
Ágrip 

 

Í þessari rannsókn voru athuguð áhrif PECS (Picture Exchange Communication 

System) þjálfunar á frumkvæði til boðskipta, munnlega tjáningu og hegðun þriggja 

ungra barna (meðalaldur var þrjú ár) með einhverfu. PECS er óhefðbundin 

boðskiptaleið þróuð af Frost og Bondy (1994) þar sem helsta markmiðið er að 

kenna barninu að hafa frumkvæði að boðskiptum. Einnig voru athuguð áhrif fræðslu 

um PECS til starfsfólks leikskóla á samskipti milli þeirra og barnanna í hóp-

aðstæðum. Íhlutun barnanna fólst í þjálfun á fyrstu þremur stigum í PECS og 

íhlutun til starfsmanna fólst í fræðslu um PECS og leiðum til að auka tækifæri til 

boðskipta fyrir börnin í daglegu starfi. Áhrif PECS þjálfunar á frumkvæði, tjáningu 

og óæskilega hegðun barnannna voru metin með því að nota A–B–C einstaklings-

rannsóknarsnið með margfaldri grunnlínu milli þátttakenda. Mælingar á grunn-

línuskeiði, íhlutunarskeiði og eftirfylgdarskeiði hjá hverjum þátttakanda og milli 

þátttakenda sýndu, að öll börnin náðu tilsettum færniviðmiðum þessarar rannsóknar 

sem endurspegla stigvaxandi færni til að eiga boðskipti við aðra. Á sama tíma jókst 

munnleg tjáning hjá öllum börnunum og hjá þeim börnum sem sýndu óæskilega 

hegðun í þjálfunaraðstæðum dró úr þeirri hegðun. Boðskiptafærni hjá börnunum 

viðhélst yfir 4 og 10 vikur. Til að meta áhrif fræðslu fyrir starfsfólk á boðskipti milli 

þeirra og barnanna í hópaðstæðum var notað A–B einstaklingsrannsóknarsnið. 

Áhrifin voru lítil, sem gæti bent til að ítarlegri fræðsla um PECS sé nauðsynleg svo 

leikskólabörn með einhverfu fái fleiri tækifæri til boðskipta í daglegum aðstæðum. 

Niðurstöður rannsóknarinnar eru í samræmi við fyrri rannsóknir sem hafa sýnt 

jákvæð áhrif PECS þjálfunar á boðskiptafærni og óæskilega hegðun einstaklinga 

með einhverfu. Þess er vænst að þessi rannsókn geti komi að notum fyrir foreldra, 

starfsfólk, og aðra sem sinna þjálfun, kennslu og skipulagi á þjónustu fyrir börn 

með einhverfu í leikskólum á Íslandi.  

Abstract 
 

 
This study examined the effects of PECS (Picture Exchange Communication 

System) on the initiation to communicate, speech and problem behavior of three 

young children (3 years old on average) with autism. PECS is an augmentative 

communication system, developed by Frost and Bondy (1994), that focuses on 

teaching the child to initiate communication interactions. In addition the effects of 

staff- training on interactions between staff and children in natural group settings 

were explored. The intervention for the children included training in the first three 

phases of PECS. Staff training included lectures on how to use PECS and 

procedures to improve opportunities for communication for children in daily 

routines. To examine the effects on PECS training on children's initiations to 

communicate, emergence of speech and problem behavior, an A–B–C single subject 

design with multiple baseline across participants was used. Measures on baseline, 

training and follow-up phases within each and between participants indicated that 

all children met learning criteria targeted in this study which reflects increasing 

skills to communicate with others. At the same time children's use of speech 

increased, and problem behavior decreased for the children who exhibited problem 

behavior in training settings. Maintenance of children's communication skills was 

shown after 4 and 10 weeks. An A–B single-subject design was used to evaluate the 

effect of staff training on interactions between children and staff in natural group 

settings. The effects turned out to be modest, indicating that more thorough staff 

training is needed in order for preschool children with autism to have more 

opportunities to communicate in natural settings. The results of this study support 

previous reasearch findings which have documented positive results of PECS 

training on communication and problem behavior of individuals with autism. In 

addition, this study provides a detailed example of how PECS training can be used 

by preschool staff and parents to increase communication skills of children with 

autism in Iceland.  

1. Inngangur  

Einhverfa er flókin taugafræðileg röskun sem hefur víðtæk áhrif á færni og þroska á 

sviði félagslegra samskipta, óyrtra og yrtra boðskipta og aðlögunarfærni. 

Í greiningarviðmiðum um einhverfu er hegðunareinkennum lýst m.a. sem vöntun 

eða seinkun á sviði félagslegrar samskiptafærni s.s. boðskipta, málfærni og notkun 

talmáls í félagslegum tilgangi þar á meðal frumkvæði til að hefja félagslegt samspil 

við aðra (American Psychiatric Association, 2000).  

Þar sem flest ef ekki öll börn sem greinast með röskun á einhverfurófi eiga í 

erfiðleikum með að eiga eðlileg boðskipti þarf oft að nota óhefðbundnar aðferðir til 

að auka boðskiptafærni þeirra samhliða því að þjálfa upp talmál. Einnig skortir 

mörg börn með einhverfu frumkvæði til boðskipta, sem birtist oft í að þau bíða eftir 

merkjum, fyrirmælum eða spurningum frá öðrum áður en að þau nota talmál, tákn 

með tali, myndir eða aðrar óhefðbundnar boðskiptaleiðir (Bondy og Frost, 2001). 

Notkun slíkra stýringa eða aukaaðstoðar getur leitt til þess að barnið verði háð 

stýringum frá öðrum og bjargi sér síður án þessarar aðstoðar. Það hefur sýnt sig að 

þó börnum með einhverfu sé kennt að nota óhefðbundnar boðskiptaleiðir, s.s. tákn 

með tali, þá halda þau oft áfram á að reiða sig á stýringu frá fullorðnum til þess að 

nota táknin (Carr og Kologinsky,1983). Færni til þess að hafa frumkvæði að 

samskiptum er afar mikilvæg vegna þess að einstaklingurinn getur þá bæði hafið 

samskipti og lokið þeim að eigin ósk og látið vilja sinn í ljós og þannig haft áhrif á 

umhverfi sitt til að fá þörfum sínum mætt.  

Ein óhefðbundin boðskiptaleið sem leggur áherslu á þjálfun frumkvæðis er 

myndræna boðskiptakerfið PECS1 (The Picture Exchange Communication System). 

PECS var þróað í Bandaríkjunum af Bondy og Frost (Delaware Autistic Program, 

1985) sem öflug boðskiptaleið fyrir börn með einhverfu sem hafa lítið eða ekkert 

talmál. Megintilgangur boðskiptakerfisins er að kenna einfalda leið til að eiga 

frumkvæði að boðskiptum. Það fyrsta sem barn lærir með PECS er að nota mynd 

eða myndrænt tákn til að biðja um eftirsóknarverðan hlut eða athöfn. Barnið lærir 

                                                
 

1 Í verkefninu verður enska skammstöfunin PECS (Picture Exchange Communication System) notuð sem heiti á 

boðskiptakerfinu.  

að taka upp mynd og rétta hana þeim sem það á erindi við (viðmælanda), sem svarar 

síðan barninu með því að nefna það sem beðið er um og veita barninu aðgang að því 

strax. Með þessu kemst barnið samstundis í samband við öfluga styrkja 

(reinforcers) sem auka líkur á því að boðskiptin endurtaki sig. PECS er kennt með 

nákvæmlega skilgreindum aðferðum, stig af stigi og með nægri æfingu þar til 

barnið hefur náð góðum tökum á færninni. Þó svo að PECS boðskiptakerfið hafi 

verið þróað fyrir börn með einhverfu getur það gagnast þeim sem eiga í erfiðleikum 

með boðskipti, óháð aldri og fötlun (Simpson, 2005). Til að mynda hefur PECS 

gagnast vel til að auka boðskiptafærni fullorðinna með þroskahömlun (Chambers og 

Rehfeldt, 2003; Stoner o.fl., 2006).  

Markmið þessarar rannsóknar var að auka þekkingu hjá þeim sem sinna 

kennslu og þjálfun ungra barna með einhverfu hérlendis, á viðurkenndum og 

árangursríkum aðferðum til að auka boðskiptafærni þeirra. Starfsfólk leikskóla fékk 

fræðslu um PECS boðskiptakerfið og þrjú börn með einhverfu voru þjálfuð í fyrstu 

þremur stigum PECS en á þeim stigum lærir barnið þá grunnfærni sem er nauð-

synleg til áframhaldandi notkunar PECS. Áhrif PECS á boðskiptafærni barna með 

einhverfu og samskipti þeirra við starfsfólkið voru metin með einstaklings-

rannsóknasniði (single-subject design) sem er aðferð til að meta áhrif óháðra breyta 

(s.s. kennsluaðferða) á háðar breytur (s.s. færni barna). Einnig var skoðaður fjöldi 

æfinga sem tók hvert barn að læra fyrstu þrjú stigin í PECS og hvort færnin héldist 

við yfir tíma. Nánar tiltekið voru rannsóknarspurningar þessar:  

• Eykur PECS þjálfun frumkvæði til boðskipta hjá börnum með einhverfu? 

• Eykur PECS þjálfun munnlega tjáningu hjá börnum með einhverfu?  

• Dregur PECS færni úr óæskilegri hegðun barna með einhverfu?  

• Hvaða áhrif hefur fræðsla um aðferðir PECS fyrir starfsfólk á boðskipti milli 

þeirra og barna í hópaðstæðum?  

• Hvernig viðhelst PECS boðskiptafærni barna með einhverfu yfir tíma eftir 

að íhlutun rannsóknar lýkur?  

Ritgerð þessi skiptist í fræðilegan inngang, lýsingu á aðferð, niðurstöður og 

umræður. Í inngangi verður greint frá helstu rannsóknum sem hafa verið gerðar til 

að meta áhrif PECS boðskiptakerfisins með áherslu á niðurstöður úr þeim rann-

sóknum sem tengjast rannsóknarspurningum þessarar rannsóknar. Í sérstökum kafla 

verður PECS boðskiptakerfinu lýst, meðal annars hvernig skuli standa að notkun 

þess og hvaða þekkingu þeir sem umgangast barnið þurfi að hafa. Einnig er gerð 

grein fyrir fræðilegum bakgrunni PECS boðskiptakerfisins en kerfið byggir á 

aðferðum hagnýtrar atferlisgreiningar (applied behavior analysis) og kenningum 

Skinners 1957 (sjá í Frost og Bondy, 2002; Sundberg, 2007a, 2007b) um mál-

hegðun (verbal behavior). Lokst verður fjallað um gagnreyndar aðferðir og 

einstaklingsrannsóknir og hlutverk einstaklingsrannsókna í að bæta við þekkingar-

grunn gagnreyndra aðferða í kennslu og þjálfun. Í aðferðarkafla er greint frá 

þátttakendum í rannsókninni, rannsóknarsniði, háðum breytum og gagnasöfnun. 

Síðan er framkvæmd rannsóknarinnar lýst, hvernig var staðið að vali á þátt-

takendum, óháðum breytum, mælingum á áreiðanleika, mati á meðferðarheldni og 

niðurstöðum úr þeim mælingum og athugunum. Niðurstöður eru settar fram í texta, 

töflum og myndum út fá hverri rannsóknarspurningu sem var ætlað að svara í 

þessari rannsókn. Í umræðukafla verður fjallað um niðurstöður rannsóknarinnar og 

þær bornar saman við sambærilegar rannsóknarspurningar úr öðrum rannsóknum. 

Að lokum verður fjallað um takmarkanir og styrkleika rannsóknarinnar og settar 

fram hugmyndir að frekari rannsóknum.  

 

1.1. PECS boðskiptakerfið 

PECS boðskiptakerfið var þróað af þeim Bondy og Frost fyrir rúmum tveimur 

áratugum (Frost og Bondy, 1994). Eftir reynslu þeirra í starfi með börnum með 

einhverfu sáu þau að það vantaði áhrifaríka og fljótvirka leið fyrir þennan hóp barna 

til þess að tjá þarfir sínar. Því þróuðu þau PECS boðskiptakerfið með það að 

markmiði að það krefðist ekki undirstöðufærni eða talmáls sem oft tekur langan 

tíma að þjálfa upp. Þróun talmáls er ekki megintilgangur PECS notkunar, heldur má 

segja að ef barnið byrjar að „tala“ sé það ánægjuleg viðbót eða afleiðing af aukinni 

boðskiptafærni (Frost og Bondy, 2002). Margvísleg undirstöðufærni s.s. að sitja við 

borð, fara eftir fyrirmælum, færni í að herma eftir, sameinuð athygli eða aðgreining 

þarf ekki að vera til staðar til að hefja PECS þjálfun. Aðaláherslan er á að kenna 

frumkvæði til að hafa boðskipti við aðra (Bondy og Frost, 2001, Frost og Bondy, 

2002).  

PECS þjálfun skiptist í sex stig. Á hverju stigi eru skýr markmið og 

nákvæmar leiðbeiningar um hvernig skuli kenna mikilvæga færni sem öll miðar að 

því að barnið verði fært í að eiga boðskipti með lágmarks aðstoð frá öðrum. Það má 

segja að einn af helstu styrkleikum boðskiptakerfisins felist í því hve vel er hugað 

að skipulagðri þjálfun á færni, sem getur skipt sköpum um það hvort PECS muni 

nýtast barninu í daglegu lífi, þar á meðal í erilsömu leikskólaumhverfi. Barninu er 

meðal annars kennt að ná athygli viðmælanda sem er upptekinn við annað. Barnið 

lærir að nýta færni sína í mismunandi aðstæðum, með mörgum viðmælendum og að 

finna viðkomandi mynd í PECS bók. Úthald og einbeiting í að fara á milli PECS 

bókar og viðmælanda (jafnvel á milli herbergja) er einnig þjálfuð sérstaklega. Það 

má segja að með ofangreindum þáttum sé verið að þjálfa undirstöðufærni sem getur 

aukið tækifæri barnsins til frekara náms og lífsgæða.  

Mælt er með markvissri æfingu á öllum þáttum í þjálfuninni eða þar til barnið 

hefur náð stöðugri og endingargóðri færni. Eins og í annarri markvissri snemmtækri 

íhlutun (early intervention) er útbúin sérsniðin þjálfunaráætlun fyrir hvern 

einstakling og skráningar gerðar til að fylgjast með námsframvindu. Einnig er mælt 

með að meta frammistöðu þeirra sem þjálfa barnið, meðferðarheldni þeirra 

(treatment fidelity) til þess að tryggja að þjálfunin sé rétt framkvæmd. Í PECS 

þjálfunarhandbók og öðru útgefnu efni um PECS má finna leiðbeiningar um 

skráningar og gerð einstaklingsáætlana (Bondy, Dickey, Black og Buswell 2002; 

Bondy og Frost, 2002).  

Notkun PECS boðskiptakerfisins hefur náð miklum vinsældum og útbreiðslu 

víðs vegar um heim. Í athugun Stahmer, Collings og Palinkas (2005) á snemmtækri 

íhlutun fyrir börn með einhverfu í San Diego og nágrenni, kom í ljós að PECS var 

sú íhlutun sem oftast var hluti af þjálfun barnanna. Í Bretlandi er PECS notað með 

nemendum með einhverfu í meira en helmingi allra sérskóla og sérdeilda (National 

Autistic Society, 2005). Bondy, Frost og þeirra samstarfsfólk hafa starfað ötullega 

að því að kynna boðskiptakerfið víða um heim með námskeiðum, fyrirlestrum og 

greinaskrifum. PECS fyrirtækið (Pyramid Educational Consultants) er með 

aðalskrifstofu í Bandaríkjunum og útibú í öðrum löndum s.s. í Bretlandi, Kanada, 

Japan, Grikklandi og Frakklandi. Hver skrifstofa rekur ráðgjafaþjónustu á sínu 

svæði. PECS heldur úti öflugum vefsíðum, stærstar eru pecs.com og pecs.org.uk en 

þar er að finna upplýsingar um PECS námskeið auk annarra nýjunga. Á vefsíðunum 

er einnig vefverslun þar sem hægt er að panta námsgögn og fleira sem viðkemur 

PECS þjálfun. PECS hefur verið notað á Íslandi í u.þ.b.10 ár, aðallega með ungum 

börnum með einhverfu á leikskólaaldri. Það má segja að PECS hafi strax notið 

vinsælda á hér á landi bæði hjá þeim sem skipuleggja þjónustu og sinna þjálfun 

barna með einhverfu, þeirra á meðal foreldra sem hafa verið áhugasamir að nota 

PECS með börnum sínum til að auka boðskiptafærni þeirra. Nokkrir ráðgjafar, 

þroskaþjálfar og fleiri sem sinna eftirfylgd og þjálfun barna með einhverfu hafa 

farið erlendis á PECS námskeið frá árinu 1997. Árið 2006 var haldið fyrsta tveggja 

daga grunnnámskeiðið í PECS á Íslandi undir umsjón Greiningar- og ráðgjafar-

stöðvar ríkisins.  

Í þjálfunarhandbók PECS (Frost og Bondy, 2002) er lýst á kerfisbundinn hátt 

hvernig skuli standa að innlögn og þjálfun á boðskiptakerfinu. Þó að PECS 

þjálfunin sé framkvæmd eftir nákvæmlega skilgreindum ferlum og aðferðum þá er 

oft nefnt sem helsti kostur boðskiptakerfisins hversu einfalt það er í notkun. 

Viðmælandi þarf enga sérhæfða færni til að skilja barnið þar sem notaðar eru 

myndir af hlut/athöfn ásamt rituðu heiti þess sem er á myndinni sem endurspeglar 

það umbeðna. Í raun og veru þarf viðmælandi aðeins að kunna örfá atriði til þess að 

geta átt samskipti við barnið með PECS, þ.e. taka við mynd, nefna það sem er á 

myndinni og láta barnið hafa það sem beðið var um. 

Engu að síður er mælt með því að þeir sem umgangast barnið mest s.s. 

foreldrar og starfsfólk leikskóla hafi mun meiri þekkingu á PECS en þessi 

grunnatriði til þess að það skili tilætluðum árangri. Þar á meðal er þekking og 

skilningur á því hvernig hægt er að skapa barninu umhverfi sem er ríkulegt af 

tækifærum til boðskipta og aðrar þær aðferðir sem mælt er með í PECS til að auka 

líkur á þróun í notkun þess og aukinni færni hjá barninu. Þessum aðferðum er lýst í 

þessari ritgerð bæði í umfjöllum um stigin 6 í PECS hér á eftir og í skilgreiningu á 

óháðum breytum (PECS íhlutun og námskeið fyrir starfsfólk) í aðferðarkaflanum.  

Höfundar PECS hafa gefið út skýrar viðmiðunarreglur varðandi nauðsynlega 

þekkingu og færni þeirra sem sjá um ráðgjöf og fræðslu í PECS með því að bjóða 

upp á þjálfun leiðbeinenda á tveimur stigum (PECS implementer og PECS 

supervisor). Eftir að hafa uppfyllt tilskilin viðmið um færni og þekkingu í PECS 

með ofangreindri þjálfun hefur viðkomandi öðlast ákveðin réttindi til þess að kenna 

og leiðbeina öðrum.  

 

1.2. Stigin 6 í PECS  

PECS kerfið byggir á að þjálfa færni til boðskipta í sex vel skilgreindum stigum þar 

sem ekki er farið á næsta stig fyrr en barnið hefur náð færniviðmiðum á viðkomandi 

stigi. Hér er helstu aðferðum og markmiðum í öllum sex stigum PECS þjálfunar lýst 

þó svo að íhlutun þátttakenda í þessari rannsókn nái aðeins yfir þrjú fyrstu stigin. 

Stig 1. Á þessu stigi í PECS þjálfuninni er barninu kennd grunnatriði í 

„hvernig eigi að hafa samskipti“ með því að taka upp mynd og rétta hana til 

viðmælanda í skiptum fyrir hlut, athöfn eða annað sem því þykir eftirsóknarvert. Á 

þessu stigi þarf tvo þjálfa, annar er viðmælandi og hinn aðstoðar barnið eftir þörfum 

við að taka upp mynd og setja hana í lófa viðmælanda sem nefnir það sem er beðið 

um og lætur barnið hafa (hér eftir verður oftast talað um stýringar þegar barninu er 

veitt aðstoð).  

Stig 2. Hér er byrjað að þjálfa aukið frumkvæði og sjálfstæði hjá barninu til 

boðskipta. Það er gert með því að auka fjarlægð milli barnsins og viðmælanda 

annarsvegar og PECS myndanna hinsvegar. Þannig þarf barnið smám saman að 

hafa meira fyrir því að fá hinn eftirsóknarverða hlut. Með aukinni færni í að 

„ferðast“ um í þjálfunarherberginu, milli PECS mynda og viðmælanda þá er 

þjálfunin smám saman færð út úr herberginu og yfir á fleiri viðmælendur. Á þessu 

stigi er einnig byrjað að kenna barninu að ná athygli viðmælanda t.d. með því að 

pikka í handlegg eða aðrar algengar aðferðir sem börn nota til þess að ná athygli 

fullorðinna. Þetta stig er afar mikilvægt til þess að ýta undir og festa í sessi 

alhæfingu á boðskiptafærni hjá barninu.  

Stig 3. Á þessu stigi er aðgreining mynda þjálfuð. Núna fyrst fær barnið fleiri 

en eina mynd í einu til að velja úr. Áður en þessu stigi lýkur er barnið búið að læra 

að greina á milli fleiri mynda og velja úr mynd af þeim hlut eða athöfn sem það 

hefur mestan áhuga á að biðja viðmælanda um í það skiptið. Í fyrstu eru myndirnar 

allar hafðar utan á „PECS bókinni,“ sérútbúinni möppu þar sem PECS myndir eru 

festar með frönskum rennilás, en smám saman er barnið einnig þjálfað í að fletta og 

leita að myndum inni í bókinni.  

Stig 4. Þegar barnið hefur lært að biðja um fjölbreytta eftirsóknarverða 

hluti/athafnir frá fleiri viðmælendum í mismunandi aðstæðum er byrjað að leggja 

grunn að því að barnið læri að gera athugasemdir (commenting) og tjá sig um hluti 

eða atburði í umhverfinu. Á þessu stigi lærir barnið að mynda setningar á setninga-

borða með mynd/setningabyrjun sem táknar „ég vil.“ Barnið lærir að raða myndum 

á borðann, fyrst kemur „ég vil“ myndin og síðan mynd af því sem það er að biðja 

um, til dæmis: „Ég vil mjólk“ eða „ég vil bolta.“  Síðan lærir barnið að taka 

setningaborðann af bókinni, rétta hann til viðmælanda sem les upphátt af borðanum 

með barninu sem lærir að benda á myndirnar í lesátt um leið og lesið er.  

Stig 5. Á þessu stigi er barninu kennt að svara spurningunni „hvað viltu“? 

með heilli setningu þ.e. með því að raða á setningaborðann „ég vil“ tákninu og 

síðan mynd af viðkomandi hlut/athöfn. Á þessu stigi er einnig fyrst farið að nota 

munnlegar stýringar. Á fyrri stigum PECS þjálfunar voru aðeins notaðar 

handstýringar eða aðrar óyrtar stýringar til að tryggja að barnið yrði ekki háð 

munnlegum stýringum við boðskipti en á stigi 5 er gert ráð fyrir að barnið sé orðið 

nægilega öruggt með að hefja boðskipti og því minni hætta en áður að spurningar 

frá öðrum dragi úr frumkvæði þess.  

Stig 6. Þegar barnið hefur lært að nota setningaborðann og setningabyrjunina 

„ég vil“ og að svara spurningunni „hvað viltu?“ er næsta skref að þjálfa flóknari 

málnotkun. Barninu er kennt að nota mismunandi byrjun á setningu s.s. „ég sé“ eða 

„ég heyri,“ Þjálfunin er sett upp í leik þar sem eitthvað óvænt og spennandi birtist 

og/eða heyrist í og barnið er spurt „hvað sérðu?“ eða „hvað heyrirðu?“ Það svarar 

með viðeigandi setningabyrjun og mynd. Þetta stig getur verið nokkuð flókið fyrir 

mörg börn með einhverfu vegna þess að nú þurfa þau að greina á milli mismunandi 

setningabyrjana sem hafa ólíkar afleiðingar og rétt svörun leiðir ekki lengur alltaf til 

áþreifanlegra styrkja heldur félagslegra styrkja (t.d. hróss, velþóknunar). 

 

Viðbótar orðaforði, hugtök, lýsingarorð. Á öllum stigum PECS þjálfunar er 

markmiðið að bæta við orðaforða barnsins. Barnið lærir smám saman að hafa 

boðskipti á fjölbreyttari hátt en áður, t.d. að gera athugasemdir um eiginleika hluta 

og atburða í umhverfinu. Til þess eru kennd hugtök yfir ýmsa eiginleika s.s. liti, 

form, stærðir, lögun, áferð, hraða, fjölda og annað sem skiptir máli fyrir barnið að 

geta tjáð sig um. Dæmi um þetta gæti verið að barnið raðar á setningarborðann „ég 

vil tvö stór, brún kex.“ Þannig getur barnið verið nákvæmara en áður í að tjá sig ef 

miðað er við fyrri stig, þar sem barnið hefði aðeins notað eina mynd „kex.“ Eftir að 

góð grunnfærni í frumkvæði og notkun PECS mynda er náð er mælt með að kenna 

barni að nota myndir til að biðja um aðstoð, eða hlé og að skilja og sýna viðeigandi 

hegðun við mynd sem táknar að bíða (Bondy og Frost, 2001; Frost og Bondy, 

2002).  

1.3. Fræðilegur bakgrunnur PECS 

PECS boðskiptakerfið felur í sér aðferðir hagnýtrar atferlisgreiningar. Hagnýt 

atferlisgreining hefur skilað góðum árangri í kennslu og þjálfun barna með 

einhverfu og aðrar þroskaraskanir undanfarna áratugi (Cohen, Amerine - Dickens 

og Smith, 2006; Howard, Sparkman, Cohen, Green og Stanislaw, 2005; Lovaas, 

1987; Sallows og Graupner, 2005).  

Aðferðirnar hafa meðal annars verið mjög árangursríkar, hvað varðar vanda 

tengdan félagsfærni, athygli og virkni (National Research Council, 2001) sem 

endurspeglast í fjölda birtra rannsókna á þessu sviði. Oft hafa þátttakendur í þessum 

rannsóknum verið einstaklingar með einhverfu vegna þess að þeir eiga oft í 

erfiðleikum með að læra nýja færni eftir hefðbundnum kennsluaðferðum og því er 

sérstaklega brýnt að leita leiða til þess að auka tækifæri þeirra til náms og aukinna 

lífsgæða. Með aukinni þekkingu hafa verið þróaðar aðferðir og heildstæð þjálfunar-

kerfi sem hafa leitt til áður óþekkts árangurs í þjálfun barna með einhverfu 

(Maurice, Green og Luce, 1996; McEachin, Smith, og Lovaas,1993).  

PECS boðskiptakerfið er oft notað samhliða slíkum heildstæðum þjálfunar-

kerfum. Meðal þeirra aðferða hagnýtrar atferlisgreiningar sem eru notaðar í PECS 

eru jákvæð styrking (positive reinforcement), stýringar (prompting), mótun 

(shaping), fjörun (fading), keðjun (chaining), verkgreining (task analysis), 

afmarkaðar þjálfunaræfingar2 (discrete trials) og aðferðir til að kenna og þjálfa í 

daglegum aðstæðum. Í PECS eru bæði notaðar afmarkaðar þjálfunaræfingar og 

þjálfun í daglegum aðstæðum (naturalistic teaching). Þegar verið er að kenna nýja 

færni á hverju stigi er það oftast gert í skipulögðum þjálfunaraðstæðum með 

afmörkuðum þjálfunaræfingum. Með þjálfun í daglegum aðstæðum er markmiðið 

að tryggja alhæfingu á nýlærðri færni yfir á nýjar aðstæður til að barnið læri að eiga 

samskipti við þá sem það umgengst í daglegu lífi. Höfundar PECS leggja mikla 

áherslu á að barnið læri að hafa boðskipti allan daginn, í öllum aðstæðum og setja 

fram hugmyndir og leiðir að því markmiði m.a. í þjálfunarhandbók PECS (Frost og 

Bondy, 2002). Þar er mikil áhersla lögð á ábyrgð hins fullorðna til að skapa barninu 

                                                
 

2 Þjálfunaræfing (discrete trial): Er afmörkuð þriggja liða grunneining sem notuð er í PECS og felur í sér 

greinireiti (barni sýndur hlutur), svörun barns (barn tekur upp mynd og afhendir viðmælanda) og afleiðingar 

(viðmælandi lætur barn hafa umbeðinn hlut). Til að tryggja rétta svörun eru notaðar stýringar (Í PECS 

þjálfuninni er barninu handstýrt í byrjun til að kenna því rétta svörun). 

umhverfi sem býður upp á fjölbreytt tækifæri til boðskipta. Nokkrum þjálfunar-

kerfum (Natural enviroment training, Incidental teaching og Pivotal response 

training) sem byggja á aðferðum hagnýtrar atferlisgreiningar hefur verið lýst sem 

falla undir þjálfun í daglegum aðstæðum. Þessar aðferðir eiga margt sameiginlegt 

og hafa höfundar PECS sótt hugmyndir þangað, sem þeir mæla með að nota til þess 

að ýta undir frumkvæði til boðskipta í daglegum aðstæðum (Frost og Bondy, 2002). 

Leiðir til að auka þessi tækifæri til boðskipta eru meðal annars að hagræða 

umhverfinu á margvíslegan hátt. Ein leið er að takmarka aðgengi barnsins að 

hlutum og athöfnum í daglegu lífi til þess að auka líkur á því að það þurfi að eiga 

samskipti við aðra til að fá hluti og annað eftirsóknarvert s.s. leikföng eða horfa á 

sjónvarp.  

Boðskiptahvatar eða freistingar (communication temptations) er ein af þeim 

aðferðum sem eru árangursríkar til þess að ýta undir frumkvæði til boðskipta 

(Wetherby og Prizant, 1989). Þessi aðferð byggir á því að setja upp ýmsar hindranir 

og uppákomur í daglegum aðstæðum þar sem barnið þarf að eiga boðskipti til þess 

að fá aðstoð með eða aðgang að einhverju eftirsóknarverðu. Dæmi um boðskipta-

hvata er að lána barninu leikfang sem það þarf aðstoð með s.s. að opna lok á 

sápukúluboxi, blása í blöðru og trekkja upp, skrúfa saman, taka í sundur eða raða 

saman ýmsu dóti. Fleiri hugmyndir eru, „að rugla rútínuna“ með því að breyta 

einhverju í umhverfinu s.s. að láta eitthvað vanta sem barnið þarf á að halda, gaffal í 

matartímanum, annan sokkinn, rör í djúsfernu eða gera eitthvað óvænt sem vekur 

undrun og eftirvæntingu barnsins. Þessar leiðir nýta áhugahvöt (motivation) 

barnsins og því sem daglegt umhverfi býður upp á til boðskipta. Mikilvægt er að 

gera styrkjaathugun reglulega til þess að hafa upplýsingar um hvað barninu þykir 

áhugavert á hverjum tíma. Í PECS er lögð áhersla á að þekkja vel núverandi færni 

barnsins til þess að geta gert áætlun um hvað ætti að kenna því næst. Um leið 

minnka líkur á því að það sé verið að taka frá barninu tækifæri til boðskipta með of 

mikilli aðstoð (Bondy og Frost, 2001). Aðrar aðferðir og hugmyndir á þessum 

nótum eru að gefa barninu oft tækifæri til að velja á milli tveggja eða fleiri valkosta 

og að nota töf á stýringum og afhendingu styrkja (Ingenmey og Van Houten, 1991).  

Í þessari rannsókn var stuðst við ofangreindar aðferðir við undirbúning 

fræðsluefnis fyrir starfsfólk um PECS til þess að þau hefðu grunnþekkingu á 

aðferðum þjálfunar í daglegum aðstæðum og gætu þar með stuðlað að alhæfingu á 

PECS færni þátttakanda. Frost og Bondy (2002) hafa greint frá því hvernig kenning 

Skinners (1957) um málhegðun hefur haft áhrif á þróun PECS og hvernig hvert stig 

boðskiptakerfisins er byggt á hugmyndum Skinners um flokkun málhegðunar. 

Samkvæmt Skinner er málhegðun lærð, virk hegðun og því eiga sömu grunnlögmál 

sem hagnýt atferlisgreining byggir á við um hana. Það þýðir að málhegðun lærist, 

viðhelst og verður fyrir sömu áhrifum og sömu áhrifaþáttum í umhverfinu og 

lögmálum eins og önnur hegðun (Sundberg, 2007b). Sem dæmi þá lærir barn að tala 

og skilja mál að miklu leyti á sama hátt og það lærir að skríða og ganga þar sem 

hreyfingar talfæranna, notaðar til að mynda hljóð, mótast af áhrifum sem þær hafa á 

aðra og þeim jákvæðu afleiðingum sem þær hafa fyrir barnið (Sundberg, 2007a). 

Skinner skipti málhegðun í sjö flokka (verbal operants) með hliðsjón af 

virknisambandi milli aðdraganda, mállegrar svörunar og afleiðinga, auk hvatabreyta 

(motivating variables). Hvatabreytur eru áreiti sem verka á (auka eða minnka) áhrif 

styrkis og auka eða minnka þá hegðun sem hefur verið styrkt af viðkomandi styrki 

(Sundberg, 2007b). Hér verður aðeins minnst á þá flokka málhegðunar sem eiga við 

í PECS þjálfun. Það eru „boð“ (mand), „band“ (tact) og „innanyrðing“ 

(intraverbal). Þessir flokkar samanstanda af svörun og þeim aðdraganda og 

afleiðingum sem hafa áhrif á hana. Dæmi um þessa þriggja liða einingu eða 

svokallaðan þríliða styrkingarskilmála gæti litið svona út: 

1. Barn er þyrst og langar í djús (aðdragandi) 

2. Barnið segir „djús“ (svörun)  

3. Barnið fær djús (afleiðing)  

Í þessu tilviki er það þorsti barnsins sem leiðir til þeirrar hegðunar að biðja 

um djús sem styrkt er með sértækum afleiðingum, þ.e. að fá djús. Barnið er því að 

nota „boð“ sem er kennt á fyrstu fjórum stigum PECS. Það sem greinir „boð“ frá 

öðrum flokkum málhegðunar er að svörun er alltaf styrkt með beinum, áþreifan-

legum hætti sem mætir tiltekinni þörf vegna vöntunar á einhverju (að vilja eitthvað) 

eða flótta/forðunar á fráreiti (að flýja/forðast eitthvað). „Boð“ er því alltaf undir 

stjórn hvatabreytu. Algeng notkun „boðs,“ sérstaklega hjá ungum börnum felur í sér 

að biðja um hluti, athygli, aðstoð eða að neita því sem þau vilja ekki. Dæmi: Barn er 

þyrst og biður um að fá að drekka, barn kallar á mömmu til að fá athygli eða neitar 

að fara að sofa.  

Annar flokkur málhegðunar er „band“ sem felur m.a. í sér að nefna hluti eða atburði 

sem hefur áhrif á viðkomandi á einhvern hátt. Hér stjórnast formgerð (topography) 

svars af óyrtu greinireiti sem getur verið sýnilegt eða ósýnilegt (t.d. hlut, mynd af 

hlut, sársauka). Afleiðingarnar eru félagslegir styrkjar s.s. athygli, hrós, eða komast 

hjá kröfum af einhverju tagi. Dæmi um notkun „bands:“ Barn sér mynd af djúsfernu 

og segir „djús.“ Í þessu tilviki er hegðunin styrkt með því að pabbi segir „alveg rétt 

hjá þér.“ Í PECS er færni til að nota „band“ þjálfuð á stigi 6 þar sem barn lærir að 

vekja athygli á hlutum og atburðum í umhverfinu, bæði það sem það sér og heyrir. 

Þriðji flokkur málhegðunar sem er notaður í PECS er „innanyrðing.“ 

Hugtakið „innanyrðing“ er notað til þess að skilgreina þá málhegðun sem stjórnast 

af málhegðun annarra. „Innanyrðing“ er því notuð í samræðum eða sem svar við 

spurningu. Dæmi um „innanyrðingu“ hjá barni gæti birst á eftirfarandi hátt: Pabbi 

segir „drekka,“ þá segir barnið „djús.“ Önnur dæmi um algenga notkun „innan-

yrðingar“ eru svör við spurningum s.s. „hvað viltu“? svar, „djús“ eða „hvað 

segirðu gott“? svar, „ég segi allt gott.“ Afleiðingarnar (eins og í „band“) eru 

félagslegir styrkjar. Í PECS er „innanyrðing“ þjálfuð á stigi 5 og 6 þegar barnið 

lærir meðal annars að svara spurningunni „hvað viltu,“ „hvað sérðu“? 

Þessir þrír flokkar málhegðunar, „boð,“ „band“ og „innanyrðing“ fela því í sér 

mismunandi samspil aðdraganda og afleiðinga. Í dæmunum hér á undan um „boð,“ 

„band“ og „innanyrðingu“ er barnið að nota sama orðið „djús,“ með sömu form-

gerð í öllum tilvikum en aðdragandinn og afleiðingarnar eru mismunandi. Það má 

því segja að eitt af því sem greinir þessa nálgun frá hefðbundnum skilningi og 

kennsluaðferðum á máli er að samkvæmt Skinner lærir barn ekki merkingu og 

notkun orða sem það notar síðan sjálfkrafa og rétt í ólíku samhengi í mismunandi 

tilgangi. Aftur á móti felur nálgun Skinners í sér að sama mállega tjáningin (sem 

getur verið yrt eða óyrt í formi talmáls, tákna, mynda o.fl.) getur haft ólíkan tilgang 

eða virkni háð því samhengi sem það er notað í. Áherslan er þá ekki á formgerð 

svörunar heldur það samhengi sem hún á sér stað í og þeim afleiðingum sem hún 

hefur fyrir þann sem talar eða hefur boðskipti (Sundberg, 2007b). 

Skinner gerir skýran greinarmun á hlutverki þess sem talar (speaker) og þess 

sem hlustar (listener). Málhegðun felur í sér félagslegt samspil þess sem talar og 

þess sem hlustar, sá sem talar hefur áhrif á umhverfi sitt og fær aðgang að styrkjandi 

afleiðingum með hegðun hlustanda. Það að vera í hlutverki þess sem talar og þess 

sem hlustar krefst ákveðinnar færni í hvoru tilviki fyrir sig. Þessi tvennskonar 

hlutverk í mállegum samskiptum fela í sér aðskilin virknisambönd. Í sumum 

tilvikum styður færni í öðru hlutverkinu nám á hinu en gagnlegast er að 

skoða/greina þetta með hliðsjón af hvatabreytum, áreitum, svörun og afleiðingum 

frekar en sem nám í merkingu orða með hlustun og síðan notkun þeirra orða á 

mismunandi hátt í talmáli (Sundberg, 2007a, 2007b).  

Áhrif þessara hugmynda má sjá í PECS boðskiptakerfinu þar sem hlutverk 

þess sem talar (með því að nota PECS myndir) og hlustar (viðmælandi) eru 

aðgreind og lögð áhersla á að þjálfa barn, fyrst og fremst að vera í hlutverki þess 

sem hefur frumkvæði að boðskiptum (speaker). Greining Skinners á málhegðun 

hefur verið notuð af ýmsum fræðimönnum til þess að skilja betur hvernig börn með 

einhverfu læra mál og til þess að þróa aðferðir, matstæki, og heildstæð þjálfunar-

kerfi til þess að kenna talmál eða óhefðbundar boðskiptaleiðir (Frost og Bondy, 

2002; Partington og Sundberg, 1998; Sundberg, 2007a).  

Þeir sem hafa þróað aðferðir til þess að kenna börnum með einhverfu boð-

skipti byggðar á kenningum Skinners um málhegðun, leggja áherslu á að byrja á því 

að kenna „boð“ vegna þess að börn með einhverfu eru líklegri til að nota hegðun 

sem leiðir til áþreifanlegrar útkomu en félagslegrar (Frost og Bondy, 2002). Í 

þjálfunarkerfum Partington og Sundberg (1998), Sundberg (2007a) og Frost og 

Bondy (1994, 2002) er lögð áhersla á að byrja að kenna barni að biðja um hluti sem 

því þykja eftirsóknarverðir til þess að auka áhuga þess til boðskipta. Síðan er 

„band“ og „innanyrðing“ og fleiri flokkar málhegðunar þjálfaðir sérstaklega, til þess 

að tryggja að málfærni barnsins þróist og verði því til aukins gagns í samskiptum 

við aðra.  

 

Frumkvæði eða sjálfsprottin svörun í boðskiptum  

Til eru margar skilgreiningar á frumkvæði til boðskipta hjá einstaklingum með 

einhverfu (Chiang og Carter, 2007). Vegna þess hve hugtakið frumkvæði er óljóst 

er mikilvægt að þeir sem rannsaka áhrif íhlutunar á frumkvæði skilgreini það 

nákvæmlega á hlutlægan og mælanlegan hátt. Yfirleitt er frumkvæði skoðað með 

tilliti til sambands á milli undanfarandi áreita í umhverfinu og boðskiptahegðunar 

sem á sér stað í kjölfar slíkra áreita s.s. stýringa í formi munnlegra fyrirmæla og 

spurninga, sýnikennslu (modeling) og handstýringa. Í grein Chiang og Carter kemur 

fram að munur á milli skilgreininga er aðallega fólginn í aðdraganda boðskiptanna. 

Sumir segja að frumkvæði teljist aðeins eiga sér stað án skilgreinds aðdraganda s.s. 

spurninga. Aðrir telja það til frumkvæðis þó að gefin séu einhver merki eða við 

birtingu greinireitis. Þannig skilgreinir Dyer 1989 (sjá í Chiang og Carter) frum-

kvæði eða sjálfsprottna svörun þegar hún kemur fyrir í návist hlutar og a.m.k.10 

sekúndur hafi liðið án mállegs áreitis viðmælanda áður en frumkvæði er sýnt. 

Algeng og einföld skilgreining á frumkvæði til boðskipta vísar til hegðunar sem á 

sér stað án stýringa eða fyrirmæla (Reichle og Sigafoos, 1991). Frumkvæði til 

samskipta hefur einnig verið skoðað út frá því hversu viðeigandi það er í því 

samhengi sem það birtist. Í grein Halle 1987 (sjá í Chiang og Carter) segir hann að 

öll boðskipti eigi sér stað út frá merkjum eða áreitum í umhverfinu. Ef ekki, sé 

líklegt að boðskiptin teljist skrítin eða óviðeigandi þ.e. ef ekki er hægt að sjá 

tengingu á milli umhverfis og hegðunar. Einstaklingur getur sýnt mikið frumkvæði 

að samskiptum við aðra sem telst félagslega óviðeigandi s.s. óeðlilega lítill fyrirvari 

á samskiptum við ókunnuga. 

Eitt sjónarhorn í umræðu um frumkvæði er að hve miklu leyti einstaklingur-

inn er háður stýringum eða merkjum frá umhverfinu til þess að sýna frumkvæði. 

Barn sem aðeins biður um að fá að borða og drekka á matartímum þegar matar og 

drykkjarföng eru í sjónmáli telst ekki hafa mikið frumkvæði þó svo að það biðji um 

það sem er sýnilegt við ákveðnar aðstæður. Það má segja að frumkvæðið gagnist 

barninu takmarkað ef það kann ekki að biðja um mat eða drykk þegar það er svangt 

eða þyrst og matur eða drykkur ekki sjáanlegur (Chiang og Carter, 2007). Í PECS 

þjálfun er brugðist við þessum vanda með því að tryggja að barnið læri frumkvæði 

til boðskipta samhliða annarri færni sem er verið að kenna hverju stigi. Í þessari 

rannsókn er frumkvæði skilgreint þegar þátttakandi réttir viðmælanda PECS mynd 

án stýringa (handstýringa eða munnlegra stýringa) við birtingu greinireitis (hlutar 

eða athafnar sem barni þykir eftirsóknarvert).  

 

1.4. Einstaklingsrannsóknir  

Í þessum kafla verður rætt um einstalingsrannsóknir, helstu rannsóknarsniðin sem 

notuð eru í einstaklingsrannsóknum og að lokum verður fjallað um leiðir til að 

tryggja gæði einstaklingsrannsókna. Hér er átt við þá rannsóknaraðferð sem á ensku 

er ýmist kölluð, single-subject research eða single-case research. Þess ber að geta að 

single-case er oft ruglað við case study sem er eigindleg rannsóknaraðferð og á 

íslensku kallast tilviksrannsókn.  

Þekking og notkun á áhrifaríkum aðferðum í íhlutun barna með frávik í 

þroska er meiri en nokkru sinni fyrr og hefur sú þekking að miklu leyti fengist úr 

niðurstöðum einstaklingsrannsókna (Horner o.fl., 2005; Odom og Strain, 2002). 

Einstaklingsrannsóknir er sú rannsóknaraðferð sem mest er notuð í hagnýtri 

atferlisgreiningu þar sem megináherslan er að meta áhrif íhlutunar á einstaklings-

grundvelli með samanburði á hegðun, færni eða líðan einstaklings með eða án 

íhlutunar (Cooper, Heron og Heward, 2007). Í einstaklingsrannsóknum er notuð 

nákvæm aðferðafræði til þess að athuga áhrif íhlutunar (óháðu breytu) á einstakling 

með endurteknum mælingum á hegðun (háðu breytu) yfir ákveðinn tíma. 

 Einstaklingsrannsóknir byggja á athugunum þar sem leitast er við skoða 

virknisambandi á milli óháðrar og háðrar breytu með nákvæmum endurtekningum, 

mælingum á hegðun eða færni hjá einstaklingum. Í einstaklingsrannsóknum er 

frammistaða hjá hverjum þátttakanda borin saman við hans eigin frammistöðu, 

oftast með því að bera saman hegðun eða færni á grunnlínuskeiði, þ.e. áður en 

meðferð eða íhlutun hefst, við þau áhrif sem koma fram eftir að íhlutun byrjar. Ólíkt 

og í hóprannsóknum þar sem frekar er verið að skoða fylgni eða bera saman 

meðaltöl hópa (Horner o.fl., 2005). 

Eins og áður segir þá er tilgangur grunnlínuathugana að safna upplýsingum 

um hegðun/færni einstaklings áður en íhlutun hefst til samanburðar við frammistöðu 

eftir að íhlutun byrjar. Á grunnlínuskeiði fást einnig upplýsingar sem geta gefið 

tilefni til að breyta einhverju í mælingum á háðu breytunni áður en lengra er haldið. 

Algengt viðmið um fjölda mælinga á grunnlínu er að lágmarki þrjár, en fleiri ef þörf 

er á eða þar til sýnilegur stöðugleiki háðu breytunnar fæst. Í þeim tilvikum sem 

ólíklegt telst að háða breytan muni taka breytingum án íhlutunar þykja færri 

mælingar á grunnlínu ásættanlegar (Cooper o.fl., 2007). Í kjölfar grunnlínu fylgir 

íhlutunarskeið en á því skeiði beitir rannsakandi óháðri breytu á skipulagðan og 

nákvæman hátt. Á íhlutunarskeiði eru endurteknar mælingar á háðri breytu til þess 

að meta áhrif óháðu breytunnar eða íhlutunar þar til fyrirfram skilgreindum 

viðmiðum er náð.  

Gröf eða línurit eru þau tæki í rannsóknum í hagnýtri atferlisgreiningu sem 

notuð eru til þess að taka saman rannsóknargögnin og setja fram niðurstöður 

(Cooper o.fl., 2007). Með því gefst rannsakanda tækifæri til að fylgjast náið með 

þeim breytingum sem eiga sér stað jafnóðum með sjónrænni greiningu á gögnum. 

Gröf eru oftast sett upp í tvo ása, X-ás sem er lárétt lína og endurspeglar tíma og 

óháða breytu (hvort hún er til staðar eða ekki) og Y-ás sem er lóðrétt lína sem 

endurspeglar oftast gildi/magn háðrar breytu. Hver gagnapunktur í grafinu sýnir 

magnbundna vídd markhegðunar (háðrar breytu) í tengslum við ákveðinn tíma 

og/eða aðstæður (óháðu breytuna) hverrar mælingar fyrir sig. Með því að bera 

saman gagnapunkta í grafinu er hægt að skoða breytingar sem verða á milli 

gagnapunkta (halla línunnar og í hvaða átt hún stefnir), breytileika innan skeiða og á 

milli þeirra (Cooper o.fl.). 

Einn af kostum einstaklingsrannsókna er sveigjanleiki og einstaklingsmiðuð 

nálgun þannig að ef markmiðum er ekki náð er hægt að breyta og aðlaga íhlutun að 

þörfum þátttakanda. Eftir að íhlutun hefur borið árangur er æskilegt að bæta við 

eftirfylgdarskeiði til þess að mæla hvort áhrif óháðu breytunnar á háða breytu sé 

enn til staðar eftir ákveðinn tíma. Það að sýna fram á að færni viðhaldist hjá 

þátttakendum með eftirfyldarathugunum styrkir rannsóknina og félagslegt réttmæti 

eykst (S. B. Richards, Taylor, Ramasamy og R. Richards, 1999).  

Einstaklingsrannsóknir eru notaðar af rannsakendum til að athuga áhrif 

sérstakrar íhlutunar til að hafa áhrif á hegðun, færni eða líðan. Sama aðferðafræði 

getur nýst þeim sem sinna kennslu og þjálfun við að prófa íhlutunarleiðir og meta 

hvort tiltekin íhlutun sé að skila árangri fyrir hvert einstakt barn. Þannig hafa 

einstaklingsrannsóknir skipað stórt hlutverk í að þróa aðferðir í sérkennslu. Margir 

eiginleikar aðferðafræði einstaklingsrannsókna gera þær mjög hentugar í rann-

sóknum í sérkennslu. Í sérkennslu er lögð áhersla á einstaklinginn og þarfir hans, 

markvissa íhlutun og hagnýtar aðferðir sem geta nýst í öllum aðstæðum s.s. heimili, 

skóla og í samfélaginu (Horner o.fl., 2005).  

Aðferðir í vandaðri snemmtækri íhlutun fyrir börn með einhverfu og aðferðir 

einstaklingsrannsókna eiga margt sameiginlegt. Þar á meðal eru vel skilgreind 

íhlutun, endurteknar mælingar á frammistöðu (fyrir íhlutun og eftir að íhlutun hefst) 

og hlutlægt mat á áhrifum íhlutunar.  

 

Einstaklingsrannsóknarsnið  

Til eru nokkrar gerðir einstaklingsrannsóknarsniða sem henta mismunandi 

aðstæðum og rannsóknarspurningum. Grunnsniðið A–B er einfaldasta útfærsla á 

einstaklingsrannsóknarsniði. Þá er frammistaða einstaklings borin saman milli 

grunnlínu (A) og íhlutunarskeiðs (B). Ýmsar útgáfur eru til af þessu grunnsniði þar 

sem bætt er við skeiðum til að auka styrkleika sniðsins, dæmi um það er A–B–A 

snið, þá er bætt við annarri grunnlínuathugun eftir íhlutunarskeið sem gefur til 

kynna hvort áhrifin dvíni þegar íhlutun er hætt sem rennur stoðum undir að áhrifin 

hafi komið til vegna íhlutunarinnar (Richards o.fl., 1999). Önnur útfærsla gæti verið 

A–B–A–B en þá er bætt við íhlutunarskeiði aftur á eftir seinni grunnlínuathugun. 

Mismunandi skeiðum er hægt að raða upp eftir því hvað hentar í hverju tilviki fyrir 

sig. Þess ber þó að geta að þegar háða breytan felur í sér færni sem „aflærist“ ekki 

fljótt, henta A–B–A og A–B–A–B snið síður, þar sem ólíklegt er að lærð færni dali 

hratt þó að íhlutun sé hætt. Til að meta áhrif íhlutunar á slíka færni er heppilegra að 

nota önnur snið s.s. margfalt grunnlínusnið.  

Breytilegt viðmiðunarsnið (changing-criterion design) er A–B snið þar sem 

sama íhlutun er endurtekin en viðmiði um árangur er breytt milli skeiða. Þetta snið 

er hentugt að nota þegar raunhæft er að setja viðmið um stigvaxandi árangur á 

athugunartímanum. Breytilegt íhlutunarsnið (alternating design) er notað þegar 

verið er að bera saman áhrif tveggja eða fleiri aðferða fyrir sömu hegðun. Þá er 

íhlutun fólgin í mismunandi aðferðum sem er beitt á mismunandi tíma. Sú aðferð 

sem sýnir sig vera áhrifaríkari er þá valin fyrir einstaklinginn til áframhaldandi 

meðferðar/íhlutunar (Bailey og Burch, 2002; Richards o.fl., 1999). 

„Það snið sem er mest notað í rannsóknum í hagnýtri atferlisgreiningu er 

margfalt grunnlínusnið“ (multiple baseline design) (Cooper o.fl., 2007, bls 201). 

Sniðið gefur möguleika á skoða og bera saman áhrif íhlutunar á mismunandi 

hegðun, aðstæður og/eða einstaklinga. Sniðið felur í sér þrjár megin útfærslur þ.e. 

með athugunum á mismunandi hegðun hjá sama þátttakanda, í mismunandi 

aðstæðum eða athugun á sömu hegðun hjá fleiri þátttakendum eins og er gert í 

þessari rannsókn. Sú útfærsla á margföldu grunnlínusniði hentar þegar ætlunin er að 

hafa áhrif á sömu hegðun eða færni hjá fleiri en einum þátttakanda. Styrkleiki 

sniðsins felst í að ekki er þörf á að draga til baka íhlutun til þess að sýna fram á 

áhrif óháðu breytu á þá háðu. Þess í stað eru endurteknar mælingar á grunnlínu og 

íhlutunarskeiði bornar saman hjá hverjum þátttakanda (fyrir og eftir íhlutun) og á 

milli þátttakenda. Á meðan íhlutun hefst hjá fyrsta þátttakanda þá er hægt að bera 

saman grunnlínur hinna við áhrifin sem verða af íhlutun hjá þeim fyrsta. Þannig sést 

greinilega á línuriti hvað gerist hjá hverjum og einum áður en óháðu breytu er beitt 

(grunnlína) og eftir að íhlutun hefst. Það að breytingar verða á frammistöðu 

eingöngu þegar óháðu breytunni er beitt bendir til að um virknisamband milli óháðu 

og háðu breytu sé að ræða. Fjöldi þátttakenda er oftast þrír eða fleiri til að gefa tvo 

eða fleiri samanburði á milli grunnlínu- og íhlutunarskeiða mismunandi þátttakenda 

og þrjár eða fleiri endurtekningar á áhrifum óháðu breytunnar á hina háðu.  

Stjórnun á þáttum sem kunna að hafa áhrif á háðu breytuna innan 

rannsóknarinnar (experimental control) er metin út frá samanburði á milli grunn-

línuskeiðs og íhlutunarskeiðs. Því meiri og hraðari breyting sem á sér stað þegar 

íhlutun hefst þeim mun sterkari vísbendingar eru fyrir því að það var vegna beitingu 

á óháðri breytu sem breytingar urðu en ekki vegna annarra óskilgreindra þátta. Ef 

hægt er að sýna fram á breytingar hjá fleiri þátttakendum (margföld grunnlína yfir 

þátttakendur) einmitt þegar háðu breytunni er beitt þá verður styrkur rannsóknar-

innar enn meiri (Cooper o.fl., 2007). 

 

Leiðir til að tryggja gæði einstaklingsrannsókna 

Lýsingar á þátttakendum þurfa að vera það nákvæmar að aðrir rannsakendur geti 

valið einstaklinga með svipuð einkenni til dæmis hvað varðar aldur, kyn, þroska-

frávik og greiningu. Einnig þarf að greina frá því hvernig var staðið að vali á 

þátttakendum og lýsa rannsóknaraðstæðum (Horner o.fl., 2005). Skilgreiningar á 

háðri breytu þurfa að vera þannig gerðar að það sé hægt að mæla hegðunina (t.d. 

tíðni, lengd og styrkleika) og vera það nákvæmar að aðrir geti endurtekið 

rannsóknina. Ónákvæmar skilgreiningar geta orsakað breytileika í endurteknum 

mælingum og dregið þannig úr áreiðanleika niðurstaðna. Mælingar á samræmi á 

milli þeirra sem meta áreiðanleika (interobserver agreement) eru gerðar til þess að 

ganga úr skugga um hvort skilgreiningar og mælingar á háðu breytunum í 

rannsókninni séu áreiðanlegar. Oftast er áreiðanleiki athugaður af tveimur aðilum 

(t.d. rannsakanda og óháðum aðila) sem skrá án samráðs þá hegðun sem ætlað er að 

mæla í rannsókninni. Áreiðanleiki er síðan metinn út frá því að hve miklu leyti 

matsmenn eru sammála við skráningu á háðum breytum. Algengt viðmið er að skrá 

30% af heildarmælingum íhlutunar og viðmið um ásættanlegan áreiðanleika eru 

80% eða hærri. Auk þess skiptir máli að áreiðanleikamælingar hafi verið gerðar á 

öllum háðum breytum og á öllum skeiðum rannsóknarinnar.  

Öflug og nákvæm rannsóknarstjórn í aðferðafræði einstaklingsrannsókna 

stuðlar að innra réttmæti þeirra. Innra réttmæti í einstaklingsrannsóknum er meðal 

annars metið út frá þeim breytingum í hegðun sem verða á milli grunnlínu og 

íhlutunarskeiðs (metið út frá síðasta og fyrsta gagnapunkti á línuriti í samliggjandi 

skeiðum). Því hraðari og meiri breytingar sem sjást, þeim mun betri telst stjórnun á 

áhrifaþáttum innan rannsóknar vera og þar með eykst innra réttmæti. Einnig er innra 

réttmæti metið út frá breytileika háðu breytunnar innan sama skeiðs, mikill 

óútskýrður breytileiki veikir réttmætið.  

Ytra réttmæti í einstaklingsrannsóknum er metið út frá því að hve miklu leyti 

er hægt að alhæfa niðurstöður einnar rannsóknar yfir á aðra einstaklinga og aðrar 

aðstæður. Alhæfingargildi eykst þegar sýnt er fram á áhrif íhlutunar með endur-

tekningum innan rannsóknar s.s. með margföldu grunnlínusniði. Nákvæmar og 

hlutlægar lýsingar á þátttakendum, aðstæðum og gögnum rannsóknarinnar eru 

mikilvægar til þess að aðrir geti metið undir hvaða kringumstæðum tiltekin íhlutun 

er líkleg að hafa áhrif á tiltekna hegðun. Með fleiri þátttakendum fást fleiri endur-

tekningar á áhrifum og þannig eykst alhæfingargildi niðurstaðna (Horner o.fl., 

2005; Richards o.fl., 1999). 

Í einstaklingsrannsóknum er mikilvægt að meta meðferðarheldni til þess að 

athuga hvort óháðu breytunni var beitt eins og áætlað var á öllum stigum rann-

sóknar. Til þess að stuðla að góðri meðferðarheldni þarf að þróa nákvæma og 

tæmandi skilgreiningu á aðferðinni sem á að nota í rannsókninni. Því nákvæmar 

sem óháðu breytunni er lýst (t.d. hvað á nákvæmlega að gera og hvað ekki), þeim 

mun meiri líkur eru á að meðferðarheldni reynist góð og aðrir geti endurtekið 

aðferðina með nákvæmni (Cooper o.fl., 2007). Góð meðferðarheldni styrkir ytra 

réttmæti rannsóknar (Wheeler, Baggett, Fox og Blevins, 2006).  

„Félagslegt réttmæti (social validity) metur hagnýtt gildi breytinga sem verða 

á hegðun og þeirrar íhlutunar sem olli þeim breytingum“ (Cooper o.fl., 2007, bls. 

237). Félagslegt réttmæti er mikilvægur þáttur í hagnýtri atferlisgreiningu og 

einstaklingsrannsóknum. Oft er félagslegt réttmæti athugað með því að fá mat 

annarra (óháðra aðila og/eða þeirra sem hafa hagsmuna að gæta s.s. foreldra) á því 

að hve miklu leyti þeir meti íhlutun og áhrif íhlutunar sem jákvæða. Þar á meðal 

hvort þeir telji breytingar sem urðu, með þátttöku í rannsókn, félagslega mikilvægar 

fyrir einstaklinginn og hvort breytingarnar voru nógu miklar til þess að hafa gildi 

fyrir hann. Eitt sjónarhorn félagslegs réttmætis er hvort íhlutun hafi jákvæð áhrif í 

daglegu lífi einstaklingsins eftir að íhlutun rannsóknar lýkur svo sem á heimili og í 

leikskóla (Bailey og Burch, 2002; Horner o.fl., 2005). 



Áhrif PECS-þjálfunar á boðskiptafærni 

28 
 

Einn þáttur sem þykir mikilvægur í hagnýtri atferlisgreiningu og einstaklings-

rannsóknum er mat á því hvort áhrif íhlutunar sem kom fram í rannsókn viðhaldist 

eftir að íhlutun lýkur. Með eftirfylgdarathugunum (follow up) er bæði hægt að 

athuga að hve miklu leyti þátttakandi notar færnina sem hann öðlaðist í rannsókn-

inni, eftir að henni lýkur og hvort og í hvað miklum mæli færnin er notuð í nýjum 

aðstæðum. Einnig hvort áhrif íhlutunar hafi haft áhrif á aðra hegðun (Cooper o.fl., 

2007; Odom og Strain, 2002), til dæmis hvort PECS þjálfun hafi leitt til aukins 

talmáls.  

 

1.5. Gagnreyndar aðferðir  

Undanfarna áratugi hefur þekking á sviði einhverfu og annarra þroskaraskana hjá 

börnum aukist mikið með öflugu rannsóknarstarfi víða um heim. Á sama tíma hefur 

umræða um að bæta þjónustu við börn með þroskafrávik aukist ásamt kröfu um að 

sýna fram á árangur í kennslu og þjálfun þeirra (Simpson, 2005). Snemmtæk íhlutun 

er orðið þekkt hugtak sem er notað m.a. á Íslandi yfir ákveðin viðmið um gæða-

þjónustu. Snemmtæk íhlutun felur m.a. í sér skipulagða þjónustu við börn með 

þroskafrávik og fjölskyldur þeirra. Þjónustan skal hefjast sem allra fyrst eftir að 

frávik í þroska barnsins kemur í ljós og miða að því að draga úr áhrifum fötlunar 

með markvissri kennslu, þjálfun og öðrum inngripum sem geta bætt lífsgæði 

barnsins og fjölskyldunnar (National Research Council, 2001). 

Með aukinni þekkingu á aðferðum í kennslu og þjálfun barna með einhverfu, 

og um leið gagnrýni á notkun aðferða sem hafa ekki sýnt árangur, hafa hugtökin 

„leiðbeiningar um viðurkennt verklag“ (best practice guidelines) og „gagnreyndar 

aðferðir“ (evidence-based practice) orðið æ meira áberandi í umræðu um snemm-

tæka íhlutun fyrir börn með einhverfu (Odom o.fl., 2003; Reichow, Volkmar og 

Cicchetti, 2007; Simpson, 2005).  

Til þess að aðferð (practice) geti talist gagnreynd þarf hún að byggja á 

niðurstöðum vísindalegra rannsókna sem hafa sýnt fram á ótvíræðan árangur 

aðferðarinnar fyrir þá einstaklinga eða hópa sem hún á að gagnast. Hugtakið 

gagnreynd aðferð vísar til aðferða sem endurtekið hafa verið prófaðar með 

vísindalegum rannsóknaraðferðum og virðast vera líklegastar til að leiða til 

jákvæðrar útkomu miðað við þá þekkingu sem er fyrir hendi á hverjum tíma. 

Gagnreyndar aðferðir byggja á rannsóknum sem nota hlutlægar athuganir með 

vönduð vinnubrögð í gagnasöfnun, stöðugleika við íhlutun og nákvæma stjórn á 

rannsóknaraðstæðum (Horner o.fl., 2005). 

Þeir fræðimenn sem hafa skoðað og metið gagnreyndar aðferðir eru flestir 

sammála um að ekki sé til nein ein aðferð fyrir börn með einhverfu sem gagnist 

öllum (National Reserach Council, 2001). Engu að síður virðast vera ákveðnar 

grundvallaraðferðir sem eiga það sameiginlegt vera árangursríkar í kennslu og 

þjálfun barna með einhverfu. Þær aðferðir einkennast af hlutlægum og skipulögðum 

athugunum, að íhlutun sé beitt af nákvæmi og þær sniðnar að þörfum hvers og eins 

(Simpson, 2005). 

Mat á aðferðum er brýnt verkefni til þess að upplýsa notendur og um leið að 

auka líkur á að árangursríkar aðferðir verði notaðar í starfi með börnum með 

einhverfu (Reichow o.fl., 2007). Upplýsingar um aðferðir eru sérstaklega mikil-

vægar hvað varðar þjónustu við börn með einhverfu vegna þess að fyrir þann hóp 

hafa verið notaðar aðferðir sem ekki hafa sýnt fram á tilætlaðan árangur og hafa 

jafnvel verið taldar varasamar (Simpson, 2005). Víða erlendis hafa stjórnvöld, 

stofnanir og hópar rannsakenda safnað saman upplýsingum og birt yfirlit og 

leiðbeiningar um hvað gæðaþjónusta fyrir börn með einhverfu feli í sér og hvaða 

aðferðir megi teljast árangursríkar eða gagnreyndar (National Research Council, 

2001; New York State Department of Health, 1999; U. S. Department of Education, 

No Child Left Behind Act, 2001). Hér á landi er skortur á aðgengilegum upplýsing-

um frá opinberum aðilum um hvaða aðferðir hafa sýnt fram á árangur í þjálfun 

barna með einhverfu og hverjar ekki. Þá er ekki aðeins átt við einstakar heildstæðar 

aðferðaleiðir fyrir börn með einhverfu s.s. snemmtæka atferlisþjálfun (Early 

behavioural intervention) og skipulagða kennslu (Structured teaching), heldur 

hvaða þættir í viðkomandi aðferðum hafa sýnt fram á árangur, fyrir hverja, í hvaða 

tilgangi og við hvaða aðstæður. Vandaðar samantektir á árangursríkum aðferðum, 

sem hafa verið sannprófaðar, geta verið mjög nytsamlegar fyrir foreldra og þá sem 

skipuleggja og framkvæma þjónustu fyrir börn með einhverfu (National Research 

Council, 2001; Simpson, 2005). Dæmi um slíkar upplýsingar sem hafa verið birtar 

erlendis er svonefnd „New York skýrsla“ (New York State Department of Health, 

1999) þar sem eru birtar leiðbeiningar um snemmtæka íhlutun fyrir ung börn með 

einhverfu í New York fylki. Í skýrslunni eru sett fram viðmið um þjónustu út frá 

mörgum sjónarhornum s.s. þátttöku foreldra, þekkingu og færni starfsfólks og hvað 

viðurkennd íhlutun þurfi að fela í sér. Þessi viðmið eru sett út frá hlutlægum 

niðurstöðum rannsókna sem geta stutt við gagnreyndar aðferðir.  

Fræðimenn og rannsakendur hafa þróað aðferðir og leiðir til þess að meta 

niðurstöður rannsókna með tilliti til þess hvort þær geti flokkast sem gagnreyndar 

aðferðir fyrir börn með einhverfu (Horner o.fl., 2005; Odom o.fl., 2003; Odom og 

Strain, 2002; Reichow o.fl., 2007; Simpson, 2005). Tilgangurinn með slíkum mats-

aðferðum er að meta á vísindalegan hátt stuðning við hversu áhrifaríkar aðferðir eru 

sem hafa verið rannsakaðar með því að meta gæði rannsóknanna (Odom og Strain).  

Reichow og félagar (2007) greindu nýlega frá matskerfi sem þeir hafa þróað 

(Evalutative method for determining evidence based practice in autism). Þar setja 

þeir fram nákvæm gæðaviðmið fyrir hóprannsóknir og einstaklingsrannsóknir og 

leiðbeiningar til þess að meta vægi niðurstaðna úr slíkum rannsóknum Tilgangur 

matskerfisins var að gera þekkingu á viðurkenndum aðferðum aðgengilegri fyrir þá 

sem þurfa að taka ákvarðanir um kennslu og þjálfun barna með einhverfu. Þó svo að 

rannsóknir á einhverfu hafi aldrei verið fleiri en nú þá er bilið á milli þekkingar og 

notkunar á þeirri þekkingu of mikið að mati Reichow o.fl. Margir fræðimenn og 

rannsakendur hafa bent á að það sé áhyggjuefni hvað jákvæðar niðurstöður rann-

sókna hafa lítil áhrif á almenna kennslu og þjálfun barna með einhverfu (National 

Research Council, 2001). 

Í grein sinni fjalla Horner o.fl. (2005) um hlutverk og notagildi einstaklings-

rannsókna til þess að þróa gagnreyndar aðferðir í sérkennslu. Þar benda þeir meðal 

annars á eftirfarandi þætti sem hægt er að miða við til þess að meta hvort aðferð 

megi teljast gagnreynd:  

• Íhlutun er lýst það nákvæmlega að aðrir geta endurtekið hana eins og til er ætlast.  

• Nákvæm og hlutlæg lýsing á því í hvaða samhengi og aðstæðum íhlutun er gerð til 

þess að hægt sé að meta fyrir hverja hún gagnast. Þar á meðal lýsingu á 

þátttakendum, rannsóknaraðstæðum og á þeim áhrifum sem komu fram við íhlutun.  

• Greint frá því hvernig var tryggt að íhlutun væri rétt framkvæmd. 

• Útkoma íhlutunar tengist mikilvægum félagslegum breytingum fyrir þátttakanda og 

að val á íhlutun var viðeigandi fyrir viðkomandi. 

• Sýnt er fram á áhrif íhlutunar með nægilega mörgum, vönduðum rannsóknum, með 

mismunandi þátttakendum og rannsakendum (Horner o.fl., 2005, bls.176). 

Aðrir hafa skoðað þær aðferðir sem eru notaðar í kennslu og þjálfun barna 

með einhverfu og gefið þeim einkunn eða umsögn eftir því hve vel þær eru rann-

sakaðar og standast viðmið sem gagnreyndrar aðferðir (Association for Science in 

Autism Treatment (ASAT) e.d.; Research Autism, 2008; Simpson, 2005). Í grein 

sinni setur Simpson fram gæðaviðmið yfir þekktar íhlutunarleiðir fyrir einstaklinga 

með einhverfu á eftirfarandi hátt: Aðferð sem byggir á vísindalegum grunni 

(scientifically based pratice), aðferð sem lofar góðu (promising practice), aðferð 

sem hefur sýnt takmarkaðar upplýsingar um árangur (limited supporting 

information for practice) og aðferð sem ekki mælt með (not recommended). Í 

kaflanum um „rannsóknir á notkun PECS“ er greint frá því hvernig PECS boð-

skiptakerfið hefur verið metið í áðurnefndum úttektum á aðferðum fyrir börn með 

einhverfu.  

 

1.6. Rannsóknir á notkun PECS  

Margar rannsóknir hafa verið gerðar á fjölbreyttum áhrifum PECS boðskipta-

kerfisins á færni og hegðun þeirra sem eiga við boðskiptavanda að etja. Niðurstöður 

rannsókna, bæði hóp- og einstaklingsrannsókna, hafa sýnt að PECS er áhrifarík leið 

til að auka frumkvæði til boðskipta hjá einstaklingum með einhverfu.  

Í kafla um einstaklingsrannsóknir hér á undan, er greint frá því hvernig 

aðferðir sem eru notaðar í kennslu og þjálfun barna einhverfu hafa verið athugaðar 

og metnar samkvæmt niðurstöðum rannsókna á tiltekinni aðferð. PECS boðskipta-

kerfið er ein af þeim þjálfunarleiðum sem hefur hlotið umsögn eða einkunn. Þar á 

meðal flokkar Simpson (2005) PECS sem „aðferð sem lofar góðu“ en bendir á að 

frekari rannsókna sé þörf. Í umsögn um PECS segir í skýrslu Research Autism 

(2008) að áhrif PECS þjálfunar hafi sýnt jákvæðan árangur og er sett í hæsta 

gæðaflokk aðferða ásamt atferlisþjálfun fyrir börn með einhverfu. Í umfjöllun 

Association for Science in Autism Treatment (ASAT e.d.) er bent á að PECS sé 

áhrifarík aðferð sem byggi aðferðum úr hagnýtri atferlisgreiningu. Þeir benda á að 

það þurfi að halda áfram að rannsaka áhrif PECS s.s. á færni til að hefja frumkvæði 

og á talmál. Bæði Simpson og ASAT benda á mikilvægi þekkingar þeirra sem sinna 

barninu og reglulegrar ráðgjafar til þess að ná árangri í PECS þjálfun.  

Þegar skoðaðar eru niðurstöður rannsókna sem hafa verið gerðar á áhrifum 

PECS kemur í ljós að í langflestum tilvikum ná þátttakendur færniviðmiðum, að 

minnsta kosti grunnfærni í notkun PECS. Í yfirliti um rannsóknir á PECS sem 

Lancioni o.fl. (2007) gerðu, greina þeir frá að í þeim 17 rannsóknum sem þeir 

skoðuðu voru aðeins þrír af 173 þátttakendum sem tókst ekki að ná þeim færni-

viðmiðum sem ætlað var að ná í viðkomandi rannsókn. Þetta styður þá hugmynd 

Frost og Bondy (2002) að boðskiptakerfið hafi notagildi fyrir sem flesta óháð aldri 

og alvarleika fötlunar. Síðari ár hafa verið birtar rannsóknir á áhrifum PECS 

þjálfunar á boðskiptafærni barna og fullorðinna með einhverfu og/eða aðrar fatlanir 

s.s. blindu (Lund og Troha, 2008), heyrnarleysi (Malandraki og Okalidou, 2007) 

eða þroskahömlun (Chambers og Rehfeldt, 2003; Rosales og Rehfeldt, 2007; Stoner 

o.fl., 2006). Einnig hafa rannsóknir beinst að því að bera saman áhrif PECS og 

annarra óhefðbundinna boðskiptaleiða s.s. tákn með tali (Adkins og Axelrod, 2002; 

Chambers og Rehfeldt, 2003; Tincani, 2004) og notkun talvéla eða VOCA (Voice 

Output Communication Aids) (Lancioni o.fl., 2007).  

Auk þess að sýna bein áhrif PECS færni á frumkvæði til boðskipta, hafa 

rannsóknir sýnt aukningu í annarri félagslegri færni s.s. augnsambandi, samleik, 

hljóðamyndun og talmáli, auk minnkun óæskilegrar hegðunar. Í rannsókn Charlop-

Christy, Carpenter, LeBlanc og Kellet (2002) var þremur börnum með einhverfu 

kennt að nota PECS. Niðurstöður sýndu aukningu í talmáli, bæði við eftirhermu og 

að eigin frumkvæði. Þátttakendur sem voru á aldrinum 3, 5 og 12 ára höfðu allir 

einhverja færni í eftirhermu talmáls áður en PECS þjálfun hófst en höfðu ekki nýtt 

þá færni til boðskipta án stýringa. Aukning varð einnig á annarri félagslegri færni 

s.s. sameinaðri athygli og samskiptum í leik, samhliða því sem dró úr óæskilegri 

hegðun. Þar sem athuganir á áhrifum PECS hafa staðið yfir í lengri tíma hefur 

komið í ljós að talmál hafi þróast hjá ákveðnum hóp þátttakenda, samhliða notkun á 

PECS á þann veg að þau hafa ekki lengur þurft að nota boðskiptakerfið. Bondy og 

Frost (1994) athuguðu boðskiptafærni hjá 67 börnum sem höfðu notað PECS í eitt 

ár eða lengur. Niðurstöður sýndu að 59% barnanna höfðu byrjað að tala og hætt að 

nota PECS, 30% voru að byrja að tala en notuðu líka PECS og 11% barnanna sýndu 

ekki framfarir í tali og héldu áfram að nota PECS. Í annarri rannsókn var 18 

leikskólabörnum með einhverfu og þroskahömlun, sem lærðu að nota PECS, fylgt 

eftir í eitt ár. Öll börnin lærðu að nota PECS í margvíslegum aðstæðum og 44% 

barnanna lærðu að nota talmál sér til gagns í samskiptum við aðra (Schwartz, 

Garfinkle og Bauer, 1998). Fleiri rannsóknir hafa sýnt aukningu í hljóðamyndun og 

notkun talmáls hjá börnum með einhverfu sem læra að nota PECS (Carr og Felce, 

2007a; Charlop-Christy o.fl., 2002; Ganz og Simpson, 2004; Kravits, Kamps, 

Kemmerer og Potucek, 2002; Magiati og Howlin, 2003).  

Sterk tengsl eru á milli erfiðleika með tjáningu og óæskilegrar hegðunar (Carr 

og Durand, 1985; Prizant og Wetherby, 2005; Sundberg og Partington, 1998). Hjá 

þeim hópi barna sem ekki ná að læra talmál eða aðrar leiðir til boðskipta, er hægt að 

búast við neikvæðri hegðun. Þessi hegðun getur birst t.d. sem skapofsaköst, árásar-

hegðun gagnvart öðrum og sjálfsmeiðandi hegðun. Það að draga sig í hlé frá öðru 

fólki og sjálfsörvandi hegðun getur líka verðið afleiðing af takmarkaðri boðskipta-

færni s.s. vegna endurtekinna tilrauna barnsins til þess að tjá sig án þess að það beri 

tilskilinn árangur (Prizant og Wetherby, 2005; Sundberg og Partington, 1998). 

Neikvæð hegðun getur þjónað mismunandi tilgangi fyrir barnið, s.s. að flýja eða 

forðast erfiðar aðstæður eða kröfur frá öðrum, að fá athygli eða aðgang að einhverju 

eftirsóknarverðu eða mótmæla einhverju (dæmi: Barn hendir disk í gólfið vegna 

þess að það vildi ekki láta stappa matinn).  

Óæskileg hegðun hjá börnum sem hafa mjög takmarkaða færni til þess að tjá 

sig getur verið túlkuð af öðrum sem neikvæð eða erfið og því meðhöndluð sem slík, 

þ.e. með hegðunaríhlutun annarri en að kenna leiðir til boðskipta. En í raun gæti 

hegðunin verið boðskiptalegs eðlis þ.e. tilraunir barnsins til þess að hafa áhrif á 

umhverfi sitt. Stundum er auðvelt að sjá hvernig neikvæð hegðun virkar sem leið til 

tjáningar, til dæmis þegar barn sem stendur við hurðina og grætur og sparkar þar til 

hurðin er opnuð og barnið kemst fram. Í þessu tilviki notar barnið þá hegðun sem 

það kann og virkar til þess að láta í ljós hvað það vill (Sundberg og Partington, 

1998). Þó svo að oft sé hægt að geta sér til um hvað barnið er að reyna að tjá með 

óæskilegri hegðun er það ekki alltaf svo. Þá kemur virknimat (functional behavior 

assessment) að góðum notum til þess að komast að því hvaða tilgangi tiltekin erfið 

hegðun þjónar fyrir barnið. Með virknimati er upplýsingum safnað á hlutlægan hátt 

um birtingarmynd hegðunar og aðdraganda og afleiðingar hennar þ.e. hvað gerist 

áður en hegðun á sér stað og hvað gerist í kjölfarið. Þannig er hægt að þróa tilgátu 

um hvað það er sem kemur óæskilegu hegðuninni af stað og viðheldur henni, og í 

framhaldi að því beita viðeigandi íhlutun til þess að taka á vandanum (Carr og 

Durand,1985).  

Í rannsókn Charlop-Christy o.fl. (2002) kom í ljós að með aukinni félags- og 

boðskiptafærni dró verulega úr óæskilegri hegðun hjá börnunum. Fleiri rannsóknir 

hafa sýnt svipaðar niðurstöður. Til að mynda athuguðu Frea, Arnold og Vittimberga 

(2001) áhrif PECS þjálfunar hjá 4 ára dreng með einhverfu sem sýndi alvarlega 

árásarhegðun. Mælingar voru gerðar í tvenns konar aðstæðum í leikskólanum þar 

sem mest hafði borið á erfiðri hegðun. Þegar drengurinn lærði að nota fyrstu þrjú 

stigin í PECS jókst tíðni boðskipta og óæskilega hegðunin mældist nær engin.  

Í nokkrum rannsóknum hefur sérstaklega verið skoðað hversu langan tíma 

tekur þátttakendur að ná ákveðnum færniviðmiðum í PECS. Niðurstöður miða 

oftast við fjölda tækifæra eða þann tíma sem tekur að ná skilgreindum færnivið-

miðum á hverju PECS stigi fyrir sig. Í rannsókn Charlop-Christy o.fl. (2002) var 

bæði mældur fjöldi æfinga (trials) og fjöldi mínútna sem það tók þátttakendur að ná 

færniviðmiðum á öllum sex PECS stigunum. Niðurstöður sýndu að það tók þátttak-

endur að meðaltali 246 æfingar og 170 mínútur að ná færniviðmiðunum. Í rannsókn 

Ganz og Simpson (2004) tók það þátttakendur að meðaltali 346 æfingar ná færni-

viðmiðum á fjórum fyrstu stigum PECS. Ef skoðaður er fjöldi æfinga hjá Ganz og 

Simpson þar til færniviðmiðum á fyrstu þremur stigunum var náð, var meðaltalið 

273 æfingar.  

Engar rannsóknir hafa verið gerðar svo rannsakandi viti, sérstaklega til að 

meta bein áhrif þjálfunar starfsfólks í aðferðum PECS. Í nokkrum rannsóknum hafa 

verið skoðuð áhrif fræðslu sem starfsfólk fær um PECS á námsframvindu og 

árangur skjólstæðinga í notkun boðskiptakerfisins. Samhliða innlögn á byrjunar-

færni í PECS með endurteknum þjálfunaræfingum skiptir miklu að ýta undir 

alhæfingu með því að bjóða barninu upp á fjölda tækifæra til boðskipta í öllum 

daglegum athöfnum. Til þess að það geti orðið þarf starfsfólk að hafa þekkingu, 

áhuga og tíma til þess að skapa þessi tækifæri. 

 Í hóprannsókn í sérskólum í Bretlandi voru skoðuð áhrif þess að veita 

kennurum barna með einhverfu þjálfun og ráðgjöf í PECS (Howlin, Gordon, Pasco, 

Wade og Charman, 2007). Markmið rannsóknarinnar var að skoða hvort handleiðsla 

sérfræðinga til kennara í notkun PECS leiddi til frumkvæðis til boðskipta og talmáls 

hjá nemendum í tilraunahópunum. Þátttakendum sem allir höfðu fengið einhverfu-

greiningu var skipt tilviljanakennt í hópa, annar sem fékk PECS þjálfun og við-

miðunarhóp sem fékk enga þjálfun. Kennararnir fengu tveggja daga grunnnámskeið 

í PECS og hálfs dags ráðgjöf í sex skipti, dreift yfir fimm mánuði. Athugað var 

hvort þekking kennaranna hefði áhrif á frumkvæði nemenda, PECS notkun, hljóða-

myndun og talmál. Niðurstöður sýndu marktæka aukningu hjá þátttakendum í 

meðferðarhópnum í frumkvæði og notkun PECS sem bentu til jákvæðra áhrifa 

fræðslu og handleiðslu til kennara í að nota PECS með nemendum. Það sem var 

athyglisvert í þessari rannsókn var að áhrif fræðslu og ráðgjafar til kennara virtust 

dvína fljótt þar sem meðferðaráhrif PECS þjálfunar viðhéldust ekki eftir að íhlutun 

af hálfu rannsóknaraðila lauk. Þar sem mat á meðferðarheldni var ekki framkvæmt í 

rannsókninni var ekki vitað hvort meðferðaráhrifin dvínuðu vegna skorts á áreiðan-

leika íhlutunar eða hvort kennararnir drógu einfaldlega úr PECS notkun með 

nemendum eftir að ráðgjöf og eftirfylgd lauk (Howlin o.fl., 2007). Í rannsókn Carr 

og Felce (2007b) voru skoðuð áhrif PECS þjálfunar á samskipti barna með 

einhverfu og kennara þeirra. Mælingar voru gerðar áður en börnin lærðu fyrstu þrjú 

stigin í PECS, á meðan á þjálfun stóð og eftir að þjálfun lauk. Boðskipti og önnur 

samskipti jukust verulega á milli kennara og barnanna sem fengu PECS þjálfun en 

ekki hjá viðmiðunarhópnum sem fékk ekki PECS þjálfun. Mest varð aukning í 

frumkvæði barnanna í að hefja samskipti við fullorðinn, bæði með PECS og talmáli. 

Einnig komu fram jákvæðar breytingar í boðskiptum, þ.e. það dró úr því að 

kennarar gæfu börnunum ekki ráðrúm til að svara. Þeir svöruðu börnunum oftar og 

skildu betur hvað þau voru að meina heldur en áður þau lærðu að nota PECS.  

Þó svo að vitað sé um góðan árangur PECS þjálfunar hjá hópi barna hér á 

landi þá hafa engar rannsóknir eða formlegar athuganir verið gerðar til að meta 

árangur boðskiptakerfisins. Flestir sem koma að skipulagningu snemmtækrar 

íhlutunar hjá börnum með einhverfu eru sammála um að það sem skiptir mestu máli 

í upphafi þjálfunar og kennslu er að finna leiðir til að auka boðskiptafærni barnanna. 

Aðrir hafa bent á, að það að kenna barninu leið til boðskipta sé ekki nóg heldur 

þurfi að tryggja að barnið kunni að nota boðskiptin að eigin frumkvæði (Prizant og 

Wetherby, 2005). Því er skynsamlegt að byrja snemmtæka íhlutun með markvissri 

þjálfun til þess að auka boðskiptafærni og frumkvæði þeirra samhliða því að þjálfa 

upp talmál (Bondy og Frost, 2001). 

 

1.7. Rannsóknarspurningar  

Í þessari rannsókn verður leitast við að svara eftirfarandi rannsóknarspurningum: 

• Eykur PECS þjálfun frumkvæði til boðskipta hjá börnum með einhverfu? 

• Eykur PECS þjálfun munnlega tjáningu hjá börnum með einhverfu?  

• Dregur PECS færni úr óæskilegri hegðun barna með einhverfu?  

• Hvaða áhrif hefur fræðsla um aðferðir PECS fyrir starfsfólk á boðskipti milli 

þeirra og barna í hópaðstæðum?  

• Hvernig viðhelst PECS boðskiptafærni barna með einhverfu yfir tíma eftir 

að íhlutun rannsóknar lýkur?  

 

1.8. Samantekt 

Skortur á færni til félagslegra samskipta og virkrar notkunar talmáls eru eitt af 

helstu og alvarlegustu einkennum einhverfu. Þar með fylgir oft vandi við að sýna 

frumkvæði til að nota aðrar leiðir til boðskipta s.s. að tjá sig með bendingum eða 

annarri óyrtri hegðun. Óhefðbundnar aðferðir hafa nýst vel til þess að kenna 

börnum með einhverfu að tjá sig. Ein þessara aðferða er PECS boðskiptakerfið. 

Þjálfunin felur í sér markvissar leiðir til þess að þjálfa færni sem börn með 

einhverfu skortir oft til að hafa boðskipti við aðra. Þar er helst að nefna, frumkvæði 

og alhæfingu yfir á nýjar aðstæður, viðmælendur og hluti. Þó svo að PECS 

boðskiptakerfið sé vinsæl og útbreidd aðferð og í flestum tilvikum árangursrík fyrir 

þá sem hana nota, þá eru margir fræðimenn og rannsakendur sammála um að þörf 

sé á að skoða ýmsa þætti í notkun þess betur með vönduðum rannsóknum (Lancioni 

o.fl., 2007; Simpson, 2005).  

Engar rannsóknir hafa verið gerðar á áhrifum PECS þjálfunar hjá einstakling-

um með einhverfu á Íslandi eftir því sem rannsakandi best veit. Vegna síaukinnar 

notkunar PECS í leikskólum hérlendis er mikilvægt að athuga hvernig boðskipta-

kerfið nýtist með íslenskum börnum í þeirra daglega umhverfi. Einnig er mikilvægt 

að auka vitneskju um hvaða þættir í umhverfinu skipta mestu máli til þess að PECS 

notkun barnanna verði árangursrík. Þar er meðal annars átt við það innihald og 

magn fræðslu sem þarf til að starfsmenn leikskóla nái valdi á að nota PECS á réttan 

hátt og að hagræða umhverfinu þannig að það sé boðskiptahvetjandi fyrir börnin. Í 

einstaklingsrannsóknum eykst alhæfingargildi á áhrifum íhlutunar og einstakra 

aðferða með endurtekningum, þ.e. að endurtaka rannsóknir hjá svipuðum hópum, í 

nýjum aðstæðum, framkvæmt af fleiri rannsakendum. Með þessari rannsókn er 

ætlunin að leggja af mörkum aukna þekkingu á áhrifum PECS boðskiptakerfisins á 

boðskiptafærni hjá ungum börnum með einhverfu.  

2. Aðferð 

2.1. Þátttakendur 

Forathugun á boðskiptafærni barnanna þriggja 

Tilgangur með forathugun var að safna bakgrunnsupplýsingum um boðskiptafærni 

og hegðun barnanna í mismunandi aðstæðum, heima og í leikskólanum til þess að 

meta hvort barnið myndi falla undir viðmið um þátttöku í rannsókninni sem er lýst í 

kafla um framkvæmd. Foreldrar og starfsfólk leikskóla voru beðin um að fylla út 

sérútbúinn boðskiptamatslista (fylgiskjal 1), sem byggir á gátlistum Magiati og 

Howlin (2003) og Wetherby og Prizant (1998). Listinn gefur mynd af því hvernig 

barnið tjáir sig oftast, til að fá mismunandi þörfum mætt við ákveðnar aðstæður. 

Boðskiptalistinn var lagður aftur fyrir eftir að PECS þjálfun lauk til að fá mat 

starfsfólks á því hvort og hvaða breytingar höfðu orðið á boðskiptafærni barns á 

leikskólanum.  

Hjá þeim börnum sem notuðu einhver merkingarbær orð til að tjá sig var 

leitað eftir frekari upplýsingum hjá starfsfólki sem skráði allt talmál hjá hverju barni 

á leikskólanum í þrjá daga. Skráning fól í sér fjölda orða sem barnið notaði, í hvaða 

aðstæðum barnið talaði, hvort það beindi orðum sínum að öðrum, hver aðdragandi 

var (að eigin frumkvæði eða eftir stýringu s.s. spurningu frá öðrum) og hvort barnið 

væri að biðja um, nefna eða herma eftir. Hjá einu barninu sem var tvítyngt voru 

fengnar upplýsingar frá foreldrum um orðanotkun barns heima á tungumáli móður.  

 

Viðmið um þátttöku barnanna í rannsókninni  

• Börn með greiningu um röskun á einhverfurófi eða frumgreiningu og voru á 

biðlista eftir nánari athugun á Greiningar- og ráðgjafarstöð ríkisins vegna 

gruns um einhverfu og verulegrar seinkunar í máli og félagsþroska.  

• Börn með lítið eða ekkert talmál (notkun talmáls oftast háð stýringum frá 

fullorðnum, talmál ekki notað til markvissra boðskipta, eða birtist sem 

seinkuð eftirherma). 

• Börn sem sýndu sjaldan eða aldrei frumkvæði í því að hefja samskipti við 

aðra í því skyni að tjá vilja og þarfir sínar.  

• Ef leiðir til boðskipta voru óskýrar/ómarkvissar og leiddu oft ekki til 

jákvæðra afleiðinga fyrir barnið, dæmi: togar í fólk, notar hljóð, horfir á 

hlut.  

• Ef barnið notaði óæskilega hegðun s.s. grát, reiðiköst, meiddi sjálft sig eða 

aðra til þess að tjá sig. 

Viðmið um þátttöku þurftu ekki að ná til allra ofangreindra atriða, aðaláhersla 

var á skerta færni í frumkvæði til að hefja boðskipti við aðra og að foreldrar og 

starfsfólk væru sammála um að þörf væri á íhlutun til að auka boðaskiptafærni hjá 

viðkomandi barni. Skilyrði um þátttöku var að börnin hefðu ekki notað PECS 

boðskiptakerfið og væru ekki að nota aðrar óhefðbundnar boðskiptaleiðir. Ef aðrar 

boðskiptaleiðir en PECS hefðu verið prófaðar með barninu án árangurs útilokaði 

það ekki þátttöku. Þrjú börn á leikskólaaldri voru valin til þátttöku í rannsókninni. 

Þau höfðu öll fengið frumgreiningu á Miðstöð heilsuverndar barna sem bentu til 

röskunar á einhverfurófi og hafði verið vísað til nánari athugunar hjá Greiningar- og 

ráðgjafarstöð ríkisins. Börnin þrjú voru hvert á sínum leikskóla í Reykjavík. 

 

Anna 

Anna3 er stúlka af asískum og íslenskum uppruna, 39 mánaða gömul við upphaf 

rannsóknar. Samkvæmt niðurstöðum úr þroskaprófi Bayley fyrir ung börn (Bayley 

Scales of Infant and Toddler Development (3. útgáfa, 2005) var vitsmunaþroski 

metinn á bilinu 84–98 og málþroski á bilinu 50–62. Einkenni einhverfu voru metin 

með Childhood Autism Rating Scales (CARS, Schopler, Reichler og Renner, 1988) 

sem er skimunarlisti og gefur til kynna umfang hegðunareinkenna á einhverfurófi. 

Niðurstöður CARS sýndu 36 stig sem bendir til einkenna á mörkum 

miðlungs/vægrar og alvarlegrar einhverfu. Við nánari greiningu á Greiningar- og 

ráðgjafarstöð ríkisins við upphaf rannsóknar voru niðurstöður eftirfarandi: 

Einhverfa, þroskaröskun ótilgreind og þroskamynstur málhömlunar. Önnu hafði 

verið úthlutað tveimur stuðningstímum á leikskóla. Byrjað hafði verið að vinna með 

                                                
 

3 Í ritgerðinni verður fjallað um börnin undir dulnefnununum, Anna, Bjarni og Davíð til þess að gæta trúnaðar 

við þátttakendur.  

undirstöðufærni á leikskólanum s.s. að sitja við borð, fara eftir einföldum 

fyrirmælum og eftirhermu grófhreyfinga eftir ráðum sálfræðings í þjónustumiðstöð 

hverfisins. Samkvæmt upplýsingum frá leikskólastjóra var ekki til staðar þekking á 

þjálfunarleiðum fyrir börn með einhverfu á leikskólanum.  

Niðurstöður forathugunar sem byggja á upplýsingum frá starfsfólki á 

leikskóla sem fylltu út úr boðskiptamatslista sýndu m.a. að Anna tjáði sig oft með 

því að „toga í hendi fullorðins“ og stundum með því að „koma við/hreyfa andlit 

viðkomandi“ til að ná athygli eða fá eitthvað. Þegar skipulag breyttist eða hún var 

að mótmæla notaði hún oftast grát sem tjáningarmáta. Hún var farin að láta í ljós 

vilja (að játa og neita) með látbragði og hreyfingum og í einu tilviki var merkt við 

„réttir hlut til viðkomandi“ þegar hún vildi fara í boltaleik.  

Skráning á notkun talmáls sýndi að Anna notaði talmál sex sinnum, á þeim 

þremur dögum sem skráning stóð yfir, að eigin frumkvæði en aldrei til þess að biðja 

um hlut. Oftast notaði hún talmál í formi eftirhermu og sem svar við spurningunni 

„hvað er þetta?“ þ.e. nefnun hluta á mynd í þjálfunaraðstæðum. Dæmi um skráð 

orð voru: Dess (bless), unn (munnur), gakk (takk), einn, tei, fí (einn, tveir, þrír), 

gókk (stóll), ðú (rúm), boppi (bolti), gigga (dúkka) og mamma. Samkvæmt upp-

lýsingum frá foreldrum notaði Anna eftirfarandi orð á móðurmálinu (tungumáli 

móður): „Mamma,“ „einn, tveir, þrír“ og „farðu.“ Erfið eða truflandi hegðun var 

ekki áberandi hjá Önnu, en hún hafði stundum sýnt sterk viðbrögð (öskur, grát) 

þegar henni var neitað um að vera í fangi starfsmanns og þegar hún var stoppuð af í 

áráttuhegðun s.s. að róla.  

 

Bjarni  

Bjarni var 34 mánaða gamall við upphaf rannsóknar. Samkvæmt niðurstöðum úr 

þroskaprófi Bayley (3. útgáfa) bentu athuganir til aldurssvarandi vitsmunaþroska 

þar sem reynir ekki á mállega þætti, mælitala verklegs vitsmunaþroska var 90 en 

mælitala málþátta var 47 og mælitala fínhreyfiþroska 76. Einkenni einhverfu voru 

metin með CARS (1988) sem sýndi 40,5 stig sem bendir til alvarlegrar einhverfu. 

Við nánari greiningu á Greiningar- og ráðgjafarstöð ríkisins við upphaf rannsóknar 

voru niðurstöður þroskaprófana eftirfarandi: Einhverfurófsröskun, þroskaröskun-

ótilgreind og hreyfiþroskaröskun. Bjarni hafði fengið úthlutað þremur 

stuðningstímum á dag í leikskóla. Heildstæð íhlutun var ekki byrjuð við upphaf 

rannsóknarinnar, en byrjað var að þjálfa undirstöðufærni s.s. að sitja við borð í leik 

og fínhreyfivinnu, skoða myndir og þjálfa óyrta og yrta nefnun hluta á mynd. Á 

leikskólanum höfðu börn með einhverfu áður notið atferlisþjálfunar og notað PECS 

boðskiptakerfið en stuðningsaðili Bjarna hafði ekki áður unnið við heildstæða 

þjálfun barns með einhverfu.  

Niðurstöður forathugunar sem byggja á upplýsingum starfsfólks, sem fyllti út 

boðskiptamatslista, sýndu að Bjarni notaði ekki orð, setningar, einföld tákn né 

bendingar til að tjá sig, heldur var oftast merkt við að hann noti „hljóð“ og „engar 

tilraunir til að tjá þarfir sínar.“ Í einu tilviki var merkt við „togar í hendi viðkom-

andi“ en það var þegar hann vildi fara út. Til að mótmæla notaði hann stundum 

neikvæða hegðun (að öskra og slá frá sér).  

Niðurstöður skráningar á notkun talmáls gáfu til kynna að Bjarni bjó yfir 

nokkrum orðaforða en framburður var oft óskýr. Þekking hans var mest á dýra-

heitum, enda áhugamaður á því sviði. Hann notaði sjaldan talmál að eigin frum-

kvæði til boðskipta, en á skráningartímabilinu bað hann tvisvar sinnum um eitthvað 

að eigin frumkvæði, í báðum tilvikum í matartíma. Dæmi um skráð orð: ís, etli 

(epli), voff (hundur), matur (diskur), danana (banani), sofa (rúm), mús, hestur og 

kisa. Bjarni notaði oftast talmál í formi eftirhermu og sem svar við spurningunni 

„hvað er þetta?“ þ.e. nefnun hluta á mynd í þjálfunaraðstæðum. Samkvæmt 

upplýsingum frá starfsfólki leikskóla og úr niðurstöðum greiningaraðila kom fram 

að Bjarni hafði sýnt erfiða og truflandi hegðun sem var lýst þannig að hann stoppaði 

stutt við leik og verkefni, henti hlutum, reif leikföng og hluti af öðrum börnum, 

henti sér í gólf og fór ekki eftir fyrirmælum. Einnig hafði borið á töluverðri 

fastheldni og áráttuhegðun hjá honum. 

 

Davíð  

Davíð var 34 mánaða við upphaf rannsóknar. Samkvæmt niðurstöðum úr þroska-

prófi Bayley (3. útgáfa) var mælitala málþroska 50 og verklegs þroska 90. Einkenni 

einhverfu voru metin með CARS (1988) sem sýndi 35 stig sem bendir til vægrar 

eða miðlungs einhverfu. Við nánari greiningu á Greiningar- og ráðgjafarstöð 

þremur mánuðum fyrir upphaf rannsóknar voru niðurstöður eftirfarandi: Einhverfa 

og þroskamynstur málhömlunar. 

Heildstæð íhlutun var ekki komin af stað hjá Davíð við upphaf rannsóknar en 

hann hafði fengið úthlutað sjö stuðningstímum á leikskóla. Á þessum tíma var ekki 

búið að ráða í fulla stöðu stuðningsaðila. Tveir starfsmenn skiptu á milli sín að 

sinna þjálfun hluta úr degi undir leiðsögn ráðgjafa frá þjónustumiðstöð hverfisins. 

Byrjað var að þjálfa undirstöðufærni s.s. að fara eftir einföldum fyrirmælum og 

eftirhermu grófhreyfinga, en sú þjálfun var stutt á veg komin þegar íhlutun rann-

sóknar hófst. Samkvæmt upplýsingum frá leikskólastjóra var ekki til staðar þekking 

á þjálfunarleiðum fyrir börn með einhverfu á leikskólanum.  

Niðurstöður forathugunar á leikskóla sem byggja á upplýsingum frá starfs-

fólki sem fylltu út boðskiptamatslista sýndu að Davíð notaði ekki talmál til að tjá 

sig, en stundum hljóðamyndun sem þurfti að túlka hvort hann vildi eða vildi ekki 

eitthvað, einstaka sinnum sagði hann „nei.“ Stundum tjáði hann sig með því að toga 

í hendi eða fara til fullorðins til að fá athygli eða hlut. Hann notaði ekki aðrar boð-

skiptaleiðir en mótmælti og lét í ljós óánægju eða óöryggi oftast með gráti. Í boð-

skiptamatslistanum var oftast merkt við „engar tilraunir til að tjá þarfir sínar.“ 

Samkvæmt upplýsingum frá starfsfólki leikskólans og úr niðurstöðum frá 

greiningaraðilum þá hafði Davíð sögu um erfiða og truflandi hegðun. Hegðunin 

fólst m.a. í því að fara úr aðstæðum og henda sér í gólf og gráta. Þessi hegðun kom 

oftast fyrir þegar hann varð fyrir beinum kröfum og þegar hann vildi láta halda á 

sér, en fékk ekki. Hegðun tengd athyglisvanda og tilhneiging til að draga sig í hlé 

var einnig áberandi hjá Davíð.  

 

Þátttakendur úr röðum leikskólastarfsfólks 

Aðrir þátttakendur í rannsókninni voru almennt starfsfólk á deildum viðkomandi 

barna. Samskipti milli þeirra og barnanna voru athuguð í hópaðstæðum á deildinni, 

fyrst á grunnlínuskeiði, síðan eftir að starfsfólkið hafði fengið fræðslu um aðferðir 

PECS og eftir að íhlutun barns lauk. Metin voru áhrif fræðslunnar á frammistöðu 

starfsfólks deildarinnar í að nota PECS með barninu og tilraunir þeirra til að skapa 

tækifæri til boðskipta í daglegum aðstæðum. Þátttakendur voru allir fastir starfs-

menn deildarinnar að meðtöldum deildarstjóra en að undanskildum stuðnings-

aðilum. Stuðningsaðilar barnanna voru ekki þátttakendur í ofangreindum 

athugunum þar sem þeir voru virkir aðstoðarmenn rannsakanda og fengu innsýn í 

PECS aðferðir áður en rannsókn hófst, á meðan grunnlínumælingar í hópaðstæðum 

fóru fram og á meðan rannsóknin stóð yfir. Fjöldi annarra starfsmanna á deild Önnu 

voru þrír, á deild Bjarna þrír og á deild Davíðs fjórir.  

Athuganir voru ekki gerðar á frammistöðu allra starfsmanna heldur tilviljana-

kennt hjá þeim sem sinntu viðkomandi barni í matartímum. Það var misjafnt hvort 

einn eða fleiri starfsmenn voru við matarborðið í hvert skipti sem mælingar voru 

gerðar og hver sinnti barninu aðallega. Í engu tilviki var bara einn starfsmaður með 

barninu í öllum matartímum.  

Hlutverk stuðningsaðila var að aðstoða rannsakanda við framkvæmd þjálfunar 

og sjá að hluta til um skráningar. Á tveimur leikskólum skiptu tveir starfsmenn með 

sér verkefnum stuðningsaðila. Í þeim tilvikum skiptust þeir á að taka þátt í fram-

kvæmd rannsóknarinnar og stundum voru þeir báðir með, sérstaklega á seinni 

stigum þjálfunarinnar, þar sem þurfti fleiri viðmælendur vegna markmiða um 

alhæfingu. Í athugun á meðferðarheldni var frammistaða þeirra metin í þeim 

tilvikum sem þeir voru viðmælendur í PECS þjálfun. Í mati á meðferðarheldni var 

skráð sérstaklega í hverju tilviki fyrir sig hvort var verið að mæla frammistöðu hjá 

rannsakanda eða öðrum starfsmönnum.  

 

2.2. Aðstæður og gögn  

Grunnlínumælingar og PECS þjálfun fóru fram í sérstöku þjálfunarherbergi á 

leikskólanum eða í herbergi á deild barns. Þegar verið var að vinna að markmiðum 

um alhæfingu á færni yfir á nýjar aðstæður á stigi 2 og 3 voru börnin þjálfuð í 

öðrum aðstæðum á leikskólanum s.s. í salnum, á deildinni, á ganginum og á 

skrifstofu leikskólastjóra.  

Eftir að styrkjaathugun hafði verið gerð hjá hverju barni voru útbúnar sam-

svarandi PECS myndir af því sem valdist sem styrkjar fyrir hvert barn. Á meðan 

rannsókn stóð yfir var bætt við myndum af þeim hlutum og athöfnum sem endur-

teknar styrkjaathuganir sýndu að væru eftirsóknarverðir fyrir hvert barn fyrir sig. 

PECS myndirnar voru plastaðar 3 cm sinnum 3 cm stórar og festar með frönskum 

rennilás utan á, og seinna inní þar til gerðar PECS möppur. Hvert barn hafði sína 

PECS möppu (PECS bók) með þeim myndum sem það hafði lært að nota og fékk 

hana til eignar eftir að íhlutun lauk. Í hléum hafði hvert barn aðgang að úrvali 

leikfanga til að leika með. Önnur gögn sem voru notuð við framkvæmd rannsóknar 

voru myndbandsupptökuvél, þrífótur fyrir upptökuvél og skráningarblöð, ljós-

myndavél til að taka myndir af styrkjum, tölva til þess að vinna ljósmyndir í, 

myndaforritið Boardmaker (Mayer-Johnson, 2000) og geisladiskur með PECS 

myndum (The Pyramid Educational Products), litaprentari, plöstunarvél og 

franskur rennilás til að festa aftan á myndir.  

 

2.3. Mælitæki  

Eftirfarandi gátlistar og skráningarblöð voru útbúin: 

• Gátlisti til að meta boðskiptafærni (stuðst við lista úr rannsókn Magiati og 

Howlin, 2003 sem byggir á gátlista Wetherby og Prizant, 1998) (sjá 

fylgiskjal 1). 

• Skráningarblað fyrir forathugun á notkun talmáls (sjá fylgiskjal 2).  

• Skráningarblöð fyrir styrkja-athuganir (sjá fylgiskjöl 3–4) 

• Skráningarblað fyrir grunnlínumælingar á frumkvæði barns til boðskipta, 

PECS þjálfun og eftirfylgdarathuganir (sjá fylgiskjal 5). 

• Skráningarblað fyrir athuganir á samskiptum barns og starfsfólks í 

hópaðstæðum (sjá fylgiskjal 6). 

• Gátlistar til að meta framkvæmd íhlutunar/meðferðarheldni í PECS þjálfun 

og í hópaðstæðum (sjá fylgiskjöl 7–10).  

 

2.4. Rannsóknarsnið 

Til þess að meta áhrif PECS þjálfunar á boðskiptafærni var notað A–B–C 

einstaklingsrannsóknarsnið með margfaldri grunnlínu (single-subject multiple 

baseline) milli þátttakenda. Bornar voru saman mælingar á grunnlínuskeiði, 

íhlutunarskeiði og eftirfylgdarskeiði hjá hverjum þátttakanda og milli þátttakenda. 

Árangur var metinn með sjóngreiningu gagna þar sem samanburður var gerður á 

færni þátttakenda á grunnlínu og á þjálfunarskeiði. Einnig var metið hvort alhæfing 

á frumkvæði til boðskipta hjá þátttakendum hafi átt sér stað yfir á nýjar aðstæður, 

nýja viðmælendur og nýjar PECS myndir. Til að meta áhrif PECS þjálfunar á 

boðskiptafærni og óæskilega hegðun hjá börnunum í hópaðstæðum var notað A–B 

einstaklingsrannsóknarsnið. Sama snið var notað til að meta áhrif fræðslu um 

aðferðir PECS á frammistöðu starfsfólks í hópaðstæðum. Bornar voru saman 

mælingar á háðum breytum, á grunnlínu (A) og eftir íhlutun (B) hjá hverjum 

þátttakanda fyrir sig.  

 

2.5. Háðar breytur  

Í rannsókninni voru athuguð áhrif íhlutunar (PECS þjálfunar fyrir börnin og fræðslu 

um PECS aðferðir fyrir starfsfólk) á eftirfarandi háðar breytur:  

• Frumkvæði barns til boðskipta. 

• Talmál sem barn notar að eigin frumkvæði.  

• Munnleg tjáning hjá barni.  

• Óæskileg hegðun hjá barni 

• Önnur boðskipti barns í hópaðstæðum. 

• Tegundir tækifæra sem starfsmaður skapar til að auka líkur á frumkvæði hjá 

barni í hópaðstæðum. 

• Spurningar sem starfsmaður beinir að barni í hópaðstæðum. 

 

Frumkvæði barns til boðskipta 

Tíðni frumkvæðis til boðskipta með PECS mynd var mæld allan athugunartímann í 

hópaðstæðum. Í grunnlínumælingum, PECS þjálfun og eftirfylgdarathugunum í 

þjálfunaraðstæðum var frumkvæði til boðskipta mælt með skráningu við hvert 

formlegt (structured) tækifæri til boðskipta. Skráð var rétt svörun, stýrð svörun eða 

röng/engin svörun við hvert tækifæri til boðskipta eða birtingu greinireitis í 

afmörkuðum þjálfunaræfingum. Rétt svörun var skráð þegar barn rétti viðmælanda 

PECS mynd án stýringar til þess að fá aðgang að eftirsóknarverðum hlut. Einnig var 

skráð sem rétt svörun ef barn sagði heiti hlutar (sjá skilgreiningu „talmál sem barn 

notar í stað PECS myndar“) ásamt því að ná athygli viðmælanda með því að horfa í 

andlit (stutt augnatillit var nóg) eða snerta viðmælanda. Ofangreind hegðun sem 

skráð var sem rétt svörun þurfti að hefjast innan við sex sekúndum frá birtingu 

greinireitis á stigi 1 og innan við tíu sekúndum á stigi 2 og 3, en þá var umhverfið 

orðið flóknara, lengra í viðmælanda og PECS bók og því gefinn lengri tími til að 

hefja svörun en á stigi 1. Stýrð svörun var skráð þegar barnið fékk aðstoð/stýringu á 

stigi 1 og 2, og þegar leiðréttingaraðferð var notuð á stigi 3. Röng svörun var skráð 

þegar barn gerði ekkert við birtingu greinireitis, tók upp mynd en rétti hana ekki til 

viðmælanda, teygði sig í átt að hlut, benti á hlut, eða notaði orð yfir hlutinn sem 

uppfyllti ekki viðmið um skýrleika og án þess að beina orðum til viðmælanda 

(horfir hvorki í andlit né snertir). Færniviðmiði var náð þegar höfðu komið fram 

a.m.k. 90% réttra svarana í tveimur 10 tækifæra lotum í röð á stigi 1 og 2 , og í 

hverju þrepi (a,b,c,d) fyrir sig á stigi 3. Á stigi 1 notaði barnið eina PECS mynd í 

einu samsvarandi þeim hlutum sem viðmælandi sýndi barninu hverju sinni. Áður en 

þjálfun á stiginu lauk notaði barnið PECS með a.m.k. tveimur viðmælendum og bað 

um a.m.k. fimm mismunandi hluti.  

Á stigi 2 var markmiðið að þátttakandi færi til mismunandi viðmælanda og 

afhenti mynd án stýringar í aukinni fjarlægð frá viðmælanda og PECS möppu í 

stigvaxandi fjarlægð: 1,5 metrar, 3 metrar og 5 metrar innan þjálfunarherbergis og í 

a.m.k. einum öðrum aðstæðum. Barnið lærði að nota aðferðir til þess að ná athygli 

annarra og að gefast ekki upp þó að viðmælandi væri upptekinn við annað.  

Á stigi 3a) var markmiðið að barn lærði að greina á milli tveggja mynda, (rétt 

mynd og truflun sem var mynd af lítt spennandi hlut). Það taldist rétt svörun þegar 

barn valdi mynd af eftirsóknarverðum hlut frekar en mynd sem var notuð sem 

truflun. Það taldist þó rétt svörun ef barn valdi mynd af því sem var ætlað sem 

truflun og sýndi engin merki um að hafa valið rangt, valdi e.t.v. hlutinn fyrir 

forvitnissakir. Það taldist stýrð svörun ef barn sýndi neikvæð viðbrögð við því að fá 

hlut sem var ætlaður sem truflun og barninu stýrt í rétta svörun með fjögurra þrepa 

leiðréttingaraðferð (4- step error correction) (sjá fylgiskjal 11). Fjarlægð í við-

mælanda og PECS bók var aukin í a.m.k. einn metra.  

Stig 3 b): Á þessu stigi lærði barn að greina á milli tveggja mynda sem voru 

báðar af eftirsóknarverðum hlutum. Rétt svörun var metin samkvæmt samsvörunar-

athugun (correspondance check), þ.e. að barnið veldi hlut samsvarandi þeirri mynd 

sem það afhenti viðmælanda. Fjarlægð í viðmælanda og PECS bók var aukin í 

a.m.k. tvo metra.  

Stig 3 c): Á þessu stigi lærði barn að greina á milli fleiri mynda (a.m.k. 10 

myndir af eftirsóknarverðum hlutum og truflun). Fjarlægð í viðmælanda og PECS 

bók var aukin í a.m.k. þrjá metra.  

Stig 3 d) Markmiðið á þessu stigi var að barnið lærði að leita að myndum inni 

í PECS bókinni. Rétt svörun var skilgreind sem svörun þegar barnið fann ákveðna 

mynd inni í bókinni þótt staðsetningu mynda í bókinni væri breytt reglulega. Á stigi 

3 var barnið æft í að nota það sem það lærði á stigi 2, samhliða aðgreiningu mynda, 

þ.e. fjöldi viðmælanda a.m.k. þrír, fjarlægð í viðmælanda og bók a.m.k. 5 metrar, 

þjálfað í a.m.k. tvenns konar aðstæðum og að ná athygli viðmælanda. 

 

Talmál sem barn notar að eigin frumkvæði  

Hér er átt við það talmál sem barn átti frumkvæði að því að nota í stað þess að nota 

PECS mynd og var skráð sem rétt svörun sem frumkvæði til boðskipta á öllum 

skeiðum í rannsókninni, bæði í þjálfunaraðstæðum og hópaðstæðum. Viðmið um 

skýrleika framburðar á orði voru að ekki mátti vanta meira en eitt hljóð í orðið og 

að ekki væri meira en einu hljóði ofaukið þannig að viðmælandi skildi barnið þegar 

hlutur var í sjónmáli dæmi: gisa (kisa) atn (vatn).  

Ennfremur þurfti orðið að vera heiti hlutar eða tengjast beint virkni hans (sbr. 

algengt málfar hjá ungum börnum) s.s. blása (sápukúlur), snúa (skopparakringla), 

mjá (kisa), voff (hundur). Ekki var skráð sem rétt svörun þegar barnið notaði 

almenn orð sem tengdust ekki heiti eða virkni hlutarins s.s. „meira,“ „aftur,“ 

„svona.“ „Þó svo að ung börn noti oft almenn orð sem þessi til að láta í ljós hvað 

þau vilja var slík svörun ekki skráð rétt í þjálfuninni til þess að koma í veg fyrir að 

óljós svörun, sem getur leitt til þess að viðmælandi skilji ekki barnið, festist í sessi“ 

(Sundberg, 2007a, bls. 101). 

 

Munnleg tjáning 

Tíðni munnlegrar tjáningar var mæld með því að skrá hvert tilvik sem hún kom fyrir 

innan grunnlínumælinga, þjálfunaræfinga og eftirfylgdarathugana. Munnleg tjáning 

var ekki skráð á milli þjálfunaræfinga s.s. á meðan barn lék sér í hléi eða þegar 

styrkjaathugun var gerð. Munnleg tjáning var mæld allan athugunartímann í hóp-

aðstæðum.  

 

Munnleg tjáning var flokkuð í orð, orðlíki og hljóðamyndun. 

• Orð: Heil orð (orðin þurftu ekki að vera notuð í réttu kyni, tölu eða falli). 

Viðmið voru þau að ekki mátti vanta meira en eitt hljóð í orðið og að ekki 

væri meira en einu hljóði ofaukið til að vera skráð sem heil orð. Dæmi: gisa 

(kisa), opp (popp). 

• Orðlíki: Hljóðamyndun sem fól í sér meira en tvö hljóð en var of ólíkt orði 

til að vera skráð sem heilt orð (munaði meira en einu hljóði) Í raun öll önnur 

hljóðamyndun önnur en sérhljóðar og sérhljóðarunur sem féll ekki undir 

skilgreiningu á hinum tveimur breytunum þ.e. orð og hljóðamyndun. Dæmi: 

aggisa (kisa), bobbi (popp).  

• Hljóðamyndun: Öll hljóðamyndun þar sem samanstóð af tveimur hljóðum 

og þar af annað samhljóði, dæmi: gi, bo, me, sá (sérhljóðar eða 

sérhljóðarunur voru ekki skráðar, dæmi: e, aaa, ííí, ai, óa).  

 

Óæskileg hegðun 

Tíðni óæskilegrar hegðunar var mæld með því að skrá hvert tilvik sem hún kom 

fyrir innan grunnlínumælinga, þjálfunaræfinga og eftirfylgdarathugana. Óæskileg 

hegðun var ekki skráð á milli þjálfunaræfinga s.s. á meðan barn lék sér í hléi eða 

þegar styrkjaathugun var gerð. Óæskileg hegðun var mæld allan athugunartímann í 

hópaðstæðum.  

Tíðni óæskilegrar hegðunar eða truflandi hegðunar var mæld með því að skrá 

hvert tilvik þar sem barn togaði eða hrifsaði í hlut sem annar hélt á, tók hlut af 

öðrum, henti hlut, sópaði hlut af borði, sparkaði eða sló í sjálft sig, aðra, í vegg, 

borð eða gólf, eða fór úr sæti í þjálfunaraðstæðum eða hópaðstæðum þegar það átti 

ekki við.  

 

Önnur boðskipti í hópaðstæðum  

Tilgangurinn með mælingum á „öðrum boðskiptum“ í hópaðstæðum var sá að 

skoða hvort barnið kynni aðrar leiðir til að tjá sig áður en PECS þjálfun hæfist. 

Boðskiptin gátu átt sér stað sem frumkvæði barns til að láta í ljós vilja til að fá 

eitthvað eða sem svörun við spurningu viðmælanda: Að benda á hlut, horfa á hlut 

og viðmælanda til skiptis, koma við hlut, teygja sig í átt að hlut, rétta eða ýta hlut til 

viðmælanda, eða nota jákvætt látbragð, bros, höfuðhreyfingu sem táknar já og taka 

hlut sem er réttur til þess. Að nota látbragð s.s. höfuðhreyfingu sem táknar nei, nota 

hljóð sem gefa óánægju til kynna, benda frá sér og ýta hlut frá sér.  

 



Áhrif PECS-þjálfunar á boðskiptafærni 

48 
 

Tegundir skapaðra tækifæra til að auka líkur á frumkvæði á boðskiptum 

Skilgreindir voru þrír flokkar tækifæra til þess að auka líkur á boðskiptum hjá barni 

í matartíma. Merkt var við á skráningablaði (sjá fylgiskjal 6) þegar starfsmaður 

gerði eitthvað af eftirtöldu:  

1. Að vekja athygli á hlut með því að halda á/sýna, tala um, færa til og ýta í 

átt að barni. 

2. Að rugla rútínuna, láta eitthvað vanta s.s. glas, skeið, rör í djúsfernu eða 

annað sem barnið þarf á að halda í tilteknum aðstæðum. 

3. Að gefa lítið í einu, t.d. hella lítið í glasið þegar barnið biður um mjólk, 

skammta lítið á diskinn.  

 

Spurningum beint að barni í hópaðstæðum 

Var skilgreint sem frumkvæði starfsmanns við að beina athygli og spurningu að 

barni og spyrja eða bjóða því eitthvað ákveðið í matartíma, ásamt að gefa því 

tækifæri til að svara í kjölfar spurningar (a.m.k. 5 sek.). Frumkvæði fullorðins við 

að spyrja barn var ekki skráð þegar barn var spurt um eitthvað almennt sem átti ekki 

við í aðstæðum og/eða þegar starfsmaður spurði án þess að beina athygli að barni 

eða gaf ekki tækifæri til að svörunar.  

 

Áreiðanleikamælingar  

Athuganir á áreiðanleika skráninga voru gerðar á 30% skráninga á grunnlínu, 

íhlutunarskeiði, eftirfylgdarskeiði og athugana í hópaðstæðum. Undantekning frá 

þessu var skráning á áreiðanleika talmáls á íhlutunarskeiði en þar voru mælingar 

gerðar á 10% skráninga á hverju PECS stigi hjá hverjum þátttakanda (en 30% á 

grunnlínu og í eftirfylgd). Mælingar á áreiðanleika skráningar munnlegrar tjáningar 

voru framkvæmdar sérstaklega þar sem það reyndist of flókið að skrá munnlegra 

tjáningu samhliða öðrum breytum. Skráð var hvert tilvik munnlegrar tjáningar sem 

kom fyrir í hverri skráningarlotu og á 20 mínútna athugunartíma í hópaðstæðum. 

Orð, orðlíki og hljóðamyndun voru ekki aðgreind í skráningu áreiðanleika og því 

talin saman í einni heildartölu.  

Nemandi í sálfræði við Háskóla Íslands aðstoðaði rannsakanda við mat á 

áreiðanleika skráninga gegn því að fá einingu í námi sínu. Þjálfun hans fólst í 

nákvæmri kynningu rannsakanda á skilgreiningum á háðum og óháðum breytum og 

æfingum í mælingum þar til 100% samræmi milli rannsakanda og aðstoðar-

skráningaraðila var náð. Skráningar fóru fram með áhorfi á myndbandsupptökur. 

Skráningaraðilar sátu samhliða u.þ.b. einn metra hvor frá öðrum og þess gætt að 

hafa ekki samráð við skráningar. Ef annar skráningaraðili taldi sig þurfa að horfa á 

tiltekið atvik aftur var spólað til baka til að gefa viðkomandi möguleika á að 

leiðrétta skráningu eða staðfesta að hún hafi verið rétt. Eftir hverja skráningarlotu 

voru niðurstöður bornar saman og samræmi milli þeirra athugað. Áreiðanleiki 

mælinga var fundinn út með því að leggja saman þau skipti sem skráningaraðilar 

voru sammála og deila með heildarfjölda skráninga (sammála og ósammála) og 

margfalda síðan með 100.  

Áreiðanleiki á skráningum frumkvæðis að boðskiptum og óæskilegri hegðun á 

grunnlínu- og íhlutunarskeiði (tafla 1) reyndist hár eða að meðaltali 97% (spönn 95–

98%) og í báðum eftirfylgdarathugunum mældist áreiðanleiki skráninga 100%. 

Áreiðanleiki skráninga á munnlegri tjáningu á sömu rannsóknarskeiðum (tafla 

2) reyndist aðeins minni eða að meðaltali 93% (spönn 84–100%). Í eftirfylgdar-

athugun var áreiðanleiki ásættanlegur eða 84% að meðaltali.  

 

Tafla 1. Áreiðanleiki skráninga á frumkvæði að boðskiptum og óæskilegri hegðun  

  Anna  Bjarni Davíð Meðaltal 

Grunnlína 100% 90% 95% 95% 

Stig 1  95% 100% 100% 98% 

Stig 2  100% 100% 87% 96% 

Stig 3  100% 95% 100% 98% 

Eftirfylgdarath. * 100% 100% 100% 

* Ekki náðist að gera eftirfylgdarathuganir hjá Önnu, hún flutti til útlanda strax eftir að íhlutun lauk. 

 

Tafla 2. Áreiðanleiki skráninga á munnlegri tjáningu  

  Anna  Bjarni Davíð Meðaltal 

Grunnlína 100% 100% 100% 100% 

Stig 1  80% 85% 100% 88% 

Stig 2  71% 100% 100% 90% 

Stig 3  95% 91% 100% 95% 

Eftirfylgdarath. * 86% 83% 84% 

Áreiðanleiki skráninga á háðum breytum í hópaðstæðum reyndist hár (tafla 3) 

Áreiðanleiki skráninga á frumkvæði til boðskipta og óæskilegri hegðun var að 

heildarmeðaltali 93,5% (spönn 90–97%). Tafla 4 sýnir áreiðanleika skráninga á 

munnlegri tjáningu, heildarmeðaltali var 98,5% að (spönn 98–99%).  

 

Tafla 3. Áreiðanleiki skráninga á frumkvæði að boðskiptum og óæskilegri hegðun í hópaðst. 

  Anna Bjarni Davíð Meðaltal 

Grunnlína 85% 85% 100% 90% 

Eftir íhlutun 100% 90% 100% 97% 

 

 

 

Tafla 4. Áreiðanleiki skráninga munnlegrar táningar í hópaðstæðum  

  Anna Bjarni Davíð Meðaltal 

Grunnlína 100% 95% 100% 98% 

Eftir íhlutun 100% 96% 100% 99% 

 

 

2.6. Óháðar breytur  

Í þessum kafla verður íhlutun rannsóknarinnar lýst og að hvað miklu leyti henni var 

beitt eins og áætlað var. Fyrst er lýsing á framkvæmd PECS þjálfunar þar sem 

hlutverk þeirra sem þjálfa barnið eru aðgreind. Annarsvegar er lýsing á hlutverki 

viðmælanda (sá sem barnið hefur boðskipti við) og hinsvegar á hlutverki aðstoðar-

þjálfa (sá sem kennir barni rétta svörun). Að lokum er lýsing á íhlutun fyrir 

starfsfólk.  

 

PECS þjálfun 

Stig 1. Hlutverk viðmælanda: Lét PECS mynd á borð fyrir framan barnið, sýndi því 

eftirsóknarverðan hlut (í vinstri hendi) og var með opinn lófa (hægri hendi), um leið 

og myndin snerti lófa nefndi hann það sem var á myndinni og gaf barninu strax 

umbeðinn hlut. Dró fljótt úr stýringu með opinn lófa með því að hann opnaði lófann 

ekki fyrr en barnið sýndi frumkvæði og rétti mynd í átt til hans. Ef það umbeðna var 

hlutur fékk barnið að hafa hann í 10–20 sekúndur, ef það umbeðna var eitthvað 

ætilegt gaf hann barninu lítið magn í einu. Gerði stuttar styrkjaathuganir eftir 

þörfum, skipti um myndir og samsvarandi hlut og endurtók þjálfunaræfinguna 

þangað til færniviðmiði var náð náð. 

Hlutverk aðstoðarþjálfa: Sat fyrir aftan barnið, handstýrði barninu í að taka 

upp mynd og rétta til viðmælanda, dró úr stýringum eins fljótt og hægt var, t.d. 

notaði ekki stýringar fyrr en barnið sýndi hlut áhuga með því að það teygði sig í átt 

að honum.  

Stig 2. Hlutverk viðmælanda: Framkvæmdi þjálfunina í samræmi við lýsingu 

á markmiðum þessa stigs, þ.e. að jók fjarlægð til viðmælanda og í PECS bókina, 

kenndi barni að ná athygli viðmælanda og þjálfaði þangað til færniviðmiði var náð.  

Hlutverk aðstoðarþjálfa: Stýrði barninu að viðmælanda og PECS bók eftir 

þörfum, dró markvisst úr stýringum. Þegar þörf var á að aðstoða barnið í athafna-

keðju (t.d. á leiðinni til viðmælanda) var notuð afturábak-æfing (backstepping) þ.e. 

barninu var stýrt í að endurtaka athöfnina frá þeim stað í keðjunni þar sem það gerði 

síðast rétt. Notuð var eins mikil stýring og þörf var á, svo að barnið gæti lokið við 

athöfnina.  

Stig 3 a, b, c, d. Hlutverk viðmælanda: Framkvæmdi þjálfunina í samræmi við 

lýsingu á markmiðum þessa stigs, þ.e. kenndi aðgreiningu milli mynda og að leita 

að myndum í PECS bókinni. Þjálfaði þar til færniviðmiði var náð. Notaði fjögurra 

þrepa leiðréttingaraðferð (4 step error correction) eftir þörfum: Ef barnið notaði 

ranga mynd og sýndi neikvæð viðbrögð við henni (rétti mynd af sokk en ætlaði að 

biðja um djús) var eftirfarandi aðferð notuð: Barninu var stýrt í að taka réttu 

myndina og rétta viðmælanda sem hrósaði en afhenti barninu ekki hlut. Truflaði 

atburðarrásina t.d. með því að gefa barninu einhver fyrirmæli. Endurtók frá byrjun, 

ef barnið tók rétta mynd í þetta sinn fékk það hlutinn og var hrósað. 

Samsvörunarathugun (correspondence check) var gerð til þess að meta hvort 

barn aðgreindi á milli mynda og veldi hlut samsvarandi mynd. Það var gert með því 

að setja tvær myndir framan á PECS bókina, barnið rétti mynd og viðmælandi 

svaraði með því að segja „gjörðu svo vel“ eða „þú mátt fá“ og barninu boðið að 

taka hlutinn meðal annarra hluta. Athugað var hvort barnið valdi hlut samsvarandi 

mynd. Um leið og barnið tók réttan hlut nefndi viðmælandi heiti hans og hrósaði. 

Þegar leið á þjálfun á stigi 3 valdi barnið milli fleiri mynda og fleiri hluta. Ef barnið 

ætlaði ekki að taka hlut samkvæmt þeirri mynd sem það rétti viðmælanda var það 

stoppað af og leiðréttingaraðferð notuð.  

Aðrar aðferðir stigi 1, 2 og 3: Viðmælandi sýndi viðeigandi eftirvæntingu, 

svipbrigði, látbragð og hrós til að auka líkur á frumkvæði og að barninu þætti 

samskiptin skemmtileg. Gæta þurfti að draga úr ýktum viðbrögðum sem voru notuð 

í byrjun og þegar barnið var að læra nýja færni á hverju stigi, til þess að forðast að 

barnið yrði háð slíkri hegðun frá viðmælanda í hvert sinn sem það hefur boðskipti 

(Bondy og Frost, 2003; Frost og Bondy, 2002). 

Það sem á ekki að gera á stigi 1, 2 og 3: Aldrei að krefja barnið um að tala 

eða herma eftir. Ef það notaði hljóðamyndun eða orð um leið og það rétti mynd eða 

sagði orðið í stað þess að rétta mynd var sú hegðun styrkt sérstaklega. Engar 

munnlegar stýringar voru notaðar (s.s. „hvað viltu?“ eða „réttu mér mynd“).  

PECS þjálfun var framkvæmd samkvæmt leiðbeiningum úr PECS handbók 

Frost og Bondy. (The Picture Exchange Communication System: Training Manual, 

2002 og Sample picture exchange communication system. Objectives and PECS 

implementer skills assessment, 2003). 

 

Fræðsla fyrir starfsfólk um PECS boðskiptakerfið 

Eftir að færniviðmiði á stigi 1 var náð hjá hverju barni fyrir sig fékk starfsfólk 

deildarinnar fræðslu um PECS boðskiptakerfið. Rannsakandi skipulagði og 

framkvæmdi fræðsluna en hún hefur sótt tveggja daga grunnnámskeið í PECS og 

þrjú önnur námskeið á vegum Pyramid Educational Consultants í Bretlandi, auk 

þess að hafa sjö ára reynslu í veita ráðgjöf og skipuleggja PECS þjálfun barna á 

leikskólum. Fræðslan var skipulögð á þeim tíma þegar viðkomandi barn var búið að 

ná færniviðmiðum á stigi 1, en þá var gert ráð fyrir að barnið byrjaði að nota PECS í 

daglegum aðstæðum á leikskólanum. 

Áður en fræðslan fór fram voru allir starfsmenn deildarinnar búnir að horfa á 

myndband um PECS aðferðina. Myndbandið, sem er á ensku, (gefið út af Pyramid 

Educational Products) sýnir nokkur börn nota PECS á mismunandi stigum, frá-

sagnir foreldra auk stuttra lýsinga á hvað aðferðin gengur út á. Fræðsla var í 90 

mínútur fyrir allt starfsfólk á deild barnsins og samanstóð af eftirfarandi þáttum: 

Stutt kynning á PECS boðskiptakerfinu með áherslu á fyrstu þrjú stigin, leiðum til 

að skapa tækifæri til boðskipta í daglegum aðstæðum, æfingum í PECS notkun, 

bæði í hlutverki barns og viðmælanda. Í æfingum var lögð áhersla á þá þætti sem 

skipta mestu máli að kunna sem viðmælandi s.s. að taka við mynd, nefna heiti 

hlutar á mynd og afhenda það umbeðna strax, auk þess að sýna eftirvæntingu og 

áhuga á frumkvæði barnsins og leitast við að ná sambandi við barnið (horfa í andlit, 

ná augnsambandi). Æfingar voru gerðar þar til allir starfsmenn höfðu notað réttar 

aðferðir í báðum hlutverkunum.  

Að lokum var mappa með ýmsum leiðbeiningum og skráningarblöðum kynnt 

fyrir starfsfólki sem þau fengu afhent til notkunar á deildinni. Í möppunni voru gögn 

sem rannsakandi áleit að gætu stuðlað að áframhaldandi þróun starfsfólksins í 

notkun PECS með barninu. 

 

Mappan innihélt eftirfarandi gögn: 

•  Leiðbeiningar um helstu áhersluatriði sem voru kynnt á námskeiðinu. 

•  Skráningarblað fyrir innlögn nýrra mynda (sjá fylgiskjal 12).  

•  Skráningarblað fyrir PECS þjálfun (sjá fylgiskjal 13). 

•  Skráningarblað fyrir hugmyndabanka PECS notkunar (sjá fylgiskjal 14) 

•  Gátlisti til að merkja við eigin færni í PECS aðferðum og við hvaða atriði 

vantar helst meiri æfingu eða leiðsögn (sjá fylgiskjal 15).  

•  Gátlisti til þess að fylgjast með framvindu PECS þjálfunar á leikskólanum 

(sjá fylgiskjal 16). 

 

Mat á meðferðarheldni  

Til þess að meta að hve miklu leyti óháðu breytunni, PECS þjálfuninni, væri beitt 

eins og áætlað var, þ.e. samkvæmt skilgreiningum á aðferðum hvers PECS stigs 

fyrir sig, var gert mat á meðferðarheldni. Skráð var á til þess gerða gátlista (sjá 

fylgiskjöl 7–9), aðalatriðin í réttri beitingu aðferða. Sérstakur listi var útbúinn fyrir 

hvert stig til að tryggja að athugunin myndi endurspegla þær aðferðir sem þyrfti til 

að ná þeim sértæku færnimarkmiðum sem ætlað var að þjálfa á hverju stigi. Stuðst 

var við lista á meðferðarheldni PECS úr rannsókn Yoder og Stone (2006) með leyfi 

höfunda. Meðferðarheldni var metin með áhorfi á myndbandsupptökur af sama 

aðila og aðstoðaði við áreiðanleikamælingar.  

Meðferðarheldni var metin 20% af þjálfunaræfingum á hverju stigi í PECS 

þjálfun. Einnig var meðferðarheldni metin til að athuga að hve miklu leyti starfsfólk 

beitti PECS aðferðum með börnunum í hópaðstæðum. Fyrir þær mælingar var 

útbúinn sérstakur listi sem endurspeglar helstu atriði sem viðmælandi þarf að kunna 

skil á til að nota PECS með barninu á fyrstu þremur stigunum (sjá fylgiskjal 10). Í 

hópaðstæðum var meðferðarheldni metin þannig að teknar voru tvisvar sinnum 10 

mínútna stikkprufur úr tveimur matartímum (á skeiði B, eftir íhlutun starfsmanna og 

barna) eða samtals 20 mínútur hjá hverjum almennum starfsmanni. 

Eins og sést í töflu 5 þá var meðferðarheldni rannsakanda og stuðningsaðila 

góð, heildarmeðaltal réttrar beitingar mældist 99,6%. Í töflu 6 sést meðferðarheldni 

hjá almennu starfsfólki, heildarmeðaltal var lágt eða 64%.  

 

 

Tafla 5. Meðferðarheldni í PECS þjálfun  

  Anna  Bjarni Davíð Meðaltal 

Stig 1  100% 100% 100% 100% 

Stig 2  100% 100% 100% 100% 

Stig 3  100% 96% 100% 99% 

 

 

Tafla 6. Meðferðarheldni í hópaðstæðum4 

Starfsmaður A Starfsmaður B Starfsmaður C Meðaltal 

 71% 70% 50% 64% 

 

 

2.7. Framkvæmd 

Val á þátttakendum 

Þátttakendur voru fundnir með því að leikskólastjórar voru beðnir um að benda á 

mögulega þátttakendur í sínum leikskóla. Leikskólastjórarnir voru síðan beðnir um 

að segja viðkomandi foreldrum í stuttu máli frá verkefninu og athuga hvort þeir 

hefðu áhuga á að hitta rannsakanda til að fá nánari upplýsingar um tilhögun og 

markmið rannsóknarinnar.  

                                                
 

4 Mat á meðferðarheldni í hópaðstæðum endurspeglar hlutfall réttrar beitingar PECS aðferða annarra en fjölda 

skapaðra tækifæra til boðskipta. Greint er frá fjölda tilvika sem starfsfólk skapaði tækifæri til boðskipta í 

niðurstöðukafla.  

Þeir þrennir foreldrar sem boðið var að hitta rannsakanda þáðu það allir og 

samþykktu þátttöku fyrir hönd síns barns. Auk upplýsinga um rannsóknina fengu 

foreldrarnir stutta kynningu á PECS boðskiptakferfinu meðal annars með því að 

horfa á myndbandsupptöku af barni í PECS þjálfun. Foreldrarnir undirrituðu 

samþykki sitt á til þess gert eyðublað (sjá fylgiskjal 17). Samkomulag var gert við 

foreldra um að um ekki yrði byrjað að nota boðskiptakerfið heima á meðan 

rannsókn stæði. Ákveðið var í samráði við foreldra hvers barns fyrir sig að halda 

fund til að ræða stöðu mála strax eftir að íhlutun fyrir þeirra barn væri lokið. Á þeim 

fundi var foreldrum greint frá árangri íhlutunar og þeim sýndar myndbandsupptökur 

af barninu þeirra á öllum stigum í PECS þjálfuninni. Foreldrar allra barnanna sýndu 

áhuga á áframhaldandi þjálfun og notkun boðskiptakerfisins. Á fundinum var rætt 

um næstu skref í þjálfun í leikskólanum og heima. Fyrir Önnu sem flutti til útlanda 

strax eftir að þjálfun lauk var sett saman ítarlegt myndband af PECS til þess að 

auðvelda foreldrum að byrja að nota PECS heima og sýna starfsfólki í væntanlegum 

nýjum leikskóla.  

Áður en verkefnið var nefnt við foreldrana höfðu áðurnefndir leikskólastjórar 

sýnt áhuga og vilja fyrir framkvæmd rannsóknarinnar á sínum leikskóla. Þeir undir-

rituðu sambærilegt samþykki (sjá fylgiskjal 18) og foreldrar fyrir framkvæmd og 

þátttöku starfsmanna á leikskólanum eftir að foreldrar höfðu samþykkt þátttöku.  

 

Styrkjaathugun  

Gerð var styrkjaathugun áður en grunnlínumælingar hófust til þess að finna það sem 

hverjum þátttakanda fannst eftirsóknarvert. Foreldrar og starfsfólk voru beðin um 

að fylla út gátlista (sjá fylgiskjöl 3–4) yfir styrkja, þ.e. hluti, athafnir, leikföng, 

ætilega styrkja og annað sem þau töldu að barninu þætti mjög eftirsóknarvert. Áður 

en íhlutun hófst var gerð nánari styrkjaathugun byggð á upplýsingum af gátlistun-

um. Stuðst var við aðferðir De-Leon og Iwata (1996) og Carr, Nicolson og Higbee 

(2000) til þess að flokka styrkja í mikilvægisröð (Multiple-stimulus assessment 

without replacement). Styrkjaathugunin fór þannig fram að barnið fékk aðgang að 

fjórum til sex hlutum samtímis sem var raðað á borð fyrir framan það til þess að 

hægt væri að meta áhuga barnsins á hlutunum eftir þeirri röð sem það valdi þá. Ef 

þörf var á fékk barnið fyrirmæli um að það mætti velja sér hlut. Þegar barnið tók 

hlut fékk það u.þ.b. 20 sekúndur til að leika með hlutinn eða borða/drekka ef um 

ætilega styrki var að ræða. Það sem var valið var fjarlægt. Þegar allir hlutirnir höfðu 

verið valdir var aðferðin endurtekin a.m.k. þrisvar sinnum eða þangað til mikilvægi 

styrkjanna fyrir barnið var orðið skýrt. Á hverjum degi í þjálfun voru einnig gerðar 

stikkprufur (í sumum tilvikum oft á dag, ef með þurfti) til að vita hvað barnið vildi 

helst þá stundina með því að sýna barninu tvo eftirsóknarverða hluti. Á meðan á 

íhlutunarskeiði stóð var starfsfólk beðið um að bæta við hugmyndum um áhuga-

verða hluti á gátlistann.  

 

Grunnlínumælingar á frumkvæði til boðskipta 

Athugað var frumkvæði barns til boðskipta þannig að barni var sýndur eftirsóknar-

verður hlutur um leið og það hafði aðgang að samsvarandi mynd. Barnið fékk sex 

sekúndur til að hefja svörun eftir að greinireiti birtist. Ef barnið sýndi ekki rétta 

svörun fékk það hlé og aðgang að öðrum leikföngum, sem höfðu ekki verið 

skilgreind sem styrkjar, í allt að eina mínútu í senn til þess að forðast leiða og 

uppgjöf. Upphaflega var miðað við að barn fengi hlé eftir u.þ.b. tíu tækifæra lotur 

en það reyndist of langur tími. Öll börnin sýndu merki um óánægju þegar þau fengu 

ekki aðgang að styrkum í nokkur skipti í röð. Því var tímalengd á milli leikstunda 

aðlöguð að hverju og einu barni fyrir sig á hverjum athugunardegi.  

Mælingar á munnlegri tjáningu og óæskilegri hegðun voru gerðar með 

skráningu við hverja birtingu eftirsóknarverðs hlutar. Eftir tvær grunnlínumælingar 

hjá fyrsta barni, hófst PECS þjálfun hjá því, á meðan voru hin tvö börnin á grunn-

línuskeiði. Þegar mælingar sýndu aukningu í færni hjá fyrsta barninu á íhlutunar-

skeiði meðan grunnlínumælingar héldust stöðugar hjá næsta barni hófst PECS 

þjálfun hjá því seinna. Sama aðferð var endurtekin hjá þriðja barni. 

 

PECS þjálfun 

Hvert barn fékk PECS þjálfun fimm daga vikunnar. Daglegur þjálfunartími hjá 

hverju barni var 30–45 mínútur að lengd með 10–30 (oftast 20–30) boðskipta-

tækifærum. Tímalengd þjálfunar og fjöldi tækifæra fór eftir áhuga og dagsformi 

barnanna. Innan þjálfunartímans fékk hver þátttakandi stutt hlé eftir þörfum, miðað 

var við að hámarki eina mínútu í senn. Rannsakandi sá um skipulag og framkvæmd 

PECS þjálfunar með aðstoð stuðningsaðila.  

Stuðningsaðilar fengu sameiginlega kynningu á fyrirhugaðari PECS þjálfun 

ásamt verklegum æfingum í hlutverki viðmælanda og þess sem aðstoðar barnið í að 

sýna rétta svörun. Samhliða fengu þeir æfingu í skráningum. Rannsakandi sá um 

ofangreinda fræðslu og þjálfun fyrir stuðningsaðila. Í byrjun var þriggja klukku-

stunda fræðsla með æfingum, og áður en ný færniviðmið voru þjálfuð hjá barni var 

alltaf farið yfir næstu markmið og nýjar aðferðir æfðar með stuðningsaðilum.  

PECS þjálfun í þessari rannsókn var framkvæmd í samræmi við lýsingu á 

fyrstu þremur stigum í inngangi. Rannsakandi var ávallt í hlutverki viðmælanda í 

byrjun á hverju stigi þegar var verið að leggja inn nýja færni. Hlutverk stuðnings-

aðila var að handstýra barni á stigi 1 og 2, að skrá svörun barns og vera í hlutverki 

viðmælanda þegar þjálfuð var alhæfing yfir á fleiri viðmælendur. Auk þess kom 

annað starfsfólk leikskóladeildar, leikskólastjóri eða sérkennslustjóri að þeirri 

þjálfun þar sem viðmið á stigi 2 og 3 kröfðust þriggja viðmælenda. Þegar stuðnings-

aðili var í hlutverki viðmælanda sá rannsakandi um skráningar. Þessum hlutverkum 

viðmælanda og aðstoðarþjálfa á fyrstu þremur stigum PECS þjálfunar er lýst í kafla 

um óháðar breytur.  

 

Framkvæmd athugana í hópaðstæðum 

Athuganir á boðskiptafærni barnanna, á samskiptum milli barns og starfsfólks og 

færni starfsfólks við að nota aðferðir PECS voru gerðar á grunnlínu og eftir að 

PECS þjálfun lauk hjá hverju barni í hópaðstæðum. Myndbandsupptökur voru 

gerðar fyrstu 20 mínúturnar í matartíma, þrisvar sinnum á grunnlínu og þrisvar 

sinnum eftir að íhlutun lauk hjá hverju barni. Valinn var sá matartími sem mestar 

líkur voru taldar á að viðkomandi barn myndi hafa frumkvæði til boðskipta við 

starfsfólk, annað hvort í morgunmat eða hádegismat. Í þeim tilvikum sem 

stuðningsaðili var vanur að sinna barninu í matartíma var því því breytt og annar 

starfsmaður kom í hans stað.  

Hjá Önnu voru mælingar gerðar í morgunmat en hjá Bjarna og Davíð í 

hádegismat. Starfsfólk leikskólans sá um myndbandsupptökur eftir munnlegum og 

skriflegum leiðbeiningum rannsakanda sem lögðu áherslu á að hafa aðstæður sem 

líkastar í öllum athugunum hjá hverju barni fyrir sig bæði á grunnlínu og eftir 

íhlutun. Rannsakandi skráði síðan á til þess gerð skráningarblöð (sjá fylgiskjal 6) 

með hliðsjón af myndbandsupptökum. 

Eftirfylgdarathuganir  

Tilgangur með eftirfylgdarathugunum var að mæla áhrif PECS þjálfunar á frum-

kvæði til boðskipta, munnlega tjáningu og óæskilega hegðun yfir tíma eftir að 

íhlutun rannsóknar lauk. Eftir að PECS þjálfun lauk var metið viðhald á boðskipta-

færni hjá Bjarna og Davíð með tveimur eftirfylgdarathugunum hjá hvorum um sig. 

Sú fyrri var gerð fjórum vikum eftir að íhlutun lauk og sú seinni tíu vikum eftir að 

íhlutun lauk. Mælingar voru gerðar á öllum færniþáttum sem voru þjálfaðir á stigi 3. 

Til þess að eftirfylgdarmælingar yrðu sambærilegar á milli athugana og milli 

þátttakenda var ákveðið að þær fælu í sér 30 þjálfunaræfingar í hvort skipti, samtals 

60 hjá hvoru barni um sig.  

Athuguð var færni barns í boðskiptum við þrjá viðmælendur, a.m.k. í tvenns 

konar aðstæðum, þar sem barnið valdi á milli a.m.k. 10 mynda í PECS möppu (þar 

sem var ein mynd af hlut sem barni þótti ekki eftirsóknarverður og önnur af nýjum 

eftirsóknarverðum hlut til að meta alhæfingafærni). Miðað var við að barnið gæti 

sýnt frumkvæði að boðskiptum í a.m.k. 5 metra fjarlægð frá viðmælanda og frá 

PECS bókinni. Staðsetning mynda í bók var breytt reglulega og samsvörunar-

athugun var gerð í a.m.k. 40% tilvika á stigi 3b–d. Til þess að fá upplýsingar um 

framvindu í PECS notkun eftir að íhlutun lauk, var stuðningsaðili beðinn um að 

svara eftirfarandi spurningum á sama tíma og seinni eftirfylgdarathugun var gerð: Á 

hvaða PECS stigi er barnið? Hversu margar myndir er búið að er að leggja inn á 

leikskólanum? Notar barnið PECS heima? Hafa verið sett markmið um næstu skref 

í PECS þjálfun? Ef svo er, hvaða markmið? Hafa komið upp vandamál í PECS 

þjálfun eftir að íhlutun lauk? Ef svo er, hvers eðlis? Eru einhverjar aðrar upplýs-

ingar sem þér eða öðru starfsfólki finnst skipta máli að komi fram?  

 

Úrvinnsla gagna 

Við úrvinnslu gagna var notast við töflureikniforritið Microsoft EXCEL 2007.  

Gögnum var safnað í EXCEL og það notað við uppsetningu á súlu- og línuritum og 

við útreikninga á hlutföllum og meðaltölum sem sett eru fram í rannsókninni. 

3. Niðurstöður 

Í þessum kafla verða niðurstöður rannsóknarinnar settar fram í sömu röð og 

rannsóknarspurningar í inngangi. Niðurstöðum verður lýst sjónrænt með töflum og 

myndum og í texta þar sem verða teknar saman helstu niðurstöður hverrar rann-

sóknarspurningar. Fyrst verður mælingum PECS íhlutunar og viðhald á færni yfir 

tíma lýst, síðan áhrifum PECS þjálfunar á munnlega tjáningu og óæskilega hegðun. 

Þar á eftir eru settar fram niðurstöður úr mælingum í hópaðstæðum, bæði hjá 

börnunum og starfsfólkinu. Að lokum verður greint frá niðurstöðum óformlegra 

athugana úr boðskiptamatslistum og upplýsingum frá starfsfólki um framvindu 

PECS þjálfunar eftir að íhlutun rannsóknar lauk.  

 

3.1. Áhrif PECS þjálfunar á frumkvæði til boðskipta  

Niðurstöður voru settar í línurit til að meta áhrif íhlutunar á boðskiptafærni hjá 

þátttakendum. Mynd 1 sýnir niðurstöður með margföldu grunnlínusniði þar sem 

bornar eru saman mælingar frumkvæðis til boðskipta á grunnlínuskeiði, íhlutunar-

skeiði og eftirfylgdarskeiði hjá hverjum þátttakanda og milli þátttakenda. Hver 

punktur í línuritinu endurspeglar meðaltal allra mælinga yfir athugunardag.  

Færniviðmið á hverju PECS stigi var 90% hlutfall réttrar svörunar í tveimur 

10 tækifæra lotum í röð. Línuritið endurspeglar ekki í öllum tilvikum þetta 90% 

viðmið á milli PECS stiga vegna þess að stundum drógu fyrstu mælingar hvers 

athugunardags hlutfall réttra svarana niður vegna fjölda rangra eða stýrðra svarana. 

Færniviðmið gat samt sem áður náðst þann sama dag ef hlutfall réttra svarana var 

90% rétt í tveimur lotum í röð. Allir þátttakendur náðu þeim færniviðmiðum í PECS 

sem lagt var upp með í rannsókninni og áhrif íhlutunar voru veruleg hjá þeim öllum, 

eins og sjá má á mynd 1 þegar borin er saman frammistaða á milli skeiða grunnlínu 

og íhlutunar. Í töflu 3 sést fjöldi þjálfunaræfinga sem tók hvern þátttakanda að ná 

færniviðmiðum innan hvers stigs.  

 

Anna 

Niðurstöður hjá Önnu má sjá í efstu röð á mynd 1. Þar sést að á grunnlínuskeiði 

biður hún ekki um eftirsóknarverðan hlut, hvorki með PECS mynd né með talmáli. 

Þegar PECS þjálfun hófst fór hlutfall réttar svörunar í 70% af þjálfunaræfingum á 

fyrsta þjálfunardegi og að meðaltali var hlutfall réttra svarana 83% á stigi 1. Það tók 

Önnu þrjá daga að ná færniviðmiðum á stigi 1 með 63 þjálfunaræfingum. Á stigi 2 

var hlutfall réttra svarana 61% að meðaltali. Færniviðmið náðust á sjö dögum með 

144 þjálfunaræfingum. Á stigi 3 var hlutfall réttra svarana 89% að meðaltali. 

Færniviðmið náðust á 6 dögum með 106 þjálfunaræfingum.  

Anna náði öllum færniviðmiðunum PECS þjálfunar á 16 dögum með samtals 

313 þjálfunaræfingum. Í öllum tilvikum notaði hún PECS mynd til boðskipta, en 

líkt og á grunnlínu notaði hún ekki talmál til að biðja um hlut meðan á PECS 

þjálfun stóð. Ekki náðist að gera eftirfylgdarmælingar hjá Önnu vegna þess að hún 

flutti til útlanda strax eftir að íhlutun lauk.  

 

Bjarni 

Niðurstöður hjá Bjarna má sjá í miðröð á mynd 1. Þar sést að á grunnlínuskeiði er 

hlutfall réttrar svörunar 0–15% af þeim tækifærum sem gefast til að biðja um 

eftirsóknarverðan hlut. Bjarni bað þrisvar sinnum um hlut með talmáli á grunnlínu-

skeiði.  

Þegar PECS þjálfun hófst fór hlutfall réttrar svörunar úr 0% í 15% á fyrsta 

degi og næsta dag náði Bjarni færniviðmiðum á stigi 1. Að meðaltali var hlutfall 

réttra svarana 43% á stigi 1 og fjöldi þjálfunaræfinga 48. Á stigi 2 var hlutfall réttra 

svarana 78% að meðaltali. Færniviðmið náðust á fjórum dögum með 103 þjálfunar-

æfingum. Á stigi 3 var hlutfall réttra svarana 91% að meðaltali. Það tók Bjarna fjóra 

daga að ná færniviðmiðum á stigi 3 með 141 þjálfunaræfingu. Bjarni náði öllum 

færniviðmiðum PECS þjálfunar á 11 dögum með samtals 292 þjálfunaræfingum.  

Í fyrri eftirfylgdarathuguninni, fjórum vikum eftir lok íhlutunar, var hlutfall 

réttrar svörunar hjá Bjarna 100% og í þeirri seinni, tíu vikum eftir lok íhlutunar, var 

hlutfall réttrar svörunar 97%. Hlutfall réttra svarana í eftirfylgdarathugunum var 

98% að meðaltali. Í níu tilvikum alls bað Bjarni um hlut með talmáli (án þess að 

nota PECS mynd), þrisvar sinnum á grunnlínu, fimm sinnum á stigi 3 og einu sinni í 

eftirfylgdarathugun. 

Davíð 

Niðurstöður hjá Davíð má sjá í neðstu röð á mynd 1. Þar sést að á grunnlínuskeiði 

biður hann ekki um eftirsóknarverðan hlut, hvorki með PECS mynd né með talmáli. 

Þegar PECS þjálfun hófst fór hlutfall réttrar svörunar í 5% af þjálfunaræfingum á 

fyrsta degi og á öðrum degi í 95%, að meðaltali var hlutfall réttra svarana 50% á 

stigi 1. Færniviðmiðum á stigi 1 var náð á tveimur dögum með 42 þjálfunar-

æfingum. Á stigi 2 var hlutfall réttrar svörunar 84% að meðaltali. Færniviðmiðum á 

stigi 2 var náð á fimm dögum með 110 þjálfunaræfingum. Á stigi 3 var hlutfall 

réttrar svörunar 86% að meðaltali. Færniviðmiðum á stigi 3 var náð á fjórum dögum 

með 89 þjálfunaræfingum. 

Davíð náði öllum færniviðmiðum PECS þjálfunar á 11 dögum með samtals 

241 þjálfunaræfingum. Í báðum eftirfylgdarathugunum var hlutfall réttrar svörunar 

100%. Í engu tilviki notaði Davíð talmál í stað PECS myndar til að biðja um hlut. 

 

0

20

40

60

80

100

1 2 3 4 5 6 7 8 9 10 11 12 13 14 15 16 17 18

H
lu
tf
al
lr
ét
tr
a 
sv
ar
an
a 

%

0

20

40

60

80

100

1 2 3 4 5 6 7 8 9 10 11 12 13 14 4v 10v

0

20

40

60

80

100

1 2 3 4 5 6 7 8 9 10 11 12 13 14 4v 10v

Anna

Bjarni

Grunnlína Stig 1 Stig 2 Stig 3

Davíð

Athugunardagar

Eftirfylgd

Þjálfun féll niður 

Þjálfun féll niður 

 
Mynd 1. Hlutfall réttra svarana í frumkvæði til boðskipta með PECS mynd eða talmáli á grunnlínu, 

PECS íhlutunar og eftirfylgdarskeiði hjá Önnu (efstu röð), Bjarna (miðröð) og Davíð (neðstu röð). 

Stig 1: Grunnfærni í PECS þjálfuð. Stig 2: Fjarlægð til viðmælanda aukin. Stig 3: Þjálfun í 

aðgreiningu á milli PECS mynda. Eftirfylgd: Fjórum og tíu vikum (4v og 10v) eftir að íhlutun lýkur. 

Tafla 7. Fjöldi þjálfunaræfinga þar til færniviðmiði var náð á hverju stigi í PECS þjálfun 

 Anna Bjarni Davíð Meðaltal 

Stig 1 63 48 42 51 

Stig 2 144 103 110 119 

Stig 3 106 141 89 112 

Samtals 313 292 241 282 

 

 

3.2. Áhrif PECS þjálfunar á munnlega tjáningu  

Niðurstöður munnlegrar tjáningar voru settar í súlurit til þess að meta áhrif PECS 

þjálfunar á notkun munnlegrar tjáningar hjá þátttakendum. Myndir 3, 4 og 5 sýna 

niðurstöður hjá Önnu (mynd 3), hjá Bjarna (mynd 4) og hjá Davíð (mynd 5). Hver 

súla endurspeglar munnlega tjáningu sem kom fyrir í hverjum 10 æfingum á dag. Í 

töflum 8 (Anna), 9 (Bjarni) og 10 (Davíð) eru sýnd dæmi um munnlega tjáningu hjá 

þátttakendum á mismunandi athugunarskeiðum.  

 

Anna: Eins og sést á mynd 3 þá jókst munnleg tjáning töluvert hjá Önnu eftir 

því sem leið á PECS íhlutun miðað við grunnlínu, en á síðustu athugunardögum 

minnkar hún aftur. Á grunnlínu kom munnleg tjáning fyrir að meðaltali einu sinni 

miðað við hverjar 10 æfingar, á stigi 1 fjórum sinnum, á stigi 2 fimm sinnum og á 

stigi 3 tíu sinnum. Á öllu íhlutunarskeiðinu kom munnleg tjáning fyrir hjá Önnu að 

meðaltali sjö sinnum miðað við hverjar 10 æfingar. Notkun heilla orða jókst 

töluvert tvo síðustu athugunardaga á stigi 2 og á stigi 3, og náði hámarki ásamt 

munnlegri tjáningu í heild á þriðja athugunardegi á stigi 3 (sjá 15. dag). Á stigi 3 

dró úr munnlegri tjáningu hjá Önnu síðustu þrjá dagana.  

Mynd 2. Fjöldi munnlegrar tjáningar í hverjum 10 æfingum hjá Önnu á grunnlínu og meðan á PECS 

þjálfun stóð.  

 

 

Tafla 8. Dæmi um munnlega tjáningu hjá Önnu fyrir íhlutun og meðan á PECS þjáfun stóð 

Grunnlína:  gogg 

Stig 1:  bá, dí, góbiddi, akk, (takk),  

Stig 2:  vá, væ, namm, gakk (takk), ei, tvei, þí,(einn, tveir, þrír) 

Stig 3:  þí, aess, digg, less, bless, takk, einn, tvei, þí ,fjóri, fimm, ses, sjö, átta, níu, tíu  

 

 

Bjarni: Á grunnlínu notaði Bjarni munnlega tjáningu 19 sinnum í hverjum 10 

æfingum að meðaltali, á stigi 1 átta sinnum, á stigi 2 sex sinnum og á stigi 3 ellefu 

sinnum. Á öllu íhlutunarskeiðinu kom munnleg tjáning fyrir hjá Bjarna að meðaltali 

níu sinnum miðað við hverjar 10 æfingar og á eftirfylgdarskeiði 25 sinnum af 

hverjum 10 æfingum að meðaltali. Eins og sést á mynd 6 var munnleg tjáning 

Bjarna á grunnlínu meiri en á íhlutunarskeiðunum, fyrir utan eftirfylgdarathuganir. 

Þetta má að mestu rekja til þess að Bjarni notaði oft orðið „nei“ á grunnlínu eða í 

54% tilvika sem hann notar heil orð. Það má sjá samvörun á milli línurits um 

óæskilega hegðun hjá Bjarna (sjá mynd 2) og fjölda tilvika sem hann notar „nei“ á 

grunnlínu, en hann sýndi oft óöryggi og pirring á grunnlínuskeiði þegar hann fékk 

ekki aðgang að eftirsóknarverðum hlut. 

Mynd 3. Fjöldi munnlegrar tjáningar hjá Bjarna í hverjum 10 æfingum á grunnlínu, meðan á PECS 

þjálfun stóð og í eftirfylgd 4 og 10 vikum eftir lok þjálfunar. 

 

 

Tafla 9. Dæmi um munnlega tjáningu hjá Bjarna á öllum skeiðum rannsóknar 

Grunnlína:  du, gi, gúi, asu, heids, bísli, bílinn, bása (blása), ekki, nei  

Stig 1: os, einos, susu, ús, rús (rúsína), bása  

Stig 2:  roni, koni, gúsa, úsa, úsínu, fúsínur (rúsína), gali (svali), opp (popp), blása  

Stig 3:  gisa (kisa) minni, bíli (bíll), fúsínu, rúsínu, bopp, popp, losku, nosku (froskur),  

 hvar er kisa?  

Eftirfylgd:  gakani, gali, popp, búsi, lús, rúsínu, kisa, lása, uppi, loskur (froskur)  

 gakk fyri (takk fyrir), blása, angimon, bangsimon.  

 

 

Davíð: Eins og sést á mynd 5 þá notar Davíð oftar munnlega tjáningu á 

grunnlínu en eftir að þjálfun byrjar, eða sex sinnum af hverjum 10 æfingum að 

meðaltali, á stigi 1 einu sinni, á stigi 2 tvisvar sinnum og á stigi 3 einu sinni. Á öllu 

íhlutunarskeiðinu kom munnleg tjáning fyrir hjá Davíð að meðaltali tvisvar miðað 

við hverjar 10 æfingar og á eftirfylgdarskeiði sex sinnum af hverjum 10 æfingum að 

meðaltali. Að mestu leyti var hin mikla hljóðamyndun í grunnlínuathugunum 

tjáning á óánægju þegar hann fékk ekki aðgang að eftirsóknarverðum hlut.  

 Á íhlutunarskeiði notaði Davíð munnlega tjáningu í tvö skipti af hverjum 10 

æfingum að meðaltali og í eftirfylgdarathugun í sex skipti af hverjum 10 æfingum. 

Í eftirfylgdarathugun notar hann í þremur tilvikum heil orð, þá sagði hann 

tvisvar sinnum „nei“ og einu sinni „já.“  

Mynd 4. Fjöldi munnlegrar tjáningar hjá Davíð í hverjum 10 æfingum á grunnlínu, meðan á PECS 

þjálfun stóð og í eftirfylgd 4 og 10 vikum eftir lok þjálfunar. 

 

 

Tafla 10. Dæmi um munnlega tjáningu hjá Davíð á öllum skeiðum rannsóknar 

Grunnlína: adi, kú, at, ba, babb 

Stig 1: abb, mam  

Stig 2: ta, da, dú, lóba, dida (kisa?), bo (bolti?)  

Stig 3: va, da, la, dæda, mamm, aetta go (þetta gormur?) 

Eftirfylgd:  da, gu, dí, adda, ídí, aduð, ne, nei, atti (aftur?) 

 

 

3.3. Áhrif PECS þjálfunar á óæskilega hegðun 

Erfið og truflandi hegðun sem kom fyrir í þjálfunaræfingum var skráð á öllum 

skeiðum í rannsókninni til þess að meta hvort draga myndi úr erfiðri hegðun með 

aukinni boðskiptafærni. Ekki var gert formlegt mat á óæskilegri hegðun þátttakanda 

áður en rannsókn hófst en samkvæmt upplýsingum frá starfsfólki höfðu öll börnin 

sögu um einhverja erfiða eða truflandi hegðun (sjá í lýsingu á þátttakendum). Mynd 

2 sýnir niðurstöður með margföldu grunnlínusniði þar sem bornar eru saman 

mælingar á erfiðri hegðun á grunnlínuskeiði, íhlutunarskeiði og eftirfylgdarskeiði 

hjá hverjum þátttakanda og milli þátttakenda. Hver punktur í línuritinu endurspeglar 

hlutfall þjálfunaræfinga þar sem óæskilegrar hegðunar gætti.  

 

Anna: Eins og sést í línuriti á mynd 2 (efstu röð) sýndi Anna óæskilega 

hegðun aðeins einu sinni á öllum skeiðum rannsóknarinnar þegar hún fór úr 

þjálfunaraðstæðum þegar það átti ekki við á þriðja stigi PECS þjálfunar.  

Bjarni: Eins og sést á mynd 2 (miðröð) þá sýndi Bjarni sýndi óæskilega 

hegðun að meðaltali í 51% tilvika við birtingu greinireitis á grunnlínu. Þegar borin 

eru saman línurit á mynd 1 (PECS þjálfun) og mynd 5 (óæskileg hegðun) hjá Bjarna 

sést greinileg samsvörun á milli frammistöðu hans í PECS þjálfun og tíðni óæski-

legrar hegðunar. Eftir að hlutfall réttra svarana í PECS þjálfun eykst dregur úr 

óæskilegri hegðun hjá Bjarna. Á fyrsta degi PECS þjálfunar kom óæskileg hegðun 

fyrir í 11% af þjálfunaræfingum og næsta dag fór hlutfall niður í 3% af þjálfunar-

æfingum. Á stigi 3 sýndi Bjarni erfiða hegðun á 13. athugunardegi í 16% af 

þjálfunaræfingum. Í eftirfylgdarathugunum sýndi Bjarni í engu tilviki óæskilega 

hegðun.  

 

Davíð: Eins og sést á mynd 2 (neðstu röð) þá sýndi Davíð aldrei óæskilega 

hegðun á grunnlínuskeiði. Eins og hjá Bjarna þá dró úr óæskilegri hegðun hjá Davíð 

eftir því sem hlutfall réttra svarana í PECS þjálfun jókst. Þegar borin eru saman 

línurit hjá Davíð á mynd 1 og 5 þá sést að fyrsta athugunardaginn, þegar hlutfall 

réttrar svörunar í PECS þjálfun var aðeins 5%, þá gætti erfiðrar hegðunar í 18% 

æfinga. Annan dag þjálfunar var hlutfall réttrar svörunar í PECS þjálfun orðið 95% 

og um leið fór hlutfall óæskilegrar hegðunar niður í 0%. Á stigi 2 kom óæskileg 

hegðun fyrir í 2% af þjálfunaræfingum og á stigi 3 í 1% af æfingum. Í eftirfylgdar-

athugunum sýndi Davíð í engu tilviki óæskilega hegðun.  

Mynd 5. Hlutfall óæskilegrar hegðunar á grunnlínu, íhlutunar- eftirfylgdarskeiði hjá Önnu (efstu 

röð) Bjarna (miðröð) og Davíð (neðstu röð) 

 

 

3.4. Áhrif PECS þjálfunar á frumkvæði til boðskipta og óæskilega hegðun í 

hópaðstæðum  

Niðurstöður voru settar fram í línuriti til að meta áhrif PECS þjálfunar á boðskipta-

færni og óæskilega hegðun hjá þátttakendum. Mynd 6 (Anna), mynd 7 (Bjarni) og 

mynd 8 (Davíð) sýna niðurstöður með A–B einstaklingsrannsóknarsniði þar sem 

bornar eru saman mælingar á grunnlínuskeiði (A) og eftir PECS þjálfun (B) hjá 

hverjum þátttakanda. Hver punktur í línuritinu endurspeglar tíðni óæskilegrar 

hegðunar og mismunandi tegunda boðskipta.  

 

Anna: Eins og sést á mynd 6 þá sýndi Anna ekki í neinu tilviki frumkvæði til 

boðskipta í matartíma á grunnlínu. Boðskiptafærni eykst til muna eftir PECS 

þjálfun, fer í 8 skipti á fyrsta degi en smám saman dregur úr notkun PECS 

myndanna. Eftir PECS þjálfun notaði Anna PECS mynd 5 sinnum meðaltali. Í 

öðrum tilvikum notaði hún „önnur boðskipti“ þrisvar sinnum (benti til að fá aðstoð 

við að smyrja brauð) og einu sinni talmál (segir „ost“). Óæskileg hegðun mældist 

tvisvar sinnum á grunnlínu og einu sinni eftir PECS þjálfun, í öllum tilvikum þegar 

hún fór frá matarborði þegar það átti ekki við.  

 

0

2

4

6

8

10

12

14

16

18

20

1 2 3 4 5 6T
íð
ni
 fr
um
k
væ
ði
s 
að
 b
oð
sk
ip
tu
m

og
 ó
æ
sk
ile
gr
ar
 h
eg
ðu
na
r 
á 
20
 m
ín
.

Athugunardagar

PECS 

Talmál

Önnur boðsk

Óæskileg hegðun

Grunnlína Eftir PECS þjálfun

Anna

 
Mynd 6. Tíðni óæskilegrar hegðunar og frumkvæðis að boðskiptum hjá Önnu í hópaðstæðum, á 

grunnlínu og eftir PECS þjálfun5.  

 

 

Bjarni: Eins og sést á mynd 7 þá notar Bjarni „önnur boðskipti“ í alls 13 

skipti á grunnlínu í matartíma. Boðskiptin virðast aukast á grunnlínu en síðasta 

athugunardaginn teygði hann sig 10 sinnum í átt að vínberjum og segir „sona.“  

Eftir PECS þjálfun er áberandi mikill breytileiki í frumkvæði hjá Bjarna á 

milli athugunardaga. Hann sýnir frumkvæði að boðskiptum þrisvar til 16 sinnum 

eða að meðaltali 10 sinnum og notar PECS mynd níu sinnum að meðaltali.  

Óæskileg hegðun kemur tvisvar sinnum fyrir á grunnlínu og einu sinni eftir 

PECS þjálfun.  

 

                                                
 

5 Mælingar á seinna athugunarskeiði (B) voru gerðar á síðustu dögum þjálfunar hjá Önnu til þess að ná þeim 

áður en hún hætti á leikskólanum.  

Mynd 7. Tíðni óæskilegrar hegðunar og frumkvæðis að boðskiptum í hópaðstæðum hjá Bjarna, á 

grunnlínu og eftir PECS þjálfun.  

 

 

Davíð: Eins og sést á mynd 8 þá sýndi Davíð ekki í neinu tilviki frumkvæði til 

boðskipta á grunnlínu. Á fyrsta athugunardegi eftir PECS þjálfun var veruleg 

aukning á frumkvæði til boðskipta, eða í 19 skipti, í öllum tilvikum notaði hann 

PECS mynd. Frumkvæði til boðskipta fór minnkandi, mælingar annan athugunar-

daginn sýna að frumkvæði að nota PECS fer niður í 8 skipti og þarnæsta dag á sýnir 

hann aðeins frumkvæði í tvö skipti. Eins og hjá Bjarna er áberandi mikill breytileiki 

á frumkvæði til boðskipta á milli athugunardaga hjá Davíð. Að meðaltali notaði 

hann PECS mynd 10 sinnum eftir þjálfun og beindi því að báðum starfsmönnum við 

matarborðið. Engin óæskileg hegðun kom fram hjá Davíð hvorki á grunnlínu né 

eftir PECS þjálfun. 

Mynd 8. Tíðni óæskilegrar hegðunar og frumkvæðis að boðskiptum í hópaðstæðum hjá Davíð, á 

grunnlínu og eftir PECS þjálfun. 

 

 

3.5. Áhrif PECS þjálfunar á munnlega tjáningu í hópaðstæðum  

Niðurstöður voru settar fram í súlurit til að meta áhrif PECS þjálfunar á munnlega 

tjáningu hjá þátttakendum í matartíma. Anna (mynd 9), Bjarni (mynd 10) og Davíð 

(mynd11) sýna niðurstöður með A–B einstaklingsrannsóknarsniði þar sem bornar 

eru saman mælingar á grunnlínuskeiði (A) og eftir PECS þjálfun (B) hjá hverjum 

þátttakanda. Hver punktur í línuritinu endurspeglar tíðni munnlegrar tjáningar sem 

var flokkuð á sama hátt og þjálfunaraðstæðum, í heil orð, orðlíki og hljóðamyndun. 

 

Anna: Anna notaði fleiri heil orð eftir PECS þjálfun eða í þrjú skipti en aldrei 

á grunnlínu (sjá mynd 9). Munnleg tjáning kom fyrir í sex skipti alls. 

Mynd 9. Tíðni munnlegrar tjáningar hjá Önnu í hópaðstæðum, á grunnlínu og eftir PECS þjálfun. 

 

 

Bjarni: Heildarfjöldi munnlegrar tjáningar fyrir PECS þjálfun var 81 en eftir 

þjálfun 87 hjá Bjarna (sjá mynd 10). Hann notaði fleiri heil orð á grunnlínu en eftir 

þjálfun. Eftir þjálfun voru fleiri orðlíki skráð eða 60 á móti 42 á grunnlínu. Á 

grunnlínu voru algengustu orðin sem hann notaði „sona“ og „nei.“ Eftir þjálfun var 

notkun talmáls heldur fjölbreyttara (dæmi: fiski, dekka, mat, asína, (appelsína).  

 

0

5

10

15

20

25

30

35

40

1 2 3 1 2 3

Athugunardagar

Heil orð

Orðlíki

Hljóðamyndun

T
íð
ni
 m
un
nl
eg
ra
r 
tj
án
in
ga
r 
á 
20
 m
ín
.

Bjarni

Grunnlína Eftir þjálfun

 

Mynd 10. Tíðni munnlegrar tjáningar hjá Bjarna í hópaðstæðum, á grunnlínu og eftir PECS þjálfun. 

 



Áhrif PECS-þjálfunar á boðskiptafærni 

72 
 

Davíð: Aðeins í einu tilviki var munnleg tjáning skráð hjá Davíð í matartíma 

(sjá mynd 11), það var eftir PECS þjálfun þegar hann sagði „nei.“ 

Mynd 11. Tíðni munnlegrar tjáningar hjá Davíð í hópaðstæðum, á grunnlínu og eftir PECS þjálfun. 

 

 

3.6. Áhrif fræðslu um aðferðir PECS á frammistöðu starfsfólks  

Niðurstöður voru settar í línurit til að meta áhrif fræðslu í aðferðum PECS á 

frammistöðu starfsfólks og samskipti á milli þeirra og barnanna í hópaðstæðum.  

Mynd 12 (starfsmaður A), mynd 13 (starfsmaður B), mynd 14 (starfsmaður C) 

sýna fjölda tækifæra sem starfsmaður skapaði til boðskipta hjá barni og fjölda 

tilvika sem starfsmaður beindi spurningu til barns. Myndirnar sýna mælingar á 

grunnlínuskeiði (A), áður en starfsfólk var frætt um PECS aðferðir og áður en barn 

byrjar í PECS þjálfun og skeið (B), sem er eftir fræðslu og eftir að barn hafði lokið 

PECS þjálfun.  

 

Starfsmaður A: Á grunnlínu skapaði starfsmaður A aldrei tækifæri til 

boðskipta fyrir barn í matartíma en beindi spurningu til hennar níu sinnum að 

meðaltali. Eftir fræðslu um PECS aðferðir skapaði hann tækifæri einu sinni að 

meðaltali, og beindi aldrei spurningu til barns.  

Mynd 12. Fjöldi/tíðni skapaðra tækifæra til boðskipta og spurninga beind að barni á 20 mín. 

athugunartíma á grunnlínu og eftir fræðslu um PECS.  

 

 

Starfsmaður B: Á grunnlínu skapaði starfsmaður B tækifæri til boðskipta fyrir 

barn í matartíma í eitt skipti og beindi spurningu til barns fimm sinnum að 

meðaltali. Eftir fræðslu um PECS aðferðir skapaði hann tækifæri einu sinni að 

meðaltali, og beindi aldrei spurningu til barns.  

Mynd 13. Fjöldi/tíðni skapaðra tækifæra til boðskipta og spurninga beind að barni á 20 mín. 

athugunartíma á grunnlínu og eftir fræðslu um PECS. . 

 

 

Starfsmaður C: Á grunnlínu skapaði starfsmaður C aldrei tækifæri til 

boðskipta fyrir barn í matartíma en beindi spurningu til barns tvisvar sinnum að 

meðaltali. Eftir fræðslu um PECS aðferðir skapaði hann aldrei tækifæri en beindi 

einu sinni spurningu til barns.  

Mynd 14. Fjöldi/tíðni skapaðra tækifæra til boðskipta og spurninga beind að barni á 20 mín 

athugunartíma á grunnlínu og eftir fræðslu um PECS.  

 

3.7. Óformlegar athuganir á áhrifum PECS þjálfunar, mat starfsfólks 

 Boðskiptamatslisti var notaður til þess að meta boðskiptafærni hjá þátttakendum í 

forathugun og síðan var hann fylltur út aftur hjá Önnu á sama tíma og þjálfun lauk 

(tafla 11), en um það bil sex vikum eftir að íhlutun PECS þjálfunar lauk hjá Bjarna 

(tafla 12) og Davíð (tafla13). Einnig verður greint frá óformlegum upplýsingum 

sem var leitað eftir frá stuðningaðilum um stöðu PECS þjálfunar hjá Bjarna og 

Davíð á leikskólanum á sama tíma og mælingar seinni eftirfyldarathugun voru 

gerðar.  

Anna: Eins og sést í töflu 11 þá urðu breytingar í boðskiptum hjá Önnu helst 

þær að strax eftir þjálfun lauk notaði hún PECS myndir í 10 tilvikum til þess að tjá 

sig og notaði mun sjaldnar en áður „að toga í hendi annarra“ til að fá aðstoð og 

hluti. Eftir að þjálfun hófst var hún stundum farin að segja já og nei í stað þess að 

tjá sig með því að taka hlut eða ýta hlut frá sér. 

Tafla 11. Notkun Önnu á mismunandi tegundum boðskipta og mögulegur tilgangur þeirra að mati 
stuðningsaðila/starfsfólks. 
 
 
Boðskipti Fyrir þjálfun Eftir þjálfun Tilgangur boðskipta 
 

Grætur 3 2 Hlutur tekinn af, mótmæla e-u 

Fer til viðkomandi 2 0 Láta opna dyr, ílát, sýna e-h 

Togar í hendi viðkomandi 9 1 Fá aðstoð, hluti, mat 

Kemur við/snýr höfði viðkomandi 3 3 Fá fullorðinn til að horfa á, fá e-h 

Gerir sjálf 1 1 Vill vera í fangi fullorðins 

Gengur í burtu 1 1 Vill pásu, hætta e-u 

Réttir hlut til viðkomandi 1 0  

Notar/stýrir hendi annarra í að gera 0 1  

Horfir bara á 0 3 Vantar aðstoð, vill athygli 

Notar PECS myndir 0 10 Biður um hluti, mat, athygli, 

Notar einstök orð 0 1 Eftir þjálfun segir stundum já og nei.  

   Fyrir þjálfun, tók hluti = já,  

   ýtti frá sér = nei 

Samtals 20 23 
 

 

 

Bjarni: Eins og sést í töflu 12 þá er eftirtektarvert hvað mikil aukning var í 

allri boðskiptahegðun hjá Bjarna eftir PECS þjálfun og hvað mikið hafði dregið úr 

því að hann sýndi engar tilraunir til að tjá sig. Fyrir þjálfun var merkt við að hann 

notaði boðskipti í 12 tilvikum en í 73 tilvikum eftir þjálfun og fyrir þjálfun var 

merkt við í 11 skipti „engar tilraunir til að tjá sig“ en eftir þjálfun aðeins í tvö skipti.  

Mest auking varð í notkun orða /setninga og hljóðamyndun, PECS mynda og 

að leita til annrra með því að toga í hendi þeirra til að sýna hvað hann vildi. Einnig 

varð aukning í „neikvæðri hegðun“ s.s. að gráta og fá reiðikast í því skyni að 

mótmæla einhverju.  

Um það bil 10 vikum eftir að íhlutun PECS þjálfunar lauk hjá Bjarna var, 

samkvæmt upplýsingum frá starfsfólki, þjálfun á stigi 4 að hefjast (að mynda 

setningar). Á tímabilinu hafði hann verið heima í tvær vikur og PECS þjálfun 

seinkað sem því nam. Byrjað var kenna honum að nota PECS mynd til að biðja um 

aðstoð og mynd sem táknar „ekki í boði“ hafði verið notuð með góðum árangri með 

honum. Búið var að leggja inn 70 PECS myndir á leikskólanum. Bjarni notaði 

PECS mest í skipulögum þjálfunarstundum og í matartímum. Mikil aukning hafði 

orðið í orðaforða og notkun talmáls í boðskiptum hjá Bjarna frá því að PECS 

þjálfun hófst. Samkvæmt upplýsingum frá foreldrum hafði notkun PECS mynda 

aldrei farið almennilega af stað heima vegna þess að hann var farinn að tjá sig sífellt 

meira með talmáli. Að sögn stuðningsaðila hafði ekki gengið nógu vel að nota 

PECS með Bjarna á deildinni, bæði vegna þess hversu hlutir eru aðgengilegir þar og 

einnig töldu þær að það skorti á áhuga hjá starfsfólki deildarinnar til þess að PECS 

þjálfun yrði markviss.  

 

Tafla 12. Notkun Bjarna á mismunandi tegundum boðskipta og mögulegur tilgangur þeirra að mati 
stuðningsaðila/starfsfólks. 

 
 

Boðskipti Fyrir þjálfun Eftir þjálfun Tilgangur boðskipta 
 
Grætur 1 4 Mótmælir kröfum, hlutur tekinn af honum 

Öskrar, lemur 5 5 Sama og hér að ofan 

Fær reiðikast 0 4 Sama og hér að ofan 

Horfir bara á 0 2 Vill hætta, fá pásu, vill ekki gera e-h 

Fer til viðkomandi 0 4 Vill sitja í fangi, fá e-h 

Togar í hendi viðkomandi 1 9 Biður um aðstoð, athygli, fá hlut, sýna e-ð 

Myndar hljóð 5 9 Til að tjá margvíslegar þarfir 

Notar/stýrir hendi annarra í að gera 0 1  

Gerir sjálf/ur 0 1  

Gengur í burtu 0 1 

Bendir notar einföld tákn 0 3 Bendir á hlut sem hann vill fá 

Réttir hlut til viðkomandi 0 1 

Bergmálstal 0 1 

Notar PECS myndir 0 7 Fá hluti, mat, lesa bók, fara í boltaleik 

Notar einstök orð 0 14 Í öllum aðstæðum, margvíslegt 

Notar setningar 0 7 Í öllum aðstæðum, margvíslegt 

    
Samtals 12 73 
 
Engar tilraunir til að tjá þarfir sínar 11 2 
 

 

 

Davíð: Eins og sést í töflu 13 þá var veruleg aukning í boðskiptahegðun hjá 

Davíð eftir PECS þjálfun. Fyrir þjálfun var merkt við boðskipti í 16 tilvikum en 

eftir þjálfun í 47 tilvikum. Engu að síður var næstum jafnoft merkt við (fyrir og eftir 

þjálfun) „engar tilraunir til að tjá sig.“ Mest auking varð í hljóðamyndun og að fá 

reiðikast. Í aðeins fjórum tilvikum var merkt við að hann noti PECS mynd en 

auking hafði orðið við að leita til fullorðins til þess að tjá þarfir sínar svo sem að 

toga í hendi, rétta hlut og fara til viðkomandi.  

Um það bil 10 vikum eftir íhlutun PECS þjálfunar lauk hjá Davíð var hann að 

nota PECS bæði á leikskólanum og heima samkvæmt upplýsingum starfsfólks. Búið 

var að leggja inn 47 myndir hjá honum á leikskólanum. Davíð notaði PECS helst í 

matartíma og í þjálfunaraðstæðum. Á deildinni sýndi hann mun minna frumkvæði 

til að nota PECS myndir, stuðningsaðilar töldu að þar hefði hann frjálsan aðgang að 

leikföngum og þyrfti síður að eiga boðskipti þar til að fá eftirsóknarverða hluti en í 

meira skipulögðum aðstæðum. Búið var að leggja inn mynd sem táknar „ekki í 

boði“ sem hafði gengið vel að nota með honum.  

Aukning hafði orðið í eftirhermu hljóða/orða hjá Davíð frá því að PECS 

þjálfun hófst, stundum reyndi hann að herma eftir þegar starfsmaður las heiti hlutar 

á PECS mynd. Einnig var hann farinn að segja oftar nei þegar hann vildi neita 

einhverju. Næstu markmið í PECS þjálfun voru að kenna Davíð að nota mynd sem 

tákar að biðja um „aðstoð“ og að auka tækifæri til boðskipta í fataklefa, útiveru og í 

leikþjálfun.  

 

Tafla 13. Notkun Davíðs á mismunandi tegundum boðskipta og mögulegur tilgangur þeirra að mati 
stuðningsaðila/starfsfólks.  

 
 
Boðskipti Fyrir þjálfun Eftir þjálfun Tilgangur boðskipta 

 

Grætur 5 4 Mótmæla e-h, hlutur tekinn af honum 

Öskrar, lemur 0 1 Sama og að ofan 

Fær reiðikast 3 9 Í margvíslegum tilgangi, fá hlut, athygli  

Fer til viðkomandi 0 2 Fá knús, vera í fangi, fá hluti, leika 

Togar í hendi viðkomandi 3 6 Fá athygli, aðstoð, hlut 

Sýnir svipbrigði 2 1  

Gerir sjálf/ur 2 0  

Gengur í burtu 1 3 Vill ekki gera/fara e-ð, fá pásu 

Myndar hljóð 0 9 Fá athygli, aðstoð, hlut, mótmæla 

Réttir hlut til viðkomandi 0 1 

Horfir bara á 0 1 

Notar PECS myndir 0 4 Fá athygli, hluti, mat o.fl. 

     

Samtals 16 41 
 
Engar tilraunir til að tjá þarfir sínar 9 8 

4. Umræður 

Markmið þessarar rannsóknar var að athuga áhrif PECS þjálfunar á frumkvæði til 

boðskipta hjá börnum með einhverfu. Rannsakandi hafði jafnframt áhuga á að 

skoða hvort aukin boðskiptafærni myndi leiða af sér aukningu í munnlegri tjáningu 

og minnkun á óæskilegri hegðun hjá þátttakendum. Auk þess var skoðað hvaða 

áhrif stutt fræðsla um aðferðir PECS fyrir starfsfólk á leikskóladeildum barnanna 

hefði á samskipti þeirra á milli, og hvort starfsfólk notaði leiðir til að auka tækifæri 

fyrir börnin til boðskipta í matartímum. Loks var athugað hvort boðskiptafærni 

barnanna viðhélst yfir tíma eftir að íhlutun rannsóknar lauk og rætt verður um þær 

niðurstöður samhliða umræðu um áhrif PECS þjálfunar á frumkvæði til boðskipta, 

munnlega tjáningu og óæskilega hegðun.  

Niðurstöður sýna að PECS þjálfun reyndist áhrifarík aðferð til að auka 

boðskiptafærni hjá börnunum, öll náðu þau þeim færniviðmiðum á fyrstu þremur 

stigunum í PECS sem lagt var upp með í rannsókninni. Einhverja aukningu í notkun 

munnlegrar tjáningar mátti sjá hjá þeim öllum á rannsóknartímabilinu. Hjá tveimur 

þátttakendum mátti sjá tengsl á milli aukinnar boðskiptafærni og minnkunar í 

óæskilegri hegðun. PECS færni viðhélst vel yfir tíma hjá þeim tveimur þátt-

takendum sem náðist að gera eftirfylgdarathugunanir hjá. Athuganir í hópaðstæðum 

sýndu aukningu í boðskiptum hjá börnunum eftir PECS þjálfun. Áhrif fræðslu fyrir 

starfsfólk um aðferðir PECS sýndu að sumar aðferðir í PECS voru notaðar rétt í 

flestum tilvikum á meðan aðrir þættir voru aldrei eða sjaldan notaðir á meðan 

athugunum stóð.  

 

4.1. Áhrif PECS þjálfunar á frumkvæði til boðskipta  

Niðurstöður sýndu öflug áhrif PECS þjálfunar á boðskiptafærni hjá öllum 

börnunum. Ekkert barnanna notaði PECS myndir til biðja um eftirsóknarverðan hlut 

á grunnlínuskeiði en Bjarni notaði talmál í þrjú skipti. Mestu áhrifin komu fram á 

stigi 1 þar sem allir þátttakendur lærðu grunnfærni í PECS á tveimur til þremur 

dögum. Á seinni stigum þjálfunar hélst hlutfall réttrar svörunar fremur hátt, þrátt 

fyrir ný færniviðmið og stigvaxandi kröfur á stigi 2 og 3. Þessar niðurstöður eru að 

mestu leyti í samræmi við fyrri rannsóknir á áhrifum PECS þjálfunar á boðskipta-

færni barna með einhverfu (Charlop-Christy o.fl., 2002; Ganz og Simpson, 2004; 

Ganz, Simpson og Corbin-Newsome, 2008; Tincani, 2004).  

Í þessari rannsókn tók það þátttakendur að meðaltali 282 þjálfunaræfingar að 

ná færniviðmiðum á fyrstu þremur stigum PECS sem er svipað og í rannsókn Ganz 

og Simpson (2004) þar sem þátttakendur þurftu að meðaltali 273 æfingar til að ná 

viðmiðunum á sömu stigum í PECS. Í nýlegri rannsókn Ganz og félaga (2008) náði 

einn þátttandandi ekki færniviðmiðum en hinir tveir þurftu að meðaltali 375, 

þjálfunaræfingar á fyrstu þremur stigunum í PECS, eða heldur fleiri en í þessari 

rannsókn. Í rannsókn Charlop-Christy o.fl. (2002) var heildarmeðaltal æfinga á 

öllum sex stigunum (þar var aðeins birt heildarmeðaltal yfir öll stigin) aftur á móti 

töluvert lægra. Það tók þátttakendur aðeins 246 æfingar að meðaltali að ná færni-

viðmiðum PECS þjálfunar.  

Ekki er vitað af hverju þessi munur stafar en möguleiki er að einstaklings-

bundinn munur á milli þátttakenda og mismunandi mikil undirstöðufærni hafi þar 

áhrif. Í öllum þremur ofangreindum rannsóknunum voru þátttakendur allir eldri en 

börnin í þessari rannsókn og flestir höfðu fengið sérstakra þjálfun og kennslu s.s. 

talþjálfun og atferlisþjálfun fyrir upphaf rannsóknar.  

Í þessari rannsókn voru börnin yngri og ekkert þeirra var byrjað í heildstæðri 

þjálfun á leikskóla, né hafði notið annarar þjálfunar við upphaf rannsóknar. 

Jákvæður árangur þátttakenda í þessari rannsókn styður því það sem höfundar 

PECS og fleiri hafa bent á, að PECS boðskiptakerfið eigi að geta nýst ungum 

börnum með einhverfu og að ekki þurfi margvíslega undirstöðufærni til þess að 

notkunin geti orðið árangursrík (Frost og Bondy, 2002; Ganz o.fl., 2008).  

Annar þáttur sem gæti skýrt mismunandi fjölda þjálfunaræfinga er mis-

munandi ströng viðmið á hverju stigi fyrir sig á milli rannsókna. Færniviðmið á stigi 

1 er hvað mest afmarkað samkvæmt þjálfunarhandbók PECS en á stigunum þar á 

eftir geta verið mismunandi áherslur um hvernig viðmið eru sett upp s.s. hvað 

varðar alhæfingarfærni og samsvörunarathuganir. Til að mynda er tekið fram í 

rannsókn Ganz o.fl. (2008) að á stigi 3 var aðeins þjálfuð aðgreining á milli mynda 

af tveimur eftirsóknarverðum hlutum eða sem samsvarar grundvallarfærni á stiginu 

(sbr.3a). Í þessari rannsókn var stigi 3 skipti í stigvaxandi færniviðmið með 

flokkuninni 3a til 3d, auk þess voru færniviðmið stigs 2 æfð samhliða til að festa 

alhæfingarfærni enn frekar í sessi. Þegar er borið saman meðaltal fjölda æfinga sem 

tekur þátttakendur að ná færniviðmiðum á stigi 1 þá kemur í ljós að í þessarri 

rannsókn er meðaltalið lægst, eða 51 æfing. Hjá Ganz og Simpson (2004) var 

meðaltalið 86 og í rannsókn Ganz o.fl. (2008) 125 æfingar fyrir þá tvo þátttakendur 

sem lærðu að nota PECS. Aftur á móti þegar skoðað er meðaltal fjölda æfinga á 

stigi 2, þá tók það þátttakendur í þessari rannsókn töluvert fleiri æfingar að ná 

færniviðmiðunum en í hinum tveimur áðurnefndu rannsóknum.  

 

4.2. Áhrif PECS þjálfunar á munnlega tjáningu  

Mælingar á munnlegri tjáningu á grunnlínu- íhlutunar- og eftirfylgdarskeiði leiddu í 

ljós að framfarir voru mismiklar hjá börnunum þremur. Hjá Önnu varð töluverð 

aukning á munnlegri tjáningu í PECS þjálfuninni, mest í lok stigs 2 og á stigi 3, en 

síðan dregur aftur úr munnlegri tjáningu síðustu daga þjálfunar. Anna notaði oftast 

heil orð á stigi 2 og 3 þegar hún var að telja en þá bað hún oft um leik með PECS 

mynd sem kallaðist „Einn, tveir, þrír leikurinn.“ Síðustu dagana í þjálfun dró úr 

áhuga hennar á talnaleiknum og um leið úr skráningum heilla orða og orðlíka.  

Það vekur athygli að það dró verulega úr munnlegri tjáningu hjá Bjarna eftir 

að PECS þjálfun hófst, síðan varð aftur aukning á stigi 3 bæði hvað varðar fjölda 

tilvika þar sem hann notaði munnlega tjáningu og fjölda heilla orða. Einnig mátti sjá 

meiri fjölbreytni og notagildi í notkun talmáls hjá honum á seinni stigum þjálfunar. 

Gott dæmi um það er samanburður á notkun Bjarna á heilum orðum á grunnlínu þar 

sem hann notaði orðið „nei“ í meira en helmingi tilvika og á seinni stigum þegar 

hljóðamyndun og orðlíki þróuðust smám saman yfir í heil orð.  

Í eftirfylgdarathugunum fólst munnleg tjáning Bjarna nær eingöngu í heilum 

orðum og orðlíkum og til viðbótar komu fyrir orð og orðasambönd sem ekki höfðu 

verið skráð áður s.s. nafn stuðningsaðila. Greint er frá svipaðri þróun í notkun 

talmáls hjá einum þátttakanda í rannsókn Ganz og Simpson (2004), þar sem 

fjölbreytni og notagildi talmáls eykst verulega eftir því sem líður á PECS þjálfun 

(frá því að nota oftast „nei“ yfir í orðasambönd).  

Svipað og hjá Bjarna, dregur úr munnlegri tjáningu hjá Davíð fyrst eftir að 

PECS íhlutun hefst. Á grunnlínu tjáðu bæði Bjarni og Davíð oft óánægju sína með 

munnlegri tjáningu þegar þeir fengu ekki aðgang að eftirsóknarverðum hlut sem dró 

úr eftir að þeir lærði að nota PECS myndir til boðskipta. Eftir að Davíð lærði að 

nota PECS myndir til að biðja um eftirsóknarverða hluti varð hann hljóðari og 

samkvæmt óformlegum athugunum rannsakanda og stuðningsaðila varð hann 

jafnframt greinilega ánægðari/glaðari en á grunnlínuskeiði. Í öðrum PECS rann-

sóknum hefur svipuðu verið lýst þ.e. að í sumum tilvikum dregur úr munnlegri 

tjáningu fyrst eftir að þátttakendur læra að nota PECS myndir í boðskiptum (Ganz 

o.fl., 2008). Í rannsókn Tincani (2004) dró einnig úr munnlegri tjáningu hjá einum 

þátttakanda eftir því sem frumkvæði við að nota PECS myndir jókst. Hinsvegar er 

hægt að auka munnlega tjáningu aftur með ýmsum leiðurm. Til að mynda notaði 

Tincani töf (time delay) á afhendingu styrkja á stigi 3, og þá jókst munnleg tjáning 

verulega hjá þátttakanda eða að meðaltali úr 30% tækifæra í 90%. Töf notuð til að 

seinka stýringu og afhendingu styrkja hefur reynst áhrifarík tækni til þess að auka 

frumkvæði til notkunar talmáls hjá börnum með einhverfu (Ingenmey og Van 

Houten, 1991).  

Annað sem vekur eftirtekt þegar bornar eru saman eftirfylgdarathuganir hjá 

Davíð og Bjarna er að þær eru svipaðar nema hvað fjölda munnlegrar tjáningar 

varðar. Hjá þeim báðum er aukning í munnlegri tjáningu frá þjálfunarskeiði, hlutfall 

milli tegunda munnlegrar tjáningar er mjög lík í báðum athugunum og lítill breyti-

leiki sést. Það hefði verið fróðlegt að athuga nánar þróun í munnlegri tjáningu hjá 

þeim með fleiri eftirfylgdarathugun yfir lengri tíma.  

Þær athuganir sem hafa verið gerðar á áhrifum PECS þjálfunar á munnlega 

tjáningu hafa sýnt að þar sem um aukna notkun talmáls er að ræða er algengt að sjá 

framfarir á stigi 3. Ástæðan fyrir því gæti verið að á þeim tíma hefur barnið heyrt 

endurtekið sömu orðin yfir þá hluti sem það biður mest um, sem getur leitt til þess 

að það fer að nota orðin jafnhliða PECS með eftirhermu og /eða byrjar að nota orðin 

í stað myndar (Frost og Bondy, 2002). Endurtekin pörun þessara þriggja áreita, 

eftirsóknarverðs hlutar, myndar og orðs gætu skýrt merkingu orða fyrir barnið og 

ýtt undir notkun þeirra án þess að nota PECS mynd (Carr og Felce, 2007b).  

Í rannsókn Ganz og Simpson (2004) jókst munnleg tjáning hjá tveimur 

þátttakendum í PECS þjálfun verulega undir lok þjálfunar á stigi 3 með áfram-

haldandi aukningu á stigi 4. Í sumum tilvikum verður mest afgerandi auking á stigi 

4, þegar barnið byrjar að lesa af setningarborða með viðmælanda (Yoder og Stone, 

2006). Hjá þriðja þátttakandanum í rannsókn Ganz og Simpson varð aukningin 

mikil og hröð eftir að þjálfun á stigi 4 hófst. Það er í samræmi við það sem höfundar 

PECS fjalla um í þjálfunarhandbók þar sem þeir lýsa aðferðum á stigi 4 sem eiga að 

ýta undir frumkvæði til talmáls þ.e. að nota töf á stýringu (delayed promt) þegar er 

lesið af setningarborða með barninu til þess að gefa því tækifæri til að botna 

setninguna. (Frost og Bondy, 2002).  

Börnin í þessari rannsókn fengu aðeins þjálfun á fyrstu þremur PECS 

stigunum og því óvíst hvort aukning í notkun munnlegrar tjáningar hefði orðið með 

svipuðum hætti á efri stigum eins og lýst er í öðrum rannsóknum (Charlop-Christy 

o.fl., 2002; Ganz o.fl., 2008; Ganz og Simpson, 2004). Það er verðugt viðfangsefni 

að rannsaka hvaða áhrif þjálfun á seinni stigum PECS hefur á munnlega tjáningu 

hjá börnum með einhverfu.  

 

4.3. Áhrif PECS þjálfunar á óæskilega hegðun 

Óæskileg hegðun mældist aðeins hjá einum þátttakanda á grunnlínuskeiði. Á 

grunnlínuskeiði sýndi Bjarni óæskilega hegðun í meira en helmingi æfinga en eftir 

að PECS færni jókst dró verulega úr erfiðri hegðun. Hann sýndi aftur erfiða hegðun 

á stigi 3, oftast þegar leiðréttingaraðferðir voru notaðar með honum, þ.e. þegar 

honum var handstýrt í að sýna rétta svörun. Davíð sýndi oftast erfiða hegðun í 

byrjun á stigi 1 áður en hann lærði að afhenda mynd án stýringar, um leið og 

hlutfall réttrar svörunar í PECS þjálfun jókst dró úr óæskilegri hegðun hjá honum. 

Því má segja að niðurstöðunar sýndu að þegar boðskiptafærni jókst dró úr óæski-

legri hegðun hjá Bjarna og Davíð.  

Niðurstöður eru í samræmi við aðrar rannsóknir þar sem sérstaklega hafa 

verið athuguð áhrif aukinnar PECS boðskiptafærni á óæskilegra hegðun 

þátttakenda. Í rannsóknum Frea o.fl, (2001) og Charlop-Christy o.fl. (2002) dró 

verulega úr erfiðri hegðun þátttakenda eftir að þeir lærðu að nota PECS til 

boðskipta. Í báðum rannsóknunum var óæskileg hegðun hjá þátttakendum mæld í 

þjálfunar- og leikaðstæðum. Í þessari rannsókn var óæskileg hegðun aðeins mæld 

innan hverrar þjálfunaræfingar (auk þrisvar sinnum í matartíma). Það hefði verið 

áhugavert að skoða áhrif aukinnar boðskiptafærni á hegðun í fjölbreyttari og minna 

skipulögðum aðstæðum á leikskólanum.  

 

4.4. Áhrif PECS þjálfunar á frumkvæði til boðskipta og óæskilega hegðun í 

hópaðstæðum 

Á grunnlínu sýndu Anna og Davíð aldrei frumkvæði að boðskiptum í hópaðstæðum 

en Bjarni notaði „önnur boðskipti“ í mismiklum mæli á öllum athugunardögum 

grunnlínu. Eftir PECS þjálfun er áberandi mikill breytileiki í frumkvæði að 

boðskiptum milli athugunardaga hjá öllum börnunum, en öll sýna þau verulega 

aukningu í boðskiptum. Mikill munur á PECS notkun á milli athugunardaga hjá 

börnunum bendir til að þau hafi ekki verið að nota færni sína til fulls vegna skorts á 

tækifærum til boðskipta. Mat á meðferðarheldni hjá starfsfólki í hópaðstæðum sýndi 

mjög lága tíðni skapaðra tækifæra til boðskipta og að börnin höfðu ekki aðgang að 

PECS bók allan matartímann, auk þess sem oft vantaði PECS myndir af eftirsóknar-

verðum hlutum í umhverfinu sem takmarkaði möguleika þeirra til boðskipta. Það 

má ætla að ef þessi atriði hefðu verið í lagi þá hefði tíðni boðskipta mælst hærri hjá 

börnunum. 

 Mælingar á frumkvæði barnanna til boðskipta í matartímum og frumkvæði 

starfsfólks til að skapa tækifæri til boðskipta tengjast þar sem mælingar voru gerðar 

á sama tíma. Í umræðu hér á eftir um áhrif fræðslu fyrir starfsfólk um aðferðir 

PECS, og frumkvæði til að skapa tækifæri fyrir börnin, verður fjallað nánar um 

tengsl á milli athugana hjá börnunum og starfsfólki í matartímum.  

Tíðni óæskilegrar hegðunar hjá þátttakendum í matartímum mældist mjög lág 

og nær enginn munur reyndist á milli grunnlínu og íhlutunarskeiðs hjá þeim tveimur 

börnum sem hún mældist hjá. Mat á meðferðarheldni sýndi, að eftir að íhlutun hófst 

jukust nær ekkert kröfur um að börnin sýndu frumkvæði að boðskiptum, þannig að 

aðstæður á milli athugunartímabila hafa líklega verið mjög sambærilegar.  

 

4.5. Áhrif PECS þjálfunar á munnlega tjáningu í hópaðstæðum 

Breyting á munnlegri tjáningu í hópaðstæðum var almennt ekki mikil hjá þátt-

takendum eftir PECS þjálfun. Helstu breytingar voru þær að Anna notaði heil orð 

þrisvar sinnum eftir þjálfun en aldrei á grunnlínu. Hafa verður í huga að mælingar 

hjá henni voru gerðar síðustu daga þjálfunar þannig að ekki er vitað hvort niður-

stöður hefðu orðið aðrar ef tímalengd á milli mælinga hefði verið sú sama og hjá 

hinum þátttakendunum. Hjá Davíð mældist engin munnleg tjáning á grunnlínu en 

eitt orð eftir þjálfun. Mælingar hjá Bjarna sýndu svipaðan fjölda munnlegrar 

tjáningar á báðum skeiðum þó með heldur fleiri tilvik eftir PECS þjálfun. Eins og í 

þjálfunaraðstæðum má greina jákvæða þróun í munnlegri tjáningu hjá Bjarna eftir 

PECS þjálfun á þann veg, að þau orð og orðlíki sem hann notaði urðu heldur 

fjölbreyttari en á grunnlínu og tengdust meira aðstæðum.  

Við samanburð á milli tíðni PECS notkunar og munnlegrar tjáningar sömu 

athugunardaga hjá þátttakendum kom í ljós að þá daga sem þau nota oftast PECS 

mynd mælist hæsta tíðni í munnlegri tjáningu hjá þeim öllum. Rannsóknir hafa sýnt 

að í sumum tilvikum verða börnin hljóðari fyrst eftir að þau læra að nota PECS 

(Tincani, 2004; Ganz o.fl., 2008), eins og sást hjá tveimur þátttakendum í þessari 

rannsókn. En almennt, og yfir lengri tíma, eykur PECS notkun munnlegrar tjáningar 

(Charlop-Christy o.fl., 2002; Ganz o.fl., 2008; Ganz og Simpson, 2004; Kravits 

o.f.l., 2002; Magiati og Howlin, 2003). Það væri fróðlegt skoða nánar sambandið 

milli tíðni munnlegrar tjáningar og virkni í notkun PECS hjá börnum með 

einhverfu.  

 

4.6. Áhrif fræðslu um aðferðir PECS á frammistöðu starfsfólks  

Niðurstöður athugana á frammistöðu almenns starfsfólks á deildinni við að nota 

aðferðir PECS, skapa tækifæri til boðskipta í matartíma og að beina spurningu til 

barnanna sýna lítilsháttar áhrif af fræðslunni. Tíðni skapaðra tækifæra er í heildina 

lág hjá öllum starfsmönnum á báðum skeiðum, en eykst heldur hjá tveimur 

starfsmönnum eftir fræðslu. Einn starfsmaður skapar aldrei tækifæri til boðskipta 

samkvæmt þeim skilgreiningum sem voru notaðar í þessari rannsókn. Á grunnlínu 

beinir starfsfólk oftar spurningu að barni en eftir fræðslu. Færri tilvik þar sem 

starfsmaður beinir spurningu að barni eftir fræðslu en á grunnlínu er í samræmi við 

áherslur á fyrstu stigum PECS þjálfunar þ.e. að taka ekki frumkvæði af barninu 

meðal annars með spurningum. Að því leyti eru starfsmenn að nota réttar PECS 

aðferðir en á sama tíma vantar notkun á öðrum aðferðum til að auka frumkvæði, 

þ.e. að skapa tækifæri sem gætu ýtt undir frumkvæði hjá börnunum.  

Athuganir á meðferðarheldni starfsfólks í hópaðstæðum leiddu í ljós að ýmsu 

var ábótavant í réttri beitingu PECS aðferða í samskiptum við börnin. Eins og fram 

kemur í umræðu um frammistöðu barnanna í hópaðstæðum þá höfðu þau ekki í 

öllum tilvikum aðgang að PECS bók á athugunartímanum og fjöldi PECS mynda 

var oft ekki nægur, þ.e. ekki í samræmi við það sem þau gátu þurft að tjá sig um í 

matartíma. Í mati á meðferðarheldni kom í ljós að töluvert samræmi var á milli 

starfsmanna hvað varðar rétta og ranga notkun í PECS aðferðum. Í flestum tilvikum 

tóku starfsmenn við PECS mynd sem barn rétti þeim, þeir notuðu aldrei munnlegar 

stýringar, og í nær öllum tilvikum afhentu þeir barni það umbeðna samkvæmt PECS 

mynd. Það sem var helst ábótavant hjá þeim öllum var að skapa tækifæri til boð-

skipta og að styrkja frumkvæði barns með athygli og eftirvæntingu, auk þess var 

misjafnt hvort starfsmaður nefndi það umbeðna.  

Það hefur verið rannsakað hvaða þættir skipta máli þegar starfsfólk er þjálfað 

í að nota aðferðir hagnýtrar atferlisgreiningar í starfi með börnum með einhverfu. 

Sambland af fjölbreyttum aðferðum, s.s.fyrirlestrum, sýnikennslu, hlutverkaleik og 

gagnvirkri endurgjöf hefur sýnt góðan árangur við þjálfun starfsfólks og mun betri 

en hefðbundin fræðsla í formi fyrirlestra ein og sér (Weiss, 2005). Í þessari 

rannsókn samanstóð fræðsla fyrir almennt starfsfólk af ofangreindum aðferðum en 

líklega hefur sá stutti tími sem var notaður í fræðsluna ekki dugað til að starfsfólkið 

næði að festa grunnatriðin í PECS í sessi.  

Handleiðsla og regluleg endurgjöf á frammistöðu er mikilvægur þáttur til þess 

að tryggja viðhald og alhæfingu á færni starfsfólks (Lerman, Vorndran, Addison og 

Kuhn, 2004; Weiss, 2005). Í þessari rannsókn fékk starfsfólk ekki handleiðslu frá 

rannsakanda eftir fræðslu. Ekki er vitað hvaða áhrif t.d. einn handleiðslutími með 

æfingum og endurgjöf hefði haft á frammistöðu starfsfólks en það hefði verið fróð-

legt að skoða þau áhrif.  

Weiss (2005) leggur áherslu á að nota matslista til þess að fylgjast með að hve 

miklu leyti þjálfun er framkvæmd eins og áæltað er og af nákvæmni. Í þessari 

rannsókn voru gerðir gátlistar og leiðbeiningar fyrir starfsfólk með það í huga að 

þau gætu sjálf fylgst með að hve miklu leyti væri verið að nota grunnatriðin í PECS 

á réttan hátt með barni í daglegum aðstæðum. Ekki var athugað hvort, eða að hve 

miklu leyti starfsfólk nýtti sér þau gögn.  

Við skipulag á fræðslu til starfsfólks í þessari rannsókn var ákveðið að hafa 

umfang fræðslunnar sem líkastar raunverulegum aðstæðum á leikskólum miðað við 

reynslu rannsakanda sem starfar við ráðgjöf á leikskólum. Reglubundin og ítarleg 

fræðsla og ráðgjöf til allra starfsmanna á deild er ekki almenn, sem er áhyggjuefni 

þar sem börn með einhverfu nota oft sértækar og óhefðundnar leiðir til auka færni 

sína s.s. PECS. Ef börn með einhverfu eiga að geta lært og tekið þátt í almennu 

starfi á leikskólanum, þarf starfsfólk að hafa a.m.k. ákveðna grunnþekkingu í þeim 

þjálfunaraðferðum sem ákveðið hefur verið að nota með viðkomandi barni. Howlin 

o.fl. (2007) benda á að flestir kennarar og starfsfólk sé ekki þjálfað í notkun PECS 

eða hafa einungis farið á stutt námskeið og það sé áhyggjuefni að skipulag 

þjónustunnar nái ekki þeim gæðum sem þarf til þess að PECS þjálfun verði 

árangursrík.  

 

4.7. Viðhald PECS boðskiptafærni yfir tíma  

Hjá þeim tveimur þátttakendum sem voru gerðar eftirfylgdarathugunanir hjá, kom í 

ljós að þeir voru báðir mjög öruggir í að nota PECS fjórum vikum eftir að íhlutun 

lauk, og sömu sögu var að segja í seinni eftirfylgdarathugun sex vikum seinna. Það 

var eftirtektarvert að Bjarni notaði PECS í öllum tilvikum á eftirfylgdarskeiði, nema 

í eitt skipti þar sem hann bað um hlut með talmáli án þess að nota mynd. En að sögn 

stuðningsaðila var hann oft farinn að tjá sig með talmáli í stað þess að nota PECS á 

þeim tíma, bæði heima og í leikskólanum. Hjá Bjarna hefði verið áhugavert að nota 

töf á afhendingu styrkja eins og var gert í rannsókn Tincani (2004) og skoða hvaða 

áhrif sú viðbót við PECS þjálfun hefði haft á færni hans til að beina orðum sínum að 

viðmælanda og biðja um eftirsóknarverðan hlut. Hátt hlutfall réttrar svörunar hjá 

báðum þátttakendum í eftirfylgdarathugunum bendir til að stöðugleika hafi verið 

náð á öllum færniviðmiðum í PECS þjálfun og að stuðningsaðilar hafi unnið gott 

starf með áframhaldandi PECS þjálfun á leikskólanum eftir að íhlutun rannsóknar 

lauk.  

5. Lokaorð 

Meginmarkmið þessarar rannsóknar var að kanna áhrif PECS þjálfunar á frumkvæði 

ungra barna með einhverfu að boðskiptum. Jafnframt var athugað hvort aukin 

boðskiptafærni hefði áhrif á aðra hegðun hjá þátttakendum. Það er mikilvægt að 

hafa í huga að athuganir á munnlegri tjáningu og óæskilegri hegðun voru gerðar 

samhliða öðrum mælingum til þess að auka þekkingu á mögulegum „aukaáhrifum“ 

PECS þjálfunar. Engin bein íhlutun var gerð til þess að hafa áhrif á munnlega 

tjáningu eða óæskilega hegðun hjá börnunum, og því má telja þau áhrif séu tilkomin 

vegna aukinnar boðskiptafærni. Fjöldi athugana og rannsókna hafa sýnt fram á 

tengsl milli skorts á færni til boðskipta og óæskilegrar hegðunar (Charlop-Christy 

o.fl., 2002; Carr og Durand,1985; Frea o.fl., 2001). Því má búast við að hjá þeim 

hópi barna sem hafa mjög takmarkaða færni til boðskipta og sýna erfiða hegðun 

muni draga úr henni þegar þau læra að nota PECS myndir til að tjá sig.  

Tengsl á milli notkunar PECS og aukins talmáls eru ekki eins þekkt og 

augljós, og jafnvel hefur umræðan um óheðbundnar boðskiptaleiðir oft tengst 

áhyggjum af því hvort slíkar aðferðir geti hamlað því að börn læri að tala. Í þeim 

rannsóknum sem hafa skoðað áhrif PECS notkunar á munnlega tjáningu hafa 

niðurstöður oft verið jákvæðar, eins og hefur verið greint frá í þessari ritgerð. 

Höfundar PECS, þau Bondy og Frost hafa lagt áherslu á að með PECS þjálfun sé 

áherslan á að kenna „frumkvæði til boðskipta til að tjá þarfir sínar“ og að öll 

aukning í mállegri tjáningu sé „ánægjuleg viðbót.“ Því er mikilvægt að nota aðrar 

árangursríkar aðferðir til að kenna börnum með einhverfu notkun talmáls samhliða 

PECS þjálfun.  

Samkvæmt mati starfsfólks í boðskiptamatslistum kom fram að margvísleg 

hegðun jókst verulega hjá tveimur þátttakendum, mest voru það jákvæðar 

breytingar, en einnig kom fram að áfram gætti óæskilegrar hegðunar. Það gæti bent 

til þess að áhrif þjálfunar hefðu haft almenn áhrif á frumkvæði og virkni til þess að 

hafa áhrif á umhverfi sitt. Þetta er óljóst en væri áhugavert að skoða nánar.  

Þegar áhrif PECS þjálfunar á boðskiptafærni og hegðun hjá þátttakendum er 

skoðuð þarf að hafa í huga hvað mælingar í þessari rannsókn voru gerðar á stuttu 

tímabili. Með daglegri þjálfun náðust færnimarkmið á 14–18 dögum hjá börnunum 

þremur. Athuganir í hópaðstæðum voru gerðar stuttu áður og fljótlega eftir íhlutun 

og eftirfylgdarathugunum var lokið 10 vikum eftir að þjálfun lauk. Hugsanlega 

hefðu áhrif PECS þjálfunar á aðra hegðun en frumkvæði verið meiri og greinilegri 

ef íhlutun og eftirfyldarathuganir hefðu náð yfir lengra tímabil (Bondy og 

Frost,1994; Magiati og Howlin, 2003; Schwartz o.fl., 1998). Á lengri tíma hefðu 

þátttakendur mögulega haft betra tækifæri til að bæta við sig á þeim færniþáttum 

sem voru athugaðir í rannsókninni, þá sérstaklega í munnlegri tjáningu, sem er færni 

sem lærist yfirleitt á löngum tíma. Í öðrum sambærilegum rannsóknum hefur verið 

algengt að þjálfað sé sjaldnar í viku en var gert í þessarri rannsókn og þjálfunar-

tíminn nái þá yfir lengra tímabil (Ganz o.fl, 2008; Ganz og Simpson, 2004; Yoder 

og Stone, 2006), og að eftirfyldarathuganir séu gerðar yfir lengra tímabil (Carlop-

Christy o.fl, 2002). Það hefði verið áhugavert að bæta við fleiri slíkum athugunum, 

en hér gafst ekki tækifæri til þess vegna tímamarka.  

Athuganir á frammistöðu almenns starfsfólks og mat á meðferðarheldni í 

hópaðstæðum gefa til kynna að sú fræðsla sem starfsfólk fékk dugði ekki til þess að 

þau tileinkuðu sér réttar aðferðir PECS að því marki sem æskilegt er talið til þess að 

hægt sé að vænta góðrar alhæfingar á færni barnsins yfir á daglegar aðstæður. 

Nokkra þætti er vert að skoða í því samhengi. Athuganir voru gerðar á stuttu 

tímabili og mögulega hefði starfsfólk náð að tileinka sér betur aðferðir PECS yfir 

lengri tíma. Þar hefðu getað komið til leiðbeiningar til starfsfólks frá stuðningsaðila 

sem var búinn að læra aðferðirnar með því að taka þátt í íhlutun rannsóknar. Það 

hefði verið áhugavert að bæta við einum handleiðslutíma hjá hverjum starfsmanni, 

með áherslu á þá þætti sem mælingar og mat á meðferðarheldni sýndu að skorti 

helst í réttri PECS notkun og gera a.m.k.eina eftirfylgdarmælingu eftir það. Fleiri 

æfingar í að nota PECS að hálfu starfsfólks og upprifjun á aðferðum til að auka 

tækifæri til boðskipta gætu leitt af sér aukningu í PECS notkun hjá börnunum í 

hópaðstæðum. Það er verðugt rannsóknarefni að skoða nánar umfang og innihald 

fræðslu og eftirfylgdar fyrir starfsfólk til að auka færni þeirra í beitingu aðferða 

hagnýtrar atferlisgreiningar og þar á meðal PECS.  

Meðal takmarkana á þessari rannsókn eru mælingar á frammistöðu barna og 

starfsfólks í hópaðstæðum voru fremur fáar um leið og breytileiki var mikill. 

Samskipti á milli starfsfólks og barna voru aðeins athuguð í einum tilteknum 

aðstæðum og ekki alltaf með sama starfsfólki. Það gerir samanburð á milli 

grunnlínu og íhlutunarskeiðs erfiðan. Aðrar takmarkanir liggja í veikleikum A–B 

sniðsins, sem var notað í hópaðstæðum. Erfitt er að leggja mat á hvort um virkni-

samband milli óháðu og háðu breytu sé að ræða í þeim mælingum sem veikir innra 

réttmæti rannsóknarinnar. Einnig má benda á að rannsakandi sá sjálfur um 

þjálfunina að mestu leyti og því óvíst að sömu niðurstöður hefðu náðst ef þjálfunin 

hefði verið í höndum stuðningsaðila með minni reynslu.  

Styrkleikar þessarar rannsóknar eru nokkrir. Mat á áhrifum PECS þjálfunar 

sýndi verulega aukningu í frumkvæði og boðskiptafærni hjá börnunum sem styður 

félagslegt réttmæti rannsóknarinnar. Hlutverk stuðningsaðila sem aðstoðarmanna í 

rannsókninni, og um leið þjálfun þeirra við að nota aðferðir PECS, eykur líkur á 

áframhaldandi PECS þjálfun fyrir börnin á leikskóla ásamt samvinnu og stuðningi 

við foreldra í að byggja upp notkun PECS heima. Þekking stuðningsaðila á 

aðferðum PECS getur hugsanlega nýst fleiri börnum á leikskóla sem hafa þörf fyrir 

aukna boðskiptafærni. Engar beinar mælingar á frammistöðu stuðningsaðila í að 

nota aðferðir PECS voru gerðar nema á meðferðarheldni. Ekki var greint frá 

mælingum á meðferðarheldni starfsfólks sérstaklega í niðurstöðum. En hátt hlutfall 

á réttri beitingu aðferða í PECS þjálfun, samkvæmt mati á meðferðarheldni sýndi að 

þar notuðu stuðningsaðilar réttar aðferðir ekki síður en rannsakandi.  

Í umræðu um niðurstöður úr þessari rannsókn hafa nú þegar komið fram 

nokkrar hugmyndir að áframhaldandi rannsóknum til að skoða nánar aðferðir til að 

auka boðskiptafærni hjá börnum með einhverfu. Einnig hafa vaknað spurningar um 

áhrifaríkar og hagnýtar leiðir til að auka þekkingu og færni starfsfólks í að taka 

virkan þátt í kennslu og þjálfun barna með einhverfu á leikskóla. Það þyrfti að 

skoða nánar hvaða þættir í fræðslu og þjálfun starfsfólks þarf að bæta við svo að 

börn með einhverfu hafi betra tækifæri til að yfirfæra nýja færni yfir í daglegar 

aðstæður. Aðrir þættir sem væri áhugavert að athuga ennfrekar eru hvaða áhrif 

þjálfun á öllum sex PECS stigunum hefði á sömu eða svipaða hegðun og færni sem 

var til athugunar í þessari rannsókn. Einnig að kanna alhæfingu á PECS færni yfir á 

fjölbeyttari aðstæður á leikskóla og/eða á heimili og í samskiptum við önnur börn. 

Með frekari rannsóknum væri einnig hægt að meta áhrif þess að þjálfa stuðnings-

aðila og annað starfsfólk leikskólans til að framkvæma alla PECS þjálfun barnsins. 

Mörgum spurningum er ósvarað og frekari rannsókna er þörf á fjölbreyttum áhrifum 

notkunar PECS boðskiptakerfisins fyrir fleiri einstaklinga og hópa, með einhverfu 

eða aðrar þroskaraskanir, sem fela í sér takmarkaða boðskiptafærni í mismunandi 

aðstæðum og framkvæmdar af öðrum rannsakendum.  

Athygli frá fullorðnum

Athygli frá öðru barni

Að fullorðinn horfi á það

Að fullorðinn kitli/knúsi

Sitja í fangi fullorðins

Fá aðstoð við klæðnað o.þ.h.

Láta lesa fyrir sig

Fara í boltaleik

Fara út

Hlut sem það nær ekki í

Fá dyr/ílát opnað

Fá uppáhalds mat/drykk

Horfa á videó, hlusta á músik

Leikföng/hluti o þ.h.

Aðra sérstaka hluti

Hvað gerist þegar:
Venjulegt skipulag breytist

Vill sýna þér eitthvað

Vill að þú horfir á e-h

Vill segja já/nei við e-h

Nafn barns:  ___________________________________________       Dagsetning:_____________

Skráð af:       _____________________________________________

Mat á boðskiptafærni

Hvað gerir barnið 
venjulega þegar 
það vill:

Uppáhaldsdót/hlutur er 
tekið eða það týnist

Þarf að gera eitthvað sem 
því líkar ekki

Þarf að fara e-h sem því 
líkar ekki

Vill fá pásu eða hætta því 
sem það er að gera

 
Byggt á gátlistum frá Magiati og Howlin (2003) og Wetherby og Prizant (1989). 

Skráning talmáls - forathugun 

Dags.

Orð / setning                                

(skrá  eftir framburði  ) Aðstæður Nefnir Biður um Eftirherma

Stýrt = S  

Frumkvæði = F

Beinir orðum að 

viðmælanda

Skráning talmáls - forathugun

Nafn barns:_______________________ Skráð af:________________

Styrkjalisti 

Eftirlætis- matur, nammi, snakk, drykkur:

1.

2.

3.

4.

.5

Eftirlætisleikföng:

1.

2.

3.

4.

5.

Eftirlætisathafnir, leikir: 

1.

2.

3.

4.

5.

Annað:

1.

2.

3.

4.

5.

Styrkjalisti
Nafn barns:____________________________________________________

Dags:___________________     Athugandi:__________________________

Upplýsingar vegna undirbúnings PECS þjálfunar 

Upplýsingar vegna undirbúnings PECS þjálfunar 

 

Nafn barns:_______________________________ Dags:__________ 

Hver skráði:_______________________________ 

 

Ath. ef svar við spurningu er já, vinsamlegast lýstu þá nánar eftir því sem við á. Takk ☺ 

 

Hvað velur barnið helst að gera þegar það er heima? 

___________________________________________________________________ 

___________________________________________________________________ 

 

Hvað vill barnið helst gera þegar það er úti? 

___________________________________________________________________ 

___________________________________________________________________ 

 

Hvað er uppáhaldsleikfang barnsins? 

___________________________________________________________________ 

___________________________________________________________________ 

 

Er eitthvað sem barnið er mjög upptekið af núna(leikir, athafnir, hlutir, annað)? 

___________________________________________________________________ 

___________________________________________________________________ 

 

Finnst barninu gaman að teikna, mála, krassa?  

___________________________________________________________________ 

___________________________________________________________________ 

 

Finnst barninu gaman að vera með þér í eldhússtörfum eða við önnur verkefni 

heima?  

___________________________________________________________________ 

___________________________________________________________________ 

Framhald á næstu síðu 

Ef þú ert upptekin/n og vilt að barnið hafi ofan fyrir sér, hvað gerir þú? 

___________________________________________________________________ 

___________________________________________________________________ 

 

Hefur barnið gaman af ærslaleikjum og galsa? 

___________________________________________________________________ 

___________________________________________________________________ 

 

Hefur barnið gaman af söng og músik? 

___________________________________________________________________ 

___________________________________________________________________ 

 

Teldu upp þrjár uppáhaldsathafnir barnsins. 

___________________________________________________________________ 

___________________________________________________________________ 

 

Teldu upp þrjú uppáhaldsleikföng barnsins. 

___________________________________________________________________ 

___________________________________________________________________ 

 

Eru einhverjar athafnir, leikir, hlutir eða annað sem barninu þínu mislíkar verulega 

mikið. 

___________________________________________________________________ 

___________________________________________________________________ 

 

Er eitthvað annað sem þú vilt taka fram sem tengist áhugamálum barnsins eða 

annað sem þú vilt taka fram í þessu samhengi?  

___________________________________________________________________ 

___________________________________________________________________ 

___________________________________________________________________ 

___________________________________________________________________ 

___________________________________________________________________ 

Skráningarblað fyrir PECS þjálfun 

Mynd Rétt Stýrt

Engin 

svörun Talmál

Óæskil. 

hegðun Hljóðamyndun, orð, setning Hvaða hegðun

1

2

3

4

5

6

7

8

9

10

Samtals:

Mynd Rétt Stýrt

Engin 

svörun Talmál

Óæskil. 

hegðun Hljóðamyndun, orð, setning Hvaða hegðun

1

2

3

4

5

6

7

8

9

10

Samtals:

Mynd Rétt Stýrt

Engin 

svörun Talmál

Óæskil. 

hegðun Hljóðamyndun, orð, setning Hvaða hegðun

1

2

3

4

5

6

7

8

9

10

Samtals:

Skráningarblað fyrir PECS þjálfun

Nafn barns__________________________________Skráð af:_________________Dags______

Ath: Ef barnið notar ekki PECS, heldur talmál sem leiðir til réttrar svörunar, setjið hring utan um orðið eða setninguna.

Skráning í hópaðstæðum 

1 2 3 4 5 6 7 8

Tækifæri til 
boðskipta 
sköpuð af 
starfsm.

Barn notar: 
PECS, 
talmál, önnur 
boðskipti

Fullo rðinn 
svarar/ sv 
ekki

F spyr 
B og 
barn 
svarar 
ekki

Barn svarar: 
PECS, talmál, 
önnur 
boðskipti

Óvið- 
eigandi 
hegðun

Orð sem b 
notar til að 
biðja um 
eða svara

Öl l  önnur orð, hl jóðamyndun og 

setningar, skráð efti r framburði

 L     V    M   P    T    Ö   S      SE     X   P    T     Ö     X

1  L     V    M

2  L     V    M

3  L     V    M

4  L     V    M

5  L     V    M

6  L     V    M

7  L     V    M

8  L     V    M

9  L     V    M

10  L     V    M

11  L     V    M

12  L     V    M

13  L     V    M

14  L     V    M

15  L     V    M

16  L     V    M

17  L     V    M

18  L     V    M

19  L     V    M

 

Skráning í hópaðstæðum   

Nafn barns:_____________________________________ Skráð af:_____________

Dags:_______ Grunnlína:___________
Eftir PECS þjálfun:_____

1) L =  vekur athygli á: S.s. lokkar/sýnir 
/ýtir að/talar um hlut 
V = eitthvað vantar í aðstæður t.d. glas í 

matartíma. 
M=  gefið lítið í einu af eh 
eftirsóknarverðu

2) P = PECS mynd, T = talmál skv. 
skilgreiningu í PECS þjálfun. Ö = önnur 
boðskipti skv. skilgreiningu.

3)  S=Fullorðinn svarar. SE= svarar ekki

4) Barn svarar ekki skv. lið 2.með: P, T, Ö

5) Sama og í dálk 2

6) Kossað í dálk ef hegðun skv skilgreiningu kemur fyrir

7) Skráning á talmáli sem barnið notar til boðskipta skv. 

skilgreiningu

8)  Allt talmál sem kemur fyrir á 20 mín skráningartímanum. 

Leiðbeiningar við skráningu

Fylgiskjal 7 

 

Skráningablað fyrir meðferðarheldni. 

Stig 1 

Stuðst við gátlista á meðferðarheldni úr rannsókn Yoder og Stone  (2006). 

Stig 1

Viðmælandi Sá sem stýrir

X= kemur fyrir í þjálfunaræfingu.

O= Rangt eða er ekki gert þegar það á við

Barn: ___________________________

Nafn þess sem skráir:______________

Skráningablað fyrir meðferðarheldni. 

Stig 2 

Stig 2

Viðmælandi Sá sem stýrir

X= Kemur fyrir í þjálfunaræfingu.

O= Rangt eða er ekki gert þegar það á við

Barn: ___________________________

Nafn þess sem skráir:______________

Skráningablað fyrir meðferðarheldni 

Stig 3 

Stig 3

Viðmælandi

X= kemur fyrir í þjálfunaræfingu.

O= Rangt eða er ekki gert þegar það á við

Barn: ___________________________

Nafn þess sem skráir:______________

Skráningablað fyrir meðferðarheldni í hópaðstæðum 

Skapar tækifæri

Hópaðstæður

Viðmælandi

PECS myndir aðgengilegar

Fjöldi mynda í matartíma

X= kemur fyrir í þjálfunaræfingu.

O= Rangt eða er ekki gert þegar það á við

Barn: ___________________________

Nafn þess sem skráir:______________

Fjögurra þrepa leiðréttingaraðferð 

Fjögurra þrepa leiðréttingaraðferð 

 

 

1. Sýna/lokka með báðum hlutum  

2. Barnið réttir ranga mynd 

3. Barnið fær samsvarandi hlut 

4. Barnið bregst neikvætt við, vill ekki þennan hlut 

5. Benda barninu á réttu myndina framan á PECS - bók 

6. Hafa opin lófa, stýra barninu með bendingu eða 

handstýringu að taka réttu myndina 

7. Barnið réttir viðmælanda rétta mynd 

8. Hrósa fyrir að velja rétta mynd, en ekki gefa barninu hlutinn 

9. Truflun: Gefa barni fyrirmæli um að framkvæma e-h sem 

það ræður vel við, snúa PECS bókinni við eða annað sem 

truflar... 

10.  Byrja aftur: Sýna/lokka með báðum hlutum 

11.  Barnið tekur réttu myndina og afhendir viðmælanda 

12. Viðmælandi réttir barni það umbeðna og hrósar 

PECS- innlögn á leikskóla 

Dags Mynd Dags Mynd Dags Mynd

PECS 
innlögn á leikskóla

Nafn barns:______________________________________________

Skráning á PECS boðskiptum á leikskóla 

Dags. Mynd: Aðstæður: Viðmælandi Rétt: Stýrt Orð Annað:

Skráning á PECS boðskiptum á leikskólanum
eftir að færniviðmiði á stigi 1 er náð

Nafn barns: ________________________

Mynd: Heiti myndar sem barn notar
Aðstæður: Við hvaða athöfn eða í hvaða aðstæðum eiga boðskiptin sér stað
Við hvern er talað: Nafn starfsmanns sem barn talar við
Rétt: Barnið notar PECS án stýringar
Stýrt: Fullorðinn notar e-h stýringar, handstýringu, munnlega stýringu, bendir á mynd o.þ.h. 
Orð: Skrá hljóðamyndun og orð sem koma fyrir í samskiptunum:  Annað:  e-h sem þarf að koma fram

Hugmyndabanki 

Tækifæri til boðskipta allan daginn 

Gátlisti fyrir starfsfólk vegna PECS-þjálfunar 

Hlutverk viðmælanda: (bíða eftir frumkvæði, gefa 

athygli, taka við mynd, nefna, afhenda það 

umbeðna)

Hvernig á að  stýra barninu og draga úr stýringum

Leiðir til að efla og viðhalda færni barnsins til að 

ná athygli viðmælanda

Ég veit á hvaða stigi barnið er og þekki 

færnimarkmiðin sem er verið að vinna að

Hvernig má bregðast við þegar barnið getur ekki 

fengið það sem það biður um

Fjölbreyttar leiðir og aðferðir til að auka líkur á 

frumkvæði barnsins til boðskipta í mismunandi 

aðstæðum

Að nota tékklista og skráningarblöð sem eru í 

PECS þjálfunaráæltun barnsins

Að skipuleggja og aðlaga leikaðstæður og 

verkefni þannig að barnið sé virkur þátttakandi

Ég þekki mismuninn á notkun mynda í PECS og 

sem sjónrænna leiðbeininga

Ég hef það að markmiði að _________ noti PECS 

a.m.k. ___X á dag í samskiptum við mig

 

Tékklisti fyrir starfsfólk 
vegna PECS þjálfunar

Krossið við í reitinn ef þið eruð 
örugg að nota viðkomandi aðferð 
og /eða þekkið leiðir til að fram-
kvæma ...

Það sem ég er óörugg með í notkun PECS 

er:____________________________________________________________________________________

Það sem ég tel að hindri PECS þjálfun/notkun barnsins á deildinni 

er:_____________________________________________________________________________________

Hugmyndir mínar til að bæta það 

eru:____________________________________________________________________________________

Gátlisti fyrir starfsfólk til að fylgjast með 

framvindu PECS-þjálfunar  

Sigrún Kristjánsdóttir 2008   Ljósritun og dreifing óheimil án leyfis 

 

1
. v

ik
a,

 d
ag

se
tn

in
g,

 s
kr

áð
 a

f:

2
. v

ik
a,

 d
ag

se
tn

in
g,

 s
kr

áð
 a

f:

3
. v

ik
a,

 d
ag

se
tn

in
g,

 s
kr

áð
 a

f:

4
. v

ik
a,

 d
ag

se
tn

in
g,

 s
kr

áð
 a

f:

5
. v

ik
a,

 d
ag

se
tn

in
g,

 s
kr

áð
 a

f:

Barninu kennt að ferðast með PECS möppuna 

sína á milli staða/athafna

 Barnið er virkur þátttakandi í leik og starfi og 

deildinni

Umhverfið skipulagt þannig að barnið þarf að 

hafa boðskipti til að sýna hvað það vill 

Starfsfólk væntir boðskipta af barninu í öllum 

aðstæðum, allir starfsmenn virkir í samskiptum 

við barnið 

Réttar aðferðir notaðar til að stýra/leiðbeina  og 

dregið úr stýringum með aukinni færni barnsins

Réttar leiðréttingaraðferðir notaðar (4 þrepa 

leiðrétting og afturábak-æfing)

Listi til að skrá nýjar myndir sem vantar til staðar 

á deildinni og í þjálfunaraðstæðum

Viðeigandi myndir til boðskipta til staðar í möppu 

barnsins

Hugmyndabanki/skráningar á nýjum 

boðskiptatækifærum til staðar

Hugmyndirnar notaðar, eðlileg framvinda á 

nýjum tækifærum til boðskipta

Tékklisti fyrir starfsfólk  til að 
fylgjast með framvindu PECS
þjálfunar  á deild barnsins

Nafn barns:______________

Áætlun fyrir samráð milli stuðningsaðila og starfsfólk deildarinnar að ræða framvindu og skipulag  
PECS þjálfunar: 

Samþykki foreldra 

Samþykki foreldra  

 

Hér með veiti ég leyfi fyrir því að barnið mitt: 

 

Taki þátt í rannsókn Sigrúnar Kristjánsdóttur nemanda í meistaranámi við Kennaraháskóla Íslands.  

Markmið rannsóknarinnar er að meta áhrif PECS (The Picture Exchange Communication System) 

boðskiptakerfisins á frumkvæði til tjáskipta og annarrar félagslegrar færni. PECS er ein af 

svokölluðu óhefðbundnu boðskiptaleiðum sem hafa verið notaðar með börnum sem hafa lítið eða 

ekkert talmál til að tjá sig. PECS er vel skilgreind aðferð þar sem barninu er kennt stig af stigi aukin 

færni í að hafa eigið frumkvæði að samskiptum við aðra.  

Ég hef fengið upplýsingar frá Sigrúnu um PECS boðskiptakerfið, séð það notað með öðrum börnum 

á myndbandi og fengið lesefni um aðferðina. Einnig hef ég fengið upplýsingar um aðra tilhögun og 

framkvæmd rannsóknarinnar. 

Ég leyfi að upplýsingar um barnið mitt (aldur, niðurstöður greininga, hegðun og færni á ýmsum 

sviðum) verði skráðar í þeim tilgangi að meta áhrif þjálfunar. 

Ég samþykki einnig að þjálfun barnsins míns verði tekin upp á myndband í þeim tilgangi að skrá 

framvindu þjálfunar. Aðeins Sigrún, leiðbeinandi hennar og starfsfólk leikskólans munu hafa aðgang 

að myndbandsupptökum. Upptökur verða ekki notaðar í öðrum tilgangi nema með sérstöku leyfi 

foreldra. Farið verður með allar upplýsingar sem trúnaðarmál.  

Unnið verður úr þeim gögnum sem safnast og niðurstöður birtar í mastersritgerð sem verður 

varðveitt í Kennaraháskóla Íslands. Eintak verður einnig sent á Leikskólaskrifstofu 

Reykjavíkurborgar. Einnig er fyrirhugað að kynna niðurstöður á fagráðstefnum og í grein til 

birtingar í fagtímariti. 

Ég get haft samband við Sigrúnu (sími 5653311/8993311) hvenær sem mig vantar frekari 

upplýsingar varðandi þátttöku barnsins míns í rannsókninni. Einnig hef ég rétt á því að láta barnið 

mitt hætta þátttöku í rannsókninni hvenær sem er án þess að það muni hafa neikvæðar afleiðingar. 

 

 

Staður og dagsetning 

 

Undirskrift foreldris 

 

Leiðbeinandi Sigrúnar við rannsóknina er dr. Anna-Lind Pétursdóttir verkefnastjóri Leikskólasviði 

Reykjavíkurborgar. 

Samþykki leikskólastjóra 

Samþykki leikskólastjóra 

 

 

Hér með veiti ég leyfi fyrir því að Sigrún Kristjánsdóttir nemandi í meistaranámi við 

Kennaraháskóla Íslands vinni að rannsókn sinni á leikskólanum ________________________ að því 

tilskildu að foreldrar séu búnir að veita leyfi fyrir þátttöku síns barns í rannsókninni. Einnig að leyfi 

fyrir rannsókninni hafi verið veitt frá Leikskólasviði Reykjavíkurborgar.  

Markmið rannsóknarinnar er að meta áhrif PECS (The Picture Exchange Communication System) 

boðskiptakerfisins á frumkvæði til tjáskipta og aðrar félagslegrar færni. PECS boðskiptakerfið er ein 

af svokölluðu óhefðbundnu tjáskiptaleiðum sem hafa verið notaðar með börnum sem hafa lítið eða 

ekkert talmál til að tjá sig. PECS er vel skilgreind aðferð þar sem barninu er kennt stig af stigi aukin 

færni í að hafa eigið frumkvæði að samskiptum við aðra. Ég hef fengið upplýsingar frá Sigrúnu um 

tilhögun og framkvæmd rannsóknarinnar á leikskólanum s.s. um þörf á notkun sérkennsluherbergis á 

ákveðnum tímum, þátttöku stuðningsaðila og starfsfólks og um áætlaðan tíma sem rannsóknin tekur 

( u.þ.b. 45 mínútur, 4–5x í viku í 4–8 vikur).  

Auk þess hefur Sigrún kynnt fyrir þeim starfsmönnum sem málið varðar helst (stuðningsaðila, 

sérkennslustjóra, leikskólastjóra, deildarstjóra) innan leikskólans PECS boðskiptakerfið. Tel ég að 

fyrirhuguð íhlutun geti haft jákvæð áhrif, á barnið með aukinni boðskiptafærni og starfsfólk 

leikskólans með aukinni þekkingu.  

Unnið verður úr þeim gögnum sem safnast og niðurstöður birtar í mastersritgerð sem verður 

varðveitt í Kennaraháskóla Íslands, eintak verður einnig sent á Leikskólaskrifstofu 

Reykjavíkurborgar. Einnig er fyrirhugað að nota niðurstöður á fagráðstefnum í grein til birtingar í 

fagtímariti. 

Aðeins Sigrún, leiðbeinandi hennar og starfsfólk leikskólans munu hafa aðgang að 

myndbandsupptökum. Upptökur verða ekki notaðar í öðrum tilgangi nema með sérstöku leyfi 

foreldra. Farið verður með allar upplýsingar sem trúnaðarmál.  

 

 

Staður og dagsetning 

 

 

Undirskrift leikskólastjóra 

 

 

Leiðbeinandi Sigrúnar er dr. Anna-Lind Pétursdóttir verkefnastjóri Leikskólasviði 

Reykjavíkurborgar. 

 

 

 

   


